СТЕНОГРАФСКИ БЕЛЕШКИ
од Третото продолжение на 84-тата седница  на Собранието на Република Македонија, одржана на 6 февруари 2014 година
Седницата се одржа во Собранинето на Република Македонија, сала 1, со почеток во 11,15 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници, продолжуваме со работа по 84-та седница на Собранието на Република Македонија.
Пратениците:   Силвана Бонева, Владимир Ѓорчев, Борислав Стојменот, Тито Петковски, Фиат Цаноски, Али Ахмети, Рафет Муминовиќ, Ермира Мехмети, Сузана Салиу, Мендух Тачи, Благородна Дулиќ, Милорад Додовски, Косана Николиќ Мазнева, Ристо Манчев, Павле Саздов, Амди Бајрам,  ме известија дека се спречени да присуствуваат на седницата.

Сега ми соопштија дека и Андреј Петров е пријавен за отсутен.

Минуваме на точка 45 - Предлог закон за дополнување на Законот за земјоделското земјиште - прво читање
Предлогот на законот и извештаите на Комисијата за земјоделство, шумарство и водостопанство, како матично работно тело и Законодавно правна комисија ви се доставени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам. 

Има збор заменикот министер за земјоделство, шумарство и водостопанство, повелете.
Зоран Коњановски: Благодарам. 

Почитуван претседателе, почитувани пратеници во Собранието на Република Македонија, преку Предлог законот за дополнување на Законот за земјоделско земјиште и преку измена на одредени членови, сакаме да воспоставиме две нови работи кои ќе бидат артикулирани преку овој закон за дополнување на Законот за земјоделско земјиште. 

Имено се работи за тоа што за прв пат сега ќе може земјоделско земјиште да се доделува под закуп за садење на брзорастечки дрва. Сметаме дека оваа можност ќе допринесе до зголемен интерес за користење на земјоделското земјиште но со тоа и до избор на самиот оној што сака да се занимава во бизнис, кој сака да се занимава со земјоделство да може покрај останатите култури за кои беше предвидена можност преку закон да се засадуваат, овој пат да може да се засадуваат и брзорастечки двра. Покрај тоа што ќе можат долгогодишни насади, овошки, покрај тоа што ќе може житни култури, градинарски култури, масленици, за прв пат со измените на овој закон се овозможува да можат на државно земјоделско земјиште да се засадуваат и брзорастечки дрвја. 

Втората измена се однесува на тоа да, на секои пет години непрекинато садење на пченица на една земјоделска површина да мора согласно закон да се изврши промена на културата,тоа е една агротехничка, агроеколошка мерка се со цел да си го сочуваме квалитетот на земјоделското земјиште од една страна и од друга страна таа мерка ќе се допринесе и до поголем рок, поголема ефикасност, но пред се поголема заштита на земјоделското земјиште. Благодарам. 
Трајко Вељаноски: Благодарам. 

Госпоѓа Николовска Ленче има збор, повелете.

Ленче Николовска: Почитувани земјоделци, денеска во собраниска процедура имаме уште еден предлог на закон од Владата со кој ќе се обидам со неколку прашања до заменик министерот Коњановски да разјасниме за што всушност се работи, што ја натера Владата токму сега да ги носи овие измени на закон и воопшто што ќе се постигне со овој закон. Според предлогот на Владата со оваа измена концесионерите ќе имаат законска обврска на секои пет години да засејуваат нова, друга култура, наместо пченица, се со цел да се обезбеди плодоред односно да се обезбедат повисоки приноси. 

Сега вака стручно кажано плодоред, повисоки приноси звучи стручно  и е во ред, но јас сакам да го популаризирам се со цел да разбереме за што всушност се работи. Плодоредот е агротехничка мерка која што се применува кај пченицата бидејќи после втората година кога се засејува на иста површина, едноставно не може да даде повисоки приноси бидејќи се трошат хранливите материи, микроелементите, се јавуваат плевели, се јавуваат инсекти и третата година веќе приносот е значително намален. Ова не мора да сте агроном, ова го знае науката, но земјоделците го знаат од пракса. Е сега, обично се практикува кај земјоделците после втората година да ја оставаат земјата да одмори или популарно наречено угар или она што го предлага сега Владата законски на петтата година, значи тука се отвора првото прашање зошто не на третата, туку на петтата година, и вели да се засее со друга култура. Како добри предкултури на пченицата се шеќерната репка, сончогледот, граорот, репицата, компирот и овде сега доаѓаме до второто прашање како може на една површина на која што претходно се произведувале на пример пченица на 50 хектари, сега треба тој земјоделец да засее некоја од другите култури за која што на пример треба вода, или треба поголеми финансиски инвестиции, шеќерната репка на пример и треба пласман да најде, значи прашањето е зошто не може, значи треба да биде на три години и да може да се остави угар. Сега исто така е симптоматично, зошто сега после 7 години на власт е донесен овој закон, што ја натера Владата токму на ова. Јас сега се прашувам дали пет години по ред исти земјоделци концесионери пријавувале исти површини под пченица и на тој начин користеле по 150 евра по хектар за пченица и 50 евра за семенска пченица и притоа рачунајте веќе третата година тие веќе немале никакво производство. 

Значи прашањето е, дали имало злоупотреби на субвенциите на овој начин и тоа ја натерало Владата да ја воведе оваа мерка. Ова може да е и една од причините зошто имаме намалено производство на пченица, ако тие постојано пријавувале дека засејуваат пченица, а знаеме дека од 2006 година за 60 илјади тони имаме намалено пченица и исто така субвенциите не се по предаден производ, туку по површина, значи буквално ги пријавувале овие огромни површини под пченица и четвртата и петтата година, си ги земале субвенциите, инспекции знаете дека кај луѓе блиски на власта не одат,  и на тој начин се вршела злоупотреба на субвенциите. 

Друго прашање е дека можно е сега да се отвора уште еден начин на корупција на субвенциите. Ако тој мора после петтата година да засее нова култура, исто така можно е и знаеме дека инспекции нема да оди, ќе фрлат некоја семка од некоја друга култура за која што субвенциите се уште повисоки од пченицата, и на тој начин повторно ќе има злоупотреба на субвенциите. Јас на Комисијата за земјоделство не дебатирав по оваа точка бидејќи ги немав доволно информациите, сакав да се консултирам и овие сите сомневања да ги споделам со земјоделците или агробизнисмените и сето ова што го кажувам е и нивно мислење и оттука ќе поднесам два амандмани. Значи, прво да биде ова законска обврска третата година, и да може освен засејување да се остават за угар за кое што исто така има субвенции по 3500 денари од хектар. 

Што се однесува до втората измена, другиот предлог на Владата за брзорастечките дрвја да се садат над 700 метри надморска височина. Го прифаќам образложувањето и стратешката определба на Владата да не биде во другите региони затоа што треба да се произведува храна, но овде имам две прашања исто така. Секоја година ни остануваат необработени 200 илјади хектари. Тоа значи дека со добра стратегија или ако оваа Влада има стратегија ќе има и за производство на храна и за овие брзорастечки дрвја. И исто така уште една забелешка, со новиот Закон за продажба на земјоделско земјиште концесионерот сега има право да си ја купи земјата и на тој начин не може Владата да му каже дали смее или не смее да сади вакви брзорастечки дрвја. Оттука сакам уште еднаш да ја потенцирам погубната политика на оваа власт во делот на продажбата на земјоделското земјиште и на тој начин исклучувања од секаква можност за подолгорочни стратешки планирања. 

Еве ова се моите размислувања и прашања до заменик министерот за земјоделство и се надевам дека ќе добијам одговор.

Трајко Вељаноски: Благодарам. 

Заменикот министер за земјоделство, шумарство и водостопанство има реплика, повелете.

Зоран Коњановски: Благодарам.
Упорно во нашите дискусии продолжуваме да ги делиме земјоделците на земјоделци од една политичка партија, земјоделци од друга политичка партија, па кај едните оделе инспектори на контрола, кај други не оделе инспектори на контрола, сметам дека не е коректно да се продолжува во овој стил да се дискутира пред македонските земјоделци.  
Јас во неколку прилики имам кажано дека за нас земјоделците се членови на најголемата партија, а тоа е партијата на земјоделците, а не на една или друга политичка партија. Мислам дека се манипулира од оваа говорница кога се зборува кога инспекциите оделе кај едните земјоделци, а кај други кои биле членови од други партии таму не оделе. 

Второ, сакам да напоменам, од самото размислување на пратеничката која ги постави тие дилеми, покажува можеби како таа би се однесувала кога би била земјоделец. И цела среќа е што не е земјоделец. Овие измени не ги правиме како што кажувате вие, имаме сознание дека манипулирале земјоделците, па пријавувале лажни површини за субвенции или повеќе од пет години на исти површини засадувале една иста култура, напротив, јас кажам дека ова е една агротехничка, агроеколошка мерка која во консултација со стручната јавност со одредени професори сметавме дека е добро законски да ја форматираме, и токму затоа доаѓа оваа измена. Благодарам. 
Трајко Вељаноски: Благодарам. 

Госпоѓа Николовска Ленче има контра реплика, повелете.

Ленче Николовска: Господине Коњановски, јас сум земјоделец, јас сум земјоделски инженер, јас ја познавам проблематиката за разлика од вас. 

Втора работа, јас не реков земјоделци вмровци, јас реков земјоделци луѓе блиски до власта. Ако некој ги подели земјоделците на вмровци и сдсмовци тоа е Владата на Груевски. Тоа ќе се случи сега претпоставува со исплатата на субвенциите пред избори. Точно списоците ќе бидат направени на луѓето кои што се блиски до вас. Но повторувам, ова што јас ви го предложив се исто така размислувања од страна на земјоделците и на агробизнисмените и мислам дека треба да се прифати, за тоа ќе поднесеме амандман. Сега сакам да ја искористам приликата уште еднаш само да кажам дека имате обврска како Владата во врска со откупот на тутунот да се повеќе ангажирате бидејќи во општина Конче од вчера земјоделците го бојкотираа откупот, затворени се и јас апелирам до вас да се обрне повеќе внимани на откупот. 
Трајко Вељаноски: Благодарам. 

Има збор господинот Орцев Панче, повелете.

Панче Орцев: Благодарам. 

Почитувани граѓани, почитувани колеги, секако дека вреди и треба да зборуваме  секојпат кога имаме одредени па и најмали измени во Законот за земјоделско земјиште.
И овој закон стана закон кој многу често се менува, еве донесен е во 2007 година веќе има 7-8 измени и штетно е едно законско решение кое што се однесува без разлика кои и како го сфаќа тоа, на една многу важна стратешка област од Република Македонија од економијата и сето друго работење на граѓаните на Република Македонија дека треба што почесто да се менува. Не треба да се менува, треба да се направи добар закон и кој што потоа ќе се трудиме да го имплементираме, а не толку често да го менуваме. 

Во овој предлог што го имаме, има две измени. Првата измена е за одгледување на брзорастечки дрва на земјоделско земјиште кое се наоѓа на надморска висина над 700 метри, тоа е првата измена.

Втората измена е договорот за закуп на земјоделско земјиште во државна сопственост наменето за засадување на пченица покрај одредбите на став 1 од овој член содржи и одредби за обврска на закупецот по истекот на секои пет години непрекинато одгледување на пченица да изврши засејување на друга едногодишна земјоделска култура заради одржување на плодоред. 
Што е образложението на Владата на Министерството за земјоделство, шумарство и водостопанство за овие две измени во законот, мислам дека на кратко заменик министерот кажа, јас би се задржал повеќе на првата измена за брзорастечките дрва за кои што за жал сосема друго образложение, колку што даде заменик министерот, друго образложени на таа Комисија за земјоделство, шумарство и водостопанство даде министерот за земјоделие Димовски, кој што образложи дека мора да се заштитиме од се поголемата навала на садење на брзорастечки дрва и затоа мораме во Законот да внесеме една одредба дека тие дрва треба да се садат на надморска височина над 700 метри, за да го заштитиме фактички другиот дел од земјоделските обработливи површини и не го загрозиме производството на земјоделски култури како што го имаме т.е. има одредена појава сите знаеме дека има влезено во Македонија одгледување на едно брзо растечко дрво Палобија кое што се сади и треба да се сади соодветно на тоа каде успева, на површини каде што има вода, каде што има попесоклива почва итн. 
Сега со ова законско решение фактички ние како Влада, вие како Влада на Република Македонија како Министерство кое што треба да целата таа стратегија за земјоделието ја прави, ја признавате својата грешка. Значи, очигледно е дека ние немаме стратегија во земјоделското производство. Првата и најголема стратешка грешка ја направивте кога го променивте законот и донесовме закон за продажба на државното земјоделско земјиште. Бидејќи, еве сега да си замислиме, знаеме дека околу 190 илјади хектари имаме државно земјоделско земјиште. Ако тоа државно земјоделско земјиште е државно земјоделско земјиште, не е приватно, тогаш ние можеме да диктираме и да кажеме ќе го посеете со тоа, ќе биде над 700 метри надморска височина брзорастечките дрва, нема да бидат на друга површина. Но кога е тоа приватно земјиште или ќе стане приватно земјиште, ние не можеме на  никој на приватен посед да му кажеме што да сее. Можеме да го условиме да му кажеме ако сееш, садиш брзорастечки дрва на надморска височина под 700 метри тогаш нема да добиеш субвенции. Тоа е единственото условување. Знаеме дека имаме проблем со земјоделските површини и тука се гледа таа стратегија. Знаеме од статистички податоци имаме дека ако во 2008 година сме имале 1.064.000 хектари  земјоделски површини, во 2012 се зголемиле на 1.268.000. Но не се зголемиле обработливите површини, вкупно обработлива површина од 521 илјади хектари во 2008, станал 510 илјади хектари 2012. Ораници од 424 илјади хектари станале 414. Се намалуваат. Овошни градини, се зголемиле за еден хектар од 14 илјади на 15 илјади хектари. Лозја од 22 се намалиле на 21 илјади хектари, ливади од 61 на 60, пасиштата се зголемиле затоа имаме вкупно зголемување на површините од 542 илјади на 757 илјади, но имаме и еден друг податок овде во статистика кој ни кажува дека од вкупните ораници и бавчи од 414.000 хектари, 137.000 хектари имаме угари и необработени површини. Тука ја гледам суштината и фактички не работењето, неквалитетно работење кое што, повторувам на оваа Влада, на оваа власт, затоа што и вчера носевме Закон за задолжување, за земање пари за имплементација на системот кој што треба како интегриран систем за администрација и контрола да ни ги контролира и земјоделските површини да ни ги контролира и земјоделските стопанства. Значи, тоа треба да биде заедно во тој интегриран систем кој што еве, Светска банка заклучила дека не ни функционира онака како што треба и ни дава сега пари, средства за тоа цело да функционира. Покрај другото по тој кредит заборував и вчера имаше и пари за контрола на распределбата на средствата, субвенциите за земјоделците. Очигледно е дека немаме стратегија, немаме контрола, ниту на земјоделските површини, ниту на тоа што ни е даден под закуп, ниту на тоа што го собираме од закуп. Зборувавме тука пред неколку години Државнот завод за ревизија ни кажа или им кажа на Министерството за земјоделство шумарство и водостопанство дека нема евиденција на сите површини што се дадени под закуп, дека нема евиденција на тоа колку и што и како се собираат тие средства. Ние како пратеници, иако знаеме дека согласно законот тие средства што се собираат од концесии, од закуп на државно земјоделско земјиште терба да се враќаат назад по полски патишта, по чистење на канали итн. немаме евиденција и не знаеме што и колку се враќа, е токму тука се гледа целата стратегија и сега со ова решение да одгледуваме брзо растечки дрва над 700  м2, па дури министерот тоа го поврзувал и со кражбата на дрва која што се случува во Република Македонија  и која што е огромна, за жал. Тоа се гледа и од тоа што ни се зголемуваат пасиштата, а ни се намалуваат шумите. Тоа се гледа од податоците, може да се види дека имаме кражба на дрва, е па со брзо растечкото дрво ли ќе ја намалиме кражбата? Тоа дрво е за производство на мебел сите знаат, не е за производство, не е за огревно дрво. Огревно дрво е друго. Еве, колеги има тука  шумарски инжинери тие тоа ќе го кажат, ќе го потврдат, но очигледно е нешто дека оваа Влада нема стратегија со земјоделското земјиште. Тоа го покажа со за мене најлошиот закон во делот на земјоделието, одлуката, законското решение кое што го изгласа ова мнозинство да државното земјоделско земјиште се продава. Не знам дали има нешто продадено, не знам дали се продава, но има одлука, има закон тоа државно земјоделско земјиште се продава. Кога еден стратешки сегмент кој што го имате во раце и со кој што може да управувате, да го контролирате, со него да ја диктирате стратегијата на земјоделското производство, вие го давате во приватен сектор, тогаш не може да диктирате ништо, бидејќи основата, земјоделското земјиште ќе биде приватно, а секој на свој приватен посед може да сее тоа што сака. Нешто ќе му каже некој друг или што ќе го услови со тоа што ќе каже ова земјоделско земјиште од 10 хектари ти го давам под концесија да одгледуваш  пченица, да одгледуваш жито, да одгледуваш не знам друга култура која што јас ќе ти ја диктирам како што сега еве се наведува за плодоредот што можеби како агротехничка мерка во пракса се применува, но еве во законско решение како што рече и колешката не е соодветно на тоа како експертите, стручњаците го дефинираат. Значи, ние со овие законски измени на брзо растечки дрва над 700 метри надморска висина и плодоредот не решаваме фактички ништо во суштинските проблеми кои што ги имаме во земјоделието во земјоделското производство. 

Трајко Вељаноски: Благодарам.

Заменикот министер за земјоделство шумарство и водостопанство има реплика, повелете. 

Зоран Коњановски: Благодарам.

Ќе пробам во неколу реченици да демантиран на одредени работи што беа искажани од оваа говорница. Имено, се искористи измената на овој закон, наместо да се фокусираме за одредени членови кои бае наметнати преку самиот закон, да разговараме воопшто за целокупното земјоделие, па беше искажано дека оваа Влада не води сметка за земјоделието, земјоделското земјиште, за стратегијата, за обработката на земјоделското земјиште итн. 

Сметам дека злонамерни се овие констатации, затоа што  како и да ги анализираме состојбите во земјоделството ќе увидиме дека поразителни биле моментите кога СДСМ го водел овој ресор и кога имал можност да води, односно да не води сметка за земјоделството. 

Имено, од политиките кои оваа Влада ги направи за земјоделството во Република Македонија и за развојот на оваа гранка, може да се спореди со бројки. Имено, во која област, во кој сектор да сакаме да се навратиме, можеме да ги анализираме тие бројки и да видиме колкав бил успехот или неуспехот на оваа Влада. Ако во 2006 година, почитуван претаниче, се имало само околу 600 договри склучени за закуп на земјоделско земјиште, денес имаме повеќе од 8 000 склучени договори за закуп на земјоделско земјиште. Ако во 2005 година, 2006 година извозот на македонско вино било околу 645 000 хекто литри, минатата година имавме извоз од 1 милион 150  илјади хекто литри извоз на македонско вино. Ако во 2006 година сме имале 2000 хектари засеани со ориз, минатата година имавме повеќе од 4000, повеќе од дупло поседени површини со ориз. Ако во 2005, 2006 година сме имале субвенционирање, многу високо од вашата влада за 15,00 денари за килограм предаден тутун и производство од околу 24 000 тони, денес имаме производство над 30 000 тони субвенционирање од едно евро по килограм, да не зборуваме и за просечните цени кои биле постигнувани тогаш и кои се постигнувани сега. 

Не сакам да бидам сфатен дека ние со нашите политики сме идеални, никогаш не сме идеални, ниту сме го констатирале тоа, но затоа во консултација со земјоделците, со работа на терен, во консултација со стручните луѓе, доаѓаат нови идеи и од таму произлегуваат потребите за измени на соодветните закони. Благодарам.

Трајко Вељаноски: Благодарам.

Господинот Орцев Панче има контра реплика, повелете. 

Панче Орцев: Господинине заменик министер, бројките кажуваат обратно. Ви ги читам обработливите земјоделски површини, намалени, бавчите орани се намалени, како се зголемувало производството, тоа е прашање друго. 

Јас ќе ве прашам, еве нешто што вчера беше објавено од едно граѓанско здружение кое што вели дека има разлика од 1,2 милиони евра на исплата на субвенциите за тутун за 2012 реколта. Разлика меѓу информациите кои што ги давате вие како Министерство за земјоделство, шумарство и водостопанство, велите дека се исплатени 27 милиони евра, а Агенцијата за субвенции или платежната агенција вели дека се исплатени 25,8 милиони евра. Каде се и дали таа грешка е настаната во собирањето на бројки или навистина можно е во оваа држава да се случи таков мега скандал или мега злоупотреба на државни средства за субвенциите. 

Трајко Вељаноски: Благодарам.

Госпоѓа Анастасова Станка има збор, повелете. 

Станка Анастасова: Благодарам.

Почитувани граѓани, почитувани колеги, почитуван заменик министер за земјоделие.

Јас би почнала со тоа што вие пред малку кажавте, вашите споредби во 2005 година и денеска. Мислам дека не треба тоа да го правите, затоа што реформата во земјоделието најпрво започна во време на СДСМ и колку и да сакате да се прикажете како земјоделска влада, резлутатите после 8 години, ваше владеење и вашите обиди да направите нешто за земјоделците паѓаат во вода. Самите земјоделци, меѓу кои како што претходно рековте некој ги дели на земјоделци од ВМРО или од другите партии не е така, тие се само земјоделци, политиката не ги интересира, нив ги интересира дали можат да го прехранат семејството и да заработат од земја. Сите оние кои што немаат сопствена земја очекуваат државата да им додели земјиште. 

Овој предлог на закон денес што се расправа, само два члена се менуваат, но мислам дека се работи за големи пари. Имено, зошто е иницирана оваа измена на законот, најверојатно има злоупотреба кај субвенциите, бидејќи како што кажуваат земјоделците, а тоа се откри и на надзорната расправа дека субвенции за Угар или кога нема да се посее нешто на некоја површина, се приближно малку помали од оние субвенции кои што би се добиле за посејување на пример на пченица и доколку оваа власт беше навистина толку заинтересирана за да тргне земјоделството, најпрвин да се вратиме малку кога сакавте веќе да се враќаме назад, од 1998 година Агро комбинатот Џумајлија припаѓаше, беше доделено од страна на Владата на ВМРО ДПМНЕ на користење на земјоделското државно земјиште над 5000 хектари на поранешниот пратеник и градоначалник кој што беше коалиционен партнер на ВМРО ДПМНЕ и не плати ниту еден денар од 1998 година до 2011 година кога веќе претпријатието отиде во стечај, го снема ваќе Деневски, бидејќи треба малку да  е повлечен за да се смират страстите, но земјоделците не можат тоа да го заборават. Има многу земјоделци кои што се оштетени на разни начини. Се уште придонесите не им се исплатени и платите кои што ги заработиле се додека работеле во таа организација. На голем дел од македонските земјоделци кои што грозјето го носеа на откуп во винарската визба, уште од 2009 година на еден дел не им се платени, а понатаму до ден денеска другите до 2011 година земеното грозје се уште не е платено. Зошто Владата тоа го толерираше? Сигурно има нешто, како во законите не важат за сите исто, но Дамевски не смееше да се чепне, така? Даневски нема платено за АК Џумајлија од 1998 година ниту еден денар за закуп и тоа го правевте на мангупски начин. Секоја година анекси се потпишуваа дека имало мерење на земјоделското земјиште поради денационализацијата и затоа се ослободува секоја година од плаќање на закуп. Затоа каналите во Овчеполието се непрочистени, патиштата не се средени, пристап до нивите на земјоделците нема.

Трајко Вељаноски: Госпоѓа Анастасова, ве молам по законот, ве молам. 

Станка Анастасова: Бидејќи Владата не ја интересира или дебело ја интересира, но се затскрива, не сака да ги наплатат тие долгови, бидејќи ќе има најверојатно некоја друга линија. Некој профитира од тоа, некои високи функционери од власта, не мислам на вас, господине заменик, но некој од власта тоа го правел. За чудо, оваа измена, еве ќе се вратам на законското решение сега што се иницира предложен од вас и од министерот Димовски, кој што еве конечно се заинтересирал да се покачи да се зголеми производството на пченицата. 

Јас се сеќавам на една изјава овде на министерот Димовски, кога му поставував прашање за АК Џумајлија зошто толерираат од 2009 година, ништо не е посеано на земјоделското државно земјиште кое што го држеше Даневски под концесија. Знаете што ми одговори. Па знаете пратеничке, тоа е можеби и добро подобро време неколку години да не се сее ништо, за да потоа има поголеми приноси. Еве вчера што ми кажаа земјоделците од општина Лозово, дека годишно по 15 милиони килограми пченица се приносите над 15 милиони, тоа е најмалку годишно приноси од Овчеполието. Токму од таа површина земјоделска која ја држеше Џумајлија, а сега дојде некој си белосветски, не знам преварант би рекла, ко бајаги ќе ја обработуваат земјата, ко бајаги ќе го развијат тој крај, за жал, ниту трага, ниту глас од него, граѓаните веќе ја изгубија надежта. И, замислете, секоја година од 2009 година Република Македонија има најмалку по 15 милиони килограми помалку произведена пченица, а тоа е вкупно за сите четири сезони кои што не се садеше. Извините, секој ден поминувам таму, два пати дневно, жално е да се гледа, изорано е само местото каде што министерот Ставрески заора и таму никна само троскот, каде Ставрески заора има троскот. Земјоделците други кои што беа ангажирани, а не им е платено имаат изорано околу 600 хектари ги напуштија, бидејќи никој не им плати. Лагата е откриена, сите изгубија надеж. Зошто господине заменик министер не донесете план конечно да се подели ова земјоделско земјиште од над 5000 хектари на вистинските земјоделци да опстојуваат. Тие и сами ќе го зголемат производството на пченица и дозволете тие сами да проценат кога треба една годишна култура да се сади, после пченицата и уште нешто, каде што нема систем за наводнување. Јас не сум стручњак, но ми кажаа земјоделците дека не е можно да се сади едно годишна култура, така е? Дополнително ги задолжувате сите оние кои што саделе пченица на 5 години да садат едно годишна култура, а што онаму каде што нема вода, систем за наводнување или како што е  во Овчеполието, каналите постојат, системот постоеше, но веќе го снемува, не е прочистен, не е реновиран, не функционира. Само 5% велат земјоделците и од хидро системот Брегалница дека се користи водата од Брегалница за наводнување, само 5%, нели е тоа жалосно и мислите дека тие луѓе, тие земјоделци кои што ќе земат, имаат под концесија земја на 5 години да ги терате да садат задолжително едно годишна култура онаму каде што нема систем за наводнување или каде што не функционира, затоа што не ги вложувате парите барем од она што собира од концесија, да ги вратите назад, да се средат каналите. Тоа не го правите. Немојте повеќе да зборувате дека сте земјоделска влада, вие сте само во рекламите тоа и овде кога станува збор за некој закон, на терен не сте земјоделска влада. Глумечка Влада, вие сте артистичка влада, се филмови само снимате. На денот кога се отвараше, кога го промовиравте Субрата Рој, утрото имаше навистина шатори поставено, трактор како некој циркус да дошол во Овчеполието, но истиот ден вечерта останаа само белите знамиња на јарболите и билбордот, тракторите ги снема и не дојдоа, тие беа од Битола. Тие беа само за снимање на филмот, да се направи прес конференција да се види дека Ставрески знае да ора, но не треба Ставрески да ора, треба да им овозможите услови на земјоделците да ораат, да сеат и да жнеат за да имаат зголемен принос на пченица во Република Македонија, Овчеполието е втора житница после Пелагонија во Македонија. До сега за четири години, бидејќи толериравте необработено земјиште само растење на трња и на булки во пролет, црвени булки диви, наместо храна за нашиот народ, затоа увезувавте пченица и пченицата и брашното и лебот беа поскапи за нашите граѓани, затоа се качи цената. Доколку, еве да бидам конструктивна, мојот совет е одземете ја земјата, бидејќи не е Субрата Рој, некој друг стои зад Субрата Рој, најверојатно, некој можеби македонски Субрата Рој, што се крие зад овој индискиот кој што Овчеполието најверојатно ќе го претвори во Сахара, Сахара е пустина знаете, па и името добро сте го погодиле, Сахара Груп, може само пустина да ни направи од нашата една од најплодни површини над 5,500 хектари. Овчеполие, зошто се вика Овчеполие од вековите, имавме овци, сега ги нема. Сега ќе ни донесат крави, но нема да ни донесат. Кравата во Индија е свето животно, од Индија ниедна крава нема да пристигне, а богами 20 000  крави од Европа да стигнат, никој не верува веќе. Има оваа фирма само еден вработен од Каратманово на кој што му се даваат 150 евра месечно и тоа ќе трае до 01 март и тој веќе изгубил надеж дека ова ќе го доживее. 

Трајко Вељаноски: Благодарам

Заменикот министер за земјоделство, шумарство и водостопанство има реплика, повелете. 

Зоран Коњановски: Благодарам.

Ќе пробам да реплицирам на пратеничката колку што можев да ја разберам за дел од дискусијата каде што ја разбрав. 

Имено, на неколку пати напомена дека ние сакаме да се рекламираме, сакаме да се прикажуваме како земјоделска влада.

Почитувана пратеничке, вие како политичка партија не нарекувавте и не нарекувате земјоделска влада. Кога лажевте, тогаш или сега? Од уста не не вадевте и кажувавте дека вие сте земјоделска влада, вие сте не знам влада која само кон земјоделците е свртена, давате толку и толку пари за субвенции, а од друга страна сега кажувате дека не било така. Кога лажевте тогаш или сега?
Второ, мислам дека не ви беше коректна дискусијата во однос на странските инвеститори во Република Македонија. Јас ниту сакам да ги фаворизирам, ниту сакам да ги критикувам, но едноставно тие потпишале договори. Тие се добри за Република Македонија до оној момент додека се почитуваат соодветните договори. Со вашите дискусии од типот на тоа земете им ја земјата, тој е ваков и ваков, не сакам ни зборовите да ги употребам, мислам дека лошо влијаете врз градењето на добрата клима за инвестиции во земјоделието. Благодарам. 
Трајко Вељаноски: Благодарам. 

Госпоѓа Станка Анастасова има контра реплика, повелете.

Станка Анастасова: Благодарам. Господине заменик министер, па сите светски медиуми тоа го објавуваат. Субрата Рој не смее да излезе од сопствената држава бидејќи има забрана од Врховниот суд, должи на сопствените граѓани над 3 милијарди евра, долари, не знам, и тоа ние не го кажуваме ние, а земјоделска Влада вие сами се нарекувавте во вашите реклами. И ние тоа го велевме земјоделска Влада бидејќи сами се прогласувавте. Но покажете го тоа на терен, не само на рекламите и дополнително трошите пари за реклами. Вложете ги во земјата, вложете ги во подобрена инфраструктура, прочистете ги каналите и дајте им ја земјата конечно на вистинските земјоделци. Не се задоволни ниту еден земјоделец, дури и оние кои што се членови на партијата на ВМРО ДПМНЕ. Јас сум пратеник, кај мене доаѓаат и тие, се жалат, субвенции не добиваат на време, струјата им се исклучува, немаат што да прават, доаѓаат кај мене да им помогнам, бидејќи се плашат да дојдат кај вас. 

Трајко Вељаноски: Благодарам. 

Госпоѓа Ленче Николовска има реплика, повеле.

Ленче Николовска: Колешке Анастасова, сакам само да надополнам во врска со толку зборуваната стратегија на оваа Влада, земјоделска Влада може да се нарече бидејќи успеа со 500 милиони евра колку што велат дека внесоа пари во земјоделското производство да го уништат македонскиот аграр. Но, во овој случај сакам уште да надополнам, кога се работи за двете наводно оваа Влада се грижи за да има производство, еве и овој Закон е, се враќам на Законот за поголемо производство на пченица, но не ја интересира произведеното. Тоа се случува со актуелниот откуп на тутун, и повторувам од вчера веќе во општина Конче има бојкот од страна на тутунопроизводителите кои што повлекле своите повереници бидејќи цената на тутунот се симнала до 55 денари просечна откупна цена. Исто така уште една манипулација со произведен производ на земјоделците. Тоа и се случува и на лозарите. Значи, последните манипулации што ги прави оваа Влада особено заменик министер Коњановски, е средбите со лозарите. После три години тој отиде да им кажува дека само што нема да им се исплатат парите од Џумајлија за кои што вие зборувавте, а исто така 700 кооперанти кои што имаа дадено грозје во Повардарие не можат да си ги земат парите. Ниту закони се почитуваат, ниту рокови, земјоделците кај нас се препуштени на уцената и на самоволието од страна на откупувачите. И да не заборавам, да не ги лажат лозарите, тие два денари и премиерот Никола Груевски и заменик министерот Коњановски на собраниска говорница да кажат дека тие два денари на лозарите не им следуваат. Сакам да им се обратиме особено на земјоделците, да не дозволат сега во ова предизборие да бидат манипулирани и лажени од страна на оваа Влада. Свесни се сами, изминативе седум години колку само лаги се изнаслушаа и колку се збогатија нивни луѓе. Ви благодарам.

Трајко Вељаноски: Благодарам. 

Господинот Васко Пашовски има збор, повелете.

Васко Пашовски: Благодарам претседателе. 

Почитуван заменик министер, почитувани колеги. Ова законско решение јас морам да го пофалам, исклучително добро законско решение кое што се состои од два дела. Во едниот дел имаме ограничување, односно една мерка во која што препорачуваме после секоја петта година интензивно одгледување на пченица и житни култури да се направи промена на културата со тоа што би се добило до збогатување на почвата и добивање на нов квалитет на почвата, а во другиот дел се дава една можност за одгледување на брзо растечките дрва во Република Македонија. Морам да кажам дека некој во Министерството седел, гледал, работел, ги видел светските трендови, го гледал она што се случува се моментално во Европа и Светот, па донел едно вакво решение кое што ќе биде од огромна корист за сите граѓани на Република Македонија. Во првиот дел во кој што велиме дека после секоја петта година треба да направиме промена на културата затоа што со интензивно одгледување на пченица, на јачмен, на житните култури, доаѓа до осиромашување на почвата со азот затоа што после жетвата ја враќаме самата назад во површината која што е чиста целулоза, многу тешко скапува и повторно да се врати назад. Од памти век кога ќе изнајмувате некоја нива или површина, газдата ќе ве праша што сакате да сеете. Значи ако сеете пченка или сончоглед тогаш цената е повисока затоа што тоа се култури кои што најповеќе ја испоснуваат самата површина. Бидејќи иако е дадена под концесија, значи земјата се уште е на Република Македонија, така да Министерството мора да се грижи за неа и од таа гледна точка пропишува мерка, после секоја петта година да направиме промена на културата за да го заштитиме квалитетот на самата површина, затоа што ако до исцедување ќе имаме површини кои што ќе бидат доставени, ќе бидат неквалитетни за понатамошно култивирање.
Вториот дел на кој што сакам повеќе да се задржам, е оној дел во кој што се дава можност за закуп на површини над 700 метри надморска висина. Зошто над 700 метри? Затоа што оние површини кои што се во полињата, во котлините, кои што се пониски од 700 метри се препорачува да бидат насеани и засеани со култури кои што ќе се користат за производство на жито, на јачмен, односно за производство на храна и на луѓето и на самата стока. Доколку не го направиме ова, ќе изгубиме дел од површините, ќе бидат засадени со брзо растечки дрвја, кои што сепак, значи се доходовни, меѓутоа пропагираме да бидат наседени на површини над 700 метри надморска висина. Повторно самото Министерство прави еден вид заштита на површините да не дојде до нивно не уништување, затоа што секое засадување на дрвјата имаме обогатување на самата површина, туку заштита на земјоделските површини кои што треба да се користат за одгледување на жито и на фуражни култури. Брзо растечките дрвја кои што се сега новина кај нас и во светот, се дрвја кои што се многу практични, многу доходовни, морам да потенцирам за да насееме еден декар површина ни се потребни некаде околу 800 садници. Цената на еден садник во Република Македонија се движи некаде од 3 до 5-6 евра. Еве јас ќе карикирам со некоја повисока цена, нека биде и 5 евра, значи за еден декар ќе ни требаат 800 по 5, околу 400 евра. За хектар ќе ни требаат некаде околу 4.000 евра. Тоа значи дека треба да инвестираме околу 4.000 евра за да насадиме еден хектар. Меѓутоа проблемот овде се јавува затоа што во површините потребни се првата година ни е потребна од 5 до 10 литри вода неделно зборувам, меѓутоа после првата година не ни е потребна таа количина на вода. И сега, овде се препорачува, односно укажува дека на секои три години добиваме, можеме да добиеме приход од околу 100 евра. Цената  на трупците во Република Македонија се движи од 50 до 150 евра зависно од квалитетот на трупецот и зависно од големината, односно и од видот. Доколку земеме дека ќе ги произведеме трупците за некој период од 5 до 6 години, јас би рекол нека бидат од 7 до 10 години, нека бидат и 10 години, добиваме некоја номинална вредност, огромна бројка и кога ќе ставите само по 100 евра нека биде над едно, ќе добиете дека за еден хектар ќе имате берба за 10 години, најлошите варијанти ги ставам во секој случај, од 80.000 евра. Со оглед на тоа што брзо растечките дрва живеат, животниот век им е околу 30-тина години, тоа значи дека пак минимално можеме да имаме пет до шест берби. Јас ќе ставам нека бидат три берби. Значи, три пати по 80.000 евра, самите нека пресметаат земјоделците дали ова се исплати да се вложи или не се исплати да се вложи, а вложувањето е еднаш, затоа што кога ќе вложите еднаш, после бербата кога ќе ги пресечеме, од самите пањеви истеруваат фиданки, значи немаме повторно вложување. Со едно вложување имаме култура од 30 години. Зошто ова дрво треба да се сади, затоа што не е само за да добиеме дрва, колегата Панче Орцев спомна дека ќе го намалиме нели, нема да се намали кражбата на дрвја, кога ќе го пресечеме односно ќе го искористиме како труп, гранките и останатите делови се користат токму за огрев или пак за пелетирање, за правење на пелети кои што сега се повторно актуелни. Лисјата се многу корисни од овие дрвја затоа што се високо енергетски, имаат поголема енергетска вредност и од луцерка. Така да луѓето кои што ги користат во своите фарми, добиваат поголеми приноси на млеко, подобра здравствена состојба на самите животни. Апсолутно огромен бенефит. Пчеларите препорачуваат ова дрво да се сади затоа што е високо медоносно, затоа што буквално во цел свет се пропагира ова дрво да се користи. Ова дрво на светските пазари достигнува цена од 300 до 800 долари за метар кубен трупец. Значи земете ги најниските параметри, најлошите варијанти, ова е страшен потенцијал, страшна можност за секој од нас. Ние веќе имаме во Република Македонија, ова дрво се користи претежно, најповеќе за авионската индустрија затоа што е лесно, се користи за изработка на високо квалитетен мебел и секаде онаму каде што ќе има потреба. Зошто да го направиме ова? Затоа што кога ќе направите еден есап или математика од ниту една површина на период од 10 години не би успеале да добиеме приход од околу зборам, минимално нешто од околу 80.000 евра. Ова е извонредна можност која ја препорачувам до сите земјоделци, да размислат, да ги видат стандардите, да ги видат практиките, да го видат начинот на производство. Сите оние кои што велат, значи нормално е здруженијата, екологистите да се плашат, нормално е и ние да прашаме секогаш кога ќе внесеме некое животно кое што не е домашно, не е автохтоно, така и ова растение не е домашно, дали ќе се наруши био диверзитетот во  Република Македонија? Не, затоа што ова дрво не може само да се продуцира, само од себе, тоа се продуцира или од семка или од резник. Ако е резник, значи лист се става во фитохормон, по една година добиваме садник. Ако е од семка, за да се произведе потребна му е температура од 27 до 30 степени и просечната влага на воздухот да биде од околу 90 до 95%. Во Република Македонија нема такви услови, така да немаме бојазност дека тоа дрво ќе се прошири само и ќе ни направи проблем во околината, ќе го наруши самиот био диверзитет. Нема можност од таков страв, овие површини се шума, меѓутоа се шума од посебен вид, како што се ветрозаштитните појаси, парковите шуми и овде ќе немаме проблем во однос на тој дел. Така да, ова е извонредна можност и ги повикувам сите луѓе кои што се заинтересирани, кои се занимаваат со овој дел, кои што имаат услови, кои што имаат можност, токму да инвестираат во овој дел, затоа што со минимални вложувања ќе добијат огромен бенефит. Бенефитите ќе ги користат не само тие, ќе ја користат и самата површина. Секое засадување на дрва значи спречување на ерозија и спречување, односно обогатување на самата површина. Секој оној земјоделец кој што, па и не мора да е земјоделец, имаме многу луѓе кои што потекнуваат од руралните места и се преселени во Скопје, со една минимална инвестиција на повисоките места, во планините ќе добијат насад во кој што во одреден период, 5, 10, 15 или 30 години, верувајте автоматски исплатив, а нема некое хемиско третирање, нема потреба од прскање или било каква друга заштита, кроење. Ова еднаш го инвестираш а потоа може да ги очекуваш бенефитите. Тоа е во однос на овој дел. Морам да кажам дека веќе имаме произведено наши садници во Република Македонија, токму во Прилеп има млади луѓе кои што се ентузијасти во оваа област. Тие се магистри кои што се занимаваат со ова веќе, имаат произведено садници, тука кај нас во Република Македонија. Повеќето садници кои што доаѓаат моментално во Република Македонија, доаѓаат од Република Србија, од Крушевац, таму е центарот за производство би рекол и на Балканот, на сите садници, затоа што имаме центар од каде што доаѓаат и сите лозови калеми, сите насади за дрвја или овошките, лозовите насади, сите доаѓаат од Крушевац. Меѓутоа веќе имаме напредок и во овој дел и во Република Македонија. Јас се надевам дека и други луѓе, затоа што имаме инвестирано во повеќе расадници, има во тетовско, во Демир Капија и на повеќе места, ќе инвестираат во овој дел, да си произведат што е можно повеќе садници затоа што верувам дека ова ќе биде хит во наредниот период, затоа што буквално со онаа минимална инвестиција ќе добиеме бенефит кој што ќе го користат сите граѓани на Република Македонија. Ви благодарам.

Трајко Вељаноски: Благодарам. 

Заменик министерот за земјоделство, шумарство и водостопанство има реплика, повелете.

Зоран Коњановски: Благодарам.

Сакам уште малку само да надополнам во однос на тоа зошто сакавме да направиме вакви измени во Законот за земјоделско земјиште со цел да предвидиме да се садат брзо растечки дрва. Од повеќе сектори ни беше сугерирано дека тоа е добра работа, дека е доходовна работа, а тоа и пратеникот го напомена.

Прво секторот пчеларство апелираше до нас ова да го овозможиме затоа што на тој начин ќе имаме поголема продуктивност и повеќе производство на мед. Понатаму, од еколошки аспект добро е да се садат дрвата бидејќи се повеќе и повеќе активности правиме за засадување на нови дрва и пред се, доходовно ќе биде и за самите земјоделци кои ги садат тие дрва. Во текот на дискусиите беа напоменати неколку теми како што се субвенциите, откупот на тутунот и лозовите насади. Во однос на субвенциите факт е дека субвенциите почнаа да се доделуваат во Република Македонија од 2006 година, онака како што ветивме ние како Влада, со таа динамика која ја ветивме. И сега наеднаш од страна на некои луѓе викаат не се доделуваат субвенции, земјоделците немаат добиено субвенции, а впрочем земјоделците најдобро знаат дали имаат и колку имаат добиено субвенции, а од друга страна пак тврдат ние како Влада ги доделуваме субвенциите пред избори. Сега од една страна на обвинуваат дека доделуваме субвенции, и еве тоа ќе го направиме велат во февруари месец, не знам почетокот на март, итн., а од друга страна земјоделците не добиваат субвенции. Навистина вака овие две работи се во колизија и не држат и тоа сакам вака да го потенцирам. Ние ги исплаќаме субвенциите согласно претходно донесена Програма, согласно проверки на терен и согласно нашите политики да имаме попродуктивни земјоделци и земјоделство. Во однос на лозарите. Иницијативата која ја направив пред неколку дена во Кавадарци, знаев дека ќе биде злоупотребена од одредени личности кои напоменаа тука, но јас и сега сакам да кажам дека се солидаризам со тие земјоделци. Можев нив да им одговорам на многу едноставен начин, барајте си ги правата преку судовите, тужете ги тие кои не ви плаќаат грозје, но од друга страна мислам и како политичар и како заменик министер, и како човек, должност ми беше да одам да ги ислушам и заедно со сопствениците на тие винарии кои им должат сакав пред нив да им се каже точно кога ќе им се исплатат финансиските средства за заостанатиот долг. Благодарам.

Трајко Вељаноски: Благодарам. 

Господинот Славе Марачков има реплика, повелете.

Славе Марачков: Благодарам. Почитуван колега Пашовски,  би сакал да ви реплицирам во делот за брзо растечките дрвни видови на овие измени во Законот за земјоделското земјиште и би сакал да ви реплицирам на тоа потполно не сте во право дека во Република Македонија ова е пионерски начин или за прв пат се внесуваат вакви да речеме брзо растечки дрвни видови. Треба да знаете дека и тополата спаѓа во брзо растечен вид, а Република Македонија има долгорочно искуство со производство на тополови насади, тополови дрва итн. Треба да знаете дека самиот бонитет на место растењето, како тополата и овој брзо растечки вид пауловнијата го бараат истото место растење, истиот бонитет на место растење. А тоа дека секој брзо растечки дрвен вид си бара високо ниво на подземна вода и во исто време бараат и длабоки почви. Идеални услови за производство на вакви брзо растечки дрвни видови е по течението на реките, односно по течението на реката Вардар и другите реки во Република Македонија. Со еден збор идеален бонитет за место растење се наоѓа под 700 метри надморска височина. Во исто време сакам да ви кажам и дека над 700 метри надморска височина колку по висина се оди, толку вегетациониот период се намалува на дрвните растенија. Треба да знаете дека над 700 метри надморска височина со тој намален, ако се намалува веќе вегетациониот период со тоа се намалува и самиот прираст на брзо растечките видови. Кажете ми искрено во Свети Николе доаѓаме од иста бранша, доаѓаме од јавното претпријатие Македонски Шуми како пратеници и во Свети Николе постои расадник, се судрувате со таа проблематика околу производство на расад на дрвни видови итн. Кажете ми колкава површина идеална има над 700 метри во близината на Свети Николе, надморска височина. Колкава површина е таа што земјоделците на државното земјоделско земјиште кое ќе го земат под концесија ќе можат да засадат ваква култура и во исто време кажете ми дали ова решение е ускладено со Законот за шуми? Знаеме дека секој насад од дрвни видови над два ари треба да се пренамени во шума. Така да мислам дека и ова законско решение е доста избрзано и тешко ќе се имплементира на терен особено над 700 метри надморска височина. Треба да ги бараме ако навистина сакаме посериозен пристап на ова, ако навистина сакаме да ги заинтересираме земјоделците кои сакаат да засејуваат на државно земјоделско земјиште под закуп тогаш треба да ја бараме површината за производство под 70 метри. Ви благодарам.
Трајко Вељаноски: Благодарам. 

Господинот Пашовски Васко има контра реплика, повелете.

Васко Пашовски: Благодарам. 

Колега Марачков и двајцата доаѓаме од една иста бранша од ЈП Македонски шуми при што Свети Николе е центарот на производство на садници, јас би рекол на Република Македонија за потребите на Македонски шуми. Имаме одлична соработка и со Гевгелија, знам дека и вие сте доаѓале многу пати сте подигале многу садници од нас од нашето шумско стопанство затоа што кај нас, пак морам да се пофалам дека ги произведуваме најдобрите и најквалитетните за разлика од останатите, не ги дисквалификувам другите. Во најголем од вас ќе се сложам, меѓутоа не можам да се сложам со еден дел Канадската топола и обичната топола која што е автохтона кај нас да токму тие се оние кои што растат покрај речните корита кои што бараат повеќе влага, меѓутоа ова дрво овој вид на дрво кое што е оригинално потекнува од Далечниот Исток од Кина бара да нема мочурливи површини и да нема висока концентрација на површински води. Значи потребно му е само првата година од пет до 10 литри вода неделно, затоа што има длабок корен кој што ќе го влече од самата површина. Околу надморската висина ова не се однесува за Свети Николе и за Пелагонија се однесува за други места кои што имаат надморска висина повисока од 700 метри.

Трајко Вељаноски: Благодарам. 

Господинот Ставров Борче има реплика, повелете.

Борче Ставров: Почитуван колега Пашовски, на почетокот од своете излагање кажавте дека ова е добро законско решение во два дела. За мене не е добро се што е направено секоја измена без некоја посебна анализа не е добро законско решение и не почитување на прописите односно научните сознанија по точката за плодорет. Во неа ги вклучивте дури и професорите, тоа го стори заменик министерот и со тоа го девалвира нивното знаење кога и самата колешка Ленче Николовска која е дипломиран агроном кажа дека плодоредот се прави за пченицата, после третата година. Зошто ги мешате и професорите дека после 5 година од сеењето на пченицата во шестата треба да се посее друга култура за да има плодоред. Вие околу новото брзо растечко дрво пололовнија направивте една реклама и сега кажавте зошто ја правите затоа што имате расадник во Свети Николе. Да ве прашам зошто тие садници не ги посадивте на „Денот на дрвото“, „Засадија својата иднина“, на површини над 700 метри надморска висина. Знаете ли што имате садено во село Мрзино-Ораовец, јавори на над 700 метри надморска висина. Една педа не се пораснати. Петта година им е. Се изживувате со растенијата, ги садите таму каде што не треба. Истото ова ќе се случи и со новото дрво според вас дрво на спасот затоа што со него ќе се решат сите проблеми во Република Македонија. со ова дрво вие фактички го прикривате криминалот кој што го правите преку Денот на дрвото, фијаското кое што го доживеавте затоа што почнувајќи од почетокот на поседување на дрва па до сега нема никакви резултати. Ги сеете, ги посадувате дрвата, меѓутоа во овие после шест години шума не видовме ние. Каде е шумата. Може ли посадено дрво садник да не биде испрашено. Ако не се прави во наредните три години тоа ќе биде закржлавено дрво, деградирано и нема да има никаков прираст. Вие се изживувате со природата и со растенијата.

Трајко Вељаноски: Благодарам. 

Господинот Пашовски Васко има контра реплика, повелете.

Васко Пашовски: Благодарам. 

Ставров јас навистина не можам да ве сватам затоа што и на Комисијата вие го подржавте ова законско решение, но сега го менувате ставот, ретерирате и велите дека ова не е добро законско решение. Во расадникот во Свети Николе се произведуваат шумски видови, не се произведуваат вакви и не можам да ве сфатам како тоа се изживуваме врз дрвјата, навистина не можам да ве сватам. Денот на дрвото е една акција ви кажав и минатиот пат која што 60 и нешто проценти на територија на Република Македонија се зафатени и тоа е акција која што буквално придонесува за прочистување на воздухот, она кое што пред неколку месеци го зборувавме за огроманта загаденост, она кое што се трудиме да го намалиме загадувањето да засадиме дрвја да произведеме чист воздух вие сега повторно го деградирате.

Трајко Вељаноски: Благодарам. 

Госпоѓа Ефтимоска Јовковска Дивна има реплика, повелете.

Дивна Јовковска Ефтимоска: Јас искрено не можам да побегнам од впечатокот дека ова предлог законско решение за измени на овој закон е избрзан и без темелна анализа. Очигледно дека изготвувачите на ова законско решение веројатно ги испуштиле од предвид спецификите на одредени подрачја во државава. Не очекувам господине Пашовски вие да знаете на пример на која надморска височина се наоѓа Преспа на пример, меѓутоа господинот заменик министер Коњановски претпоставувам и сигурна сум дека знае на која надморска височина се наоѓа Преспанското Езеро 853, а вкупното Преспанско Поле на надморска височина од 900 метри. Значи ли тоа дека било кој заинтересиран за подигнување на вакви насади на сред Преспанско Поле кое што скоро на најголемиот дел од својата површина е со јаболкови насади може да си подигне вакви насади од брзо растечки видови кои што растат на висина од 10 метри што значи во тој случај ќе бидат засенети јаболковите насади кои што дирекно ќе влијаат на квалитетот на јаболката. После неколку кратните лоши години со пласманот на јаболката, после неколку години ниска откупна цена на јаболката во Преспа, после сериозни проблеми со наплата на откупените количини на јаболка почнувајќи од 2010 година па наваму, после неисплатените субвенции за 2012 година, после две години неисплатени субвенции по основ на ридско планинско подрачје и млад земјоделец се поставува прашање зарем и ваков зијан ќе им направите на преспанските јаболкари. Вие колега Пашовски го пресметавте ќарот, меѓутоа не го пресметавте зијанот, а ќарот и зијанот се браќа барем во земјоделската политика на ВМРО-ДПМНЕ.

Трајко Вељаноски: Благодарам. 

Господинот Пашовски Васко има контра реплика, повелете.

Васко Пашовски: Благодарам.

Почитувана колешке јас не можев да ве сфатам во репликата меѓутоа Ресен се наоѓа на 853 метри надморска висина тоа е лесно достапна информација кој што секој може да ја провери. Во однос на засадувањето на овие дрвја и штетата што би се нанесла на јаболковите насади, ова законско решение се однесува за земјоделските површини кои што се однесуваат за државното земјоделско земјиште. Секое земјиште кое што е во приватна сопственост апсолутно секој може да прави што сака со него. Ако не му се свиѓа како земјоделско земјиште може да си побара од општината да си го урбанизира па можеби ќе прави некој ресторан, локал, што сака да прави на него. Тоа е приватна сопственост. Ние сега зборуваме во ова законско решение исклучиво, исклучиво за државното земјоделско земјиште кое што е под концесија. Дали ќе го користиме за производство на овие дрвја, сега даваме можност за концесија на овие видови на дрва и за воведување мерка плодоред во која што ќе ја заштитиме површината од енормно исцрпување кое што сепак е државно и по престанокот на договорот треба да биде повторно државно.

Трајко Вељаноски: Благодарам. 

Госпоѓа Николоска Ленче има реплика, повелете.

Ленче Николоска: Колега Пашовски, јас ја отворив денеска дискусијата по овој Предлог на закон стручно се обидов да објаснам дека има пропусти. Очигледно со вас нема разбирање, вие освен гола политика друго не знаете, зборувам и како како Влада. Зборуваме за стратегија на една држава која што се декларира како земјоделска Влада. Колега Пашоски по новиот Закон за продажба на државната земјоделска земја оваа држава заврши со стратегијата за стратешки производства. Вториот главен проблем на земјоделците е нерешениот пласман, односно нивната безпомошност и препуштени сами на уцената на  трговците и на откупувачите. Тоа се случува со актуелниот откуп на тутун. Цената на тутунот им падна под 55 денари. Нема влада да ги заштити. Сериозна влада може да реагира по бугарскиот пример или ќе ја покачи цената на субвенцијата на едно и пол евро или ќе направи интервентен откуп и ќе откупи 5000 тони за да го регулира пазарот. Тоа го прави една сериозна влада и не е точно како што вели заменик министерот Коњановски дека не може да им помогне или на лозарите или на тутунопроизводителите да ги тужеле тие по судски пат, а знаеме каква е состојбата со судската власт. И, доаѓам повторно кај лозарите. Министерот Коњановски беше кај лозарите, му  се пожалија дека 2011, 2012 не е исплатено грозјето, а истите визби повторно откупуваа грозје. Зошто не им се зема лиценцата. Апелирам да се престане со манипулациите од страна на земјоделците, јас просто ги жалам што ги чека сега во ова  предизборие какви се лаги, манипулации и заплашувања им следуваат за субвенциите за сопствените пари. Тоа мора да се прекине. Оваа Влада буквално го уништи македонскиот аграр и тоа не е само на штета на земјоделците, тоа е на штета на сите граѓани на оваа држава, бидејќи увозот на храна ни достигна над 700 милиони евра. Благодарам. 

Трајко Вељаноски: Благодарам. 

Господинот Пашовски Васко има контра реплика, повелете.

Васко Пашовски: Благодарам.

Колешке Николовска јас флустрациите и нервозите ќе ги тргнам настрана. ВМРО-ДПМНЕ е политичка партија која што има стратегија и политика во земјоделието, има. Токму СДСМ е партија која што немаше стратегија и политика. Сега со една стратегија проверете 2015-2018 мислам дека беше, стратегија во која што се планира што ќе се произведе. Еве за да бидеме конструктивни ќе ви кажам една работа. пет милиони, 140 илјади ништо повеќе. Е, сега, конструктивноста во што се состои. Оваа Влада ги доведе на ниво од 140 милиони евра, кој и да дојде на власт не може да ги врати назад, не може. Може да има само промена во мерките во кои што ќе бидат дадени овие средства. Тоа е конструктивност колешке, тоа е конструктивност. Дававме за нови лозови насади сега не. За копачење на старите затоа што имаме многу лозови насади кои што се стари по 30-40 години не ефективни, не продуктивни повеќе вложуваме и фрламе пари по нив отколку што ќе произведеме. Сега им даваме пари да ги ископачат тие да насадат нови. Тоа е стратегија, тоа е план.
Трајко Вељаноски: Благодарам. 

Господинот Ивановски Игор бара процедурално, повелете.

Игор Ивановски: Благодарам. 

Со оглед на фактот што во текот на оваа дебата по оваа точка за мене несватливо имаше прилично непримерно и некултурно однесување од страна на пратениците и пратеничките од ВМРО-ДПМНЕ, а вие тоа не го спречивте и осудивте. 

Барам половина час пауза за да се вразумат и да продолжиме да водиме сериозна дебата. Благодарам. 

Трајко Вељаноски: Благодарам.

Пола саат пауза бара координаторот на пратеничката група на СДСМ. 

Продолжуваме во 13,00 часот.

(По паузaта)

Трајко Вељаноски: Продолжуваме со работа. 

Бидејќи е исцрпена листата на пријавени за збор, констатирам дека општата расправа по предлогот на законот е завршена. 

Врз основа на извештаите на Комисијата за земјоделство, шумарство и водостопанство како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниот заклучок: 

1. Предлогот на закон за дополнување на Законот за земјоделското земјиште е прифатлив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за земјоделство, шумарство и водостопанство и Законодавно-правна комисија на Собранието на Република Македонија. 

Ги повикувм пратениците да влезат во салата за да прејдеме на гласање. 

Молам службите да утврдат точен број на присутни пратеници во салата. 

Во салата има 61 пратеник. 

Ги повикувам пратениците да влезат во салата да прејдеме на гласање. 

Има сега 62 пратеника. 

Предложениот заклучок го ставам на гласање.

Ве повикувам да гласаме. 

Благодарам. 

Вкупно гласаа 62 пратеника. Од нив за гласаа 48, воздржани нема, 14 против. 

Констатирам дека Собранието го усвои предложениот заклучок. 

Предлагам најпрвин да се гледа 48 точка. 

Предлогот го ставамна гласање.

Ве повикувам да гласаме. 

Благодарам. 

За гласаа 61. Сите 61 за, нема воздржани, нема против. 

Констатирам дека предлогот е прифатен. 

Минуваме на 48 точка - Предлог на закон за изменување и дополнување на закон за семејството - прво читање. 

Предлогот на законот и извештаите на Комисијата за труд и социјална политика како матично работно тело и Законодавно-правна комисија ви се доставени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по предлогот на законот да се пријават за збор. 

Бидејќи нема пријавени за збор, констатирам дека општата расправа по предлогот на законот е завршена. 

Врз основа на извештаите на Комисијата за труд и социјална политика како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниот заклучок: 

1. Предлогот на законот за изменување и дополнување на Законот за семејство е прифатлив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за труд и социјална политика и Законодавно-правна комисија на Собранието на Република Македонија. 

Предложениот заклучок го ставам на гласање.

Ве повикувам да гласаме. 

Благодарам. 

Вкупно гласаа 63 пратеника. Од нив сите 63 гласаа за, нема воздржани, нема против. 

Констатирам дека Собранието го усвои предложениот заклучок. 

Минуваме на 46 точка - Предлог на закон за изменување и дополнување на Законот за трговските друштва - прво читање. 

Предлогот на законот и извештаите на Комисијата за економски прашања како матично работно тело и Законодавно-правна комисија ви се доставени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по предлогот на законот да се пријават за збор. 

Благодарам. 

За збор се јави и има збор господинот Ибраимовски Самка, повелете.

Самка Ибраимовски: Благодарам. 

Почитуван заменик министер, почитувани колеги пратеници, 

Сакам да укажам дека трговското законодавство не трпи импровизации и прикриени измени. Со право овој закон го нарекувате економски устав. Овој закон е столб на слободата на предприемаштвото, пазарната економија и приватната сопственост. Сите што се трговци се во овој закон. Сите сме трговци. Сите што земаме плата сме трговци, го продаваме својот труд, своето знаење, своите вештини.Само државата ја нема во овој закон, државате не е трговец. Но од друга страна, таа е најголем работодавач, најголем сопственик и таа продава и таа купува и таа се разликува од останатите трговци, единствено по тоа што таа чудно се однесува во таа трговија. Продава најефтино, а купува најскапо. Примери многу околу нас. Купува продава, ама завршна сметка не прави. Што убаво мерак е да си држава. Ем најбогат, ем најгазда, а сметка не поднесуваш. Има една поговорка вика моја држава мој буџет. Кради пред буџет, кради после буџет и терај понатаму. Нема поднесување на сметки, ама еден ден ќе се отворат и тие сметки ќе се видат. Но на граѓаните и без сметки им е јасно што станува. Тие први дознаваат, секој ден гледаат дека се помалу пари имаат. Парите некаде им одат на друго место, во други џебови. Во овој закон имаме трговец поединец, мал трговец и голем трговец. Трговец според природата и обемот на дејноста, индустријата, здравството и слично. Трговец, според претставувањето упис во трговските регистри и други регистри. Физичките и правни лица се задржуваат и стануваата трговски друштва, за што вложуваат пари и предмети и права од имотот. Државата ништо не вложува, таа се има и пари и предмети и права од имотот. 

Со членот 6, со кој се дополнува членот 197 се забранува купување и продавање на удели на лица кои своите удели ги имаат во трговските друштва кои се наоѓаат на листата на должници по основ на даноци и придонеси. А во образложението се вели дека со ова се реализира обврската од заклучокот на Владата на Република Македонија донесена на 8.01.2014 година. Ова покажува две работи почитуван заменик министер. Во овој закон уште на почетокот реков и сега ќе ви кажам има и добри работи, меѓутоа има и прикриени работи. И ова трговско законодавство не трпи инпровизација. И за тоа, ова не е во духот на Законот за даночна постапка. А директно спротивно на членот 9 со кој е воведен институтот даночлна тајна. Никој не може да го обелодени даночниот долг без согласност на даночниот обврзник.Дури и да се измени тој член, останува духот на промовираното начело, дека еднаш сме се одредиле за даночна тајна. Не знам колку знаете, ние имавме измени во даночната политика, меѓутоа јас реков ова. Ако сакаме да примениме некои објавувања на даночниот обврзник, тогаш треба да се смени и даночната тајна, односно да го направиме како што е во скандинавските земји. Не може, за тоа реков, од заклучокот на Владата не може членот 9 да се анимира. Кога веќе имаме и постои даночна тајна и се почитува таа даночна тајна и без согласност на даночниот обврзник не смее да се објави дека е должен. Или, да се измени членот за даночна тајна во даночна политика. Тогаш може. За тоа реков, има добри работи и во второто читање мислам дека веројатно ќе имаме некои амандмани, од причини што сметам дека имаме и добри работи и лоши работи, меѓутоа, не јас лично како економист не сакам да се импровизирам во еден закон, кој е како што реков, овој, закон за трговски друштва е економски устав, така го нарекуваат трговците. 

Сакам да укажам на тоа почитуван заменик министер она што е од седница на Влада што се одржа на 8.01.2014 година, има две работи. Ќе ги потенцирам уште еднаш ако сакате, кога ќе одиме на комисија да ја расчистиме оваа работа. Ова не е во духот на Законот за даночна постапка и директно спротивно на членот 9, со кој е воден институт даночна тајна. Никој не може да го обелодени даночниот долг без согласност на даночниот обврзник, дури и да се измени тој член, останува духот на промовираното начело, дека еднаш сме се определиле за даночна тајна. И втора работа, според датумот на заклучокот на Влада се гледа со какво брзање се подготвени овие измени. Трговското законодавство, како што реков уште на почетокот нема имровизација и не трпи прикрирани измени. Мислам дека има тука некои работи што се прикриени, покрај добрите работи што ги имате во законското решение, мислам дека оние прикриени работи ќе ги откриеме сега на второто читање, бидејќи јас сега така малку го разгледав законот, онака импровизирано малку, меѓутоа има реков и добри страни во овој закон, а има и прикриени работи. И ова ве молам, да бидете спремни во второто читање, во делот на даночната тајна. Тоа мора да го расчистиме, затоа што постои закон за тоа. И тука, не смееме даночниот обврзник да го ставиме на тапет на оној што е должник, а веќе имаме даночна тајна која е утврдена со закон. Или, да се смени, а се направи како што е во скандинавските земји. Благодарам. 

Трајко Вељаноски: Благодарам. 

Бидејќи е исцрпена листата на пријавени за збор, констатирам дека општата расправа по предлогот на законот е завршена. 

Врз основа на извештаите на Комисијата за економски прашања како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниот заклучок: 

1. Предлогот на закон за изменување и дополнување на Законот за трговските друштва е прифатлив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за економски прашања и Законодавно-правна комисија на Собранието на Република Македонија. 

Предложениот заклучок го ставам на гласање. 

Ве повикувам да гласаме.

Вкупно гласаа 64 пратеника. Од нив за предложениот заклучок гласаа 50, воздржани 14, против нема.

Констатирам дека Собранието го усвои предложениот заклучок. 

Минуваме на 47 точка - Предлог на закон за изменување и дополнување на Законот за медицинските студии и континуираното стручно усовршување на докторите на медицина - прво читање. 

Предлогот на законот и извештаите на Комисијата за здравство како матично работно тело и Законодавно-правна комисија ви се доставени. 

Отворам општа расправа. 

Ги повикувам предлагачот и пратениците кои сакаат да говорат по општата расправа по предлогот на законот да се пријават за збор. 

Благодарам. 

За збор се јави и има збор заменикот министер за здравство, повелете. 

Јовица Андоновски: Благодарам претседателе. 

Почитувани пратеници, станува збор за измени на Законот за медицински студии и континурано стручно усовршување на докторите на медицина кои што произлегуваат од потребата да се изврши прецизирање на начинот на изготвување на предлог годишна програма за обука на докторите на медицина, на специјалистите и на соспецијалистите. Во таа смисла измените на Законот предвидуваат годишната програма да се извршуваат со обуки во странство кои што ќе траат најмалку 30 дена и да се одржат најмалку 1000 обуки годишно, распределени доктори, специјалисти и субспецијалисти во терцијалното здравство, во секундарното здравство, како и во оваа годишна програма дополнително се вклучени и докторите на стоматологија и дипломираните фармацевти вработени во јавните здравствени установи, како и помошниот медицински персонал.

Во годишната програма се предвидуваат дополнителни обуки за докторите на медицина вработени  во Јавните здравствени установи на секукундарно ниво, кои се извршуваат во здравствени установи внатре во Република Македонија во установи, во мрежата. 

Докторите на медицина вработени во јавните здравствени установи на секундарно ниво се должни најмалку 4 месеци од период од 6 години да поминат на обука во странство, кое ќе биде овозможено од страна на Министерството за здравство и најмалку два месеци во период од кој од пет години да поминат на обука во здравствените установи на терцијално ниво исто така, е овозможено од Министерството за здравство. 

Исто така со овие измени се предвидува министерот за здравство да донесе за прв пат и годишен план за едукација на изворните лекари во Република Македонија. Годишниот план за едукација на изворните лекари опфаќа најмалку 35% од изворните лекари во Република Македонија. Едукацијата е организирана и ќе биде на товар на Министерството за здравство, а ќе бидат акредитирани од страна на лекарската комора на Македонија и ќе биде задолжителна за сите избрани односно матични лекари во мрежата кои што спаѓаат во мрежата. Во случај на непочитување на оваа одредба на едукација од страна на матичните односно избраните лекари тогаш се предвидени одредени последици кои што се утврдени со законот и кои што ќе бидат предмет на нови договори со Фондот кој ги потпишува заедно со матичните  лекари за годишните буџети. Измените се тие, да не должам понатаму. ако има потреба ќе се вклучам повторно во расправата.
Трајко Вељаноски: Благодарам.

Има збор господинот Менде Диневски, повелете.

Менде Диневски: Благодарам.

Почитувани граѓани, почитуван заменик министер, денешното законско решение кое го предлагате во Собранието на Република Македонија или треба да го повлечете затоа што не соодествува со основниот закон со она што го предлагате вие во самото законско решение. Како што кажавте и вие во вашето излагање вршите измени и дополнување на Законот за медицински студии и континуирано стручно усовршување на доктори на медицина, а во членот 1 во измените и дополнувањата кои денес ни ги нудите вие предлагате да се вклучат тука и докторите по стоматологија, дипломираните фармацевти, вработени во јавните здравствени установи како и помошниот медицински кадар. Сега или ова законско решение ќе го повлечете, ќе го преработите целиот закон и ќе соодествува на закон за студии, континуирано стручно усовршување на доктори на медицина, стоматологија, фармација итн. или ќе направите измена и дополнувања на сит членови во постоечкиот закон. зошто? Затоа што во членот 1 од Законот за континуирано стручно усовршување на доктори на медицина се предвидуваат условите и постапката за стекнување  на квалификации за извршување на професијата доктор на медицина на територија на Република Македонија. при тоа следење на нови сознанија во медицината, усовршување на доктори на медицина, а никаде не ги спомнувате докторите на стоматологија и фармацевтите. Со ова сакам да дадам вовед во она што или за она што ќе зборувам во наредните неколку минути, а тоа е дека постојано  набрзина, без осмислени реформи, без осмислени проекти. без да се знае што сака да се постигне Министерството за здравство ниту законски решенија. Тоа многу пати сме го виделе во ова Собрание вклучително фактот што ова законско решение за медицински студии континуирано стручно усовршување на докторите на медицина беше донесено во периодот во 2013 година кога опозицијата ја исфрливте надвор од ова Собрание. Претпоставувм пратениците од ВМРО ДПМНЕ без никаква дискусија, без ниеден амандман да се штанца е битно закони во ова Собрание,  а апсолутно не реагирале по однос на самото законско решение. Откако увидовте дека ваквото законско решение се однесува само на докторите на медицина, а при тоа согласно Законот за здравствена заштита тоа треба да се однесува и на докторите на стоматологија, на фармацевтите, на другиот персонал за кој вие сакате да има континуирано стручно усовршување,  сега со измените на законот се обидувате тоа да го поправите. Ама законот ќе ви биде фаличен, затоа што нема член во постоечкото законско решение кое го имате, во кое не се повикувате само на докторите на медицина. Бидејќи во изминатиот период се нагледавме многу рееформи во оваа Влада на ВМРО ДПМНЕ, јас ќе ве потсетам на делот од тие реформи кои впрочем беа неуспешни. На пример клучната и голема реформа за која многу пати сме зборувале тука е распарчувањето на Клиничкиот центар. Тогаш ве убедувавме, ве уверувавме дека тоа е штетно за терцијалното здравство, вие посегнавте по тоа. воведовте во два директори со врзан потпис, направивте 30 управни одбори, на годишно ниво трошите некаде по 1,5 милиони евра. 

Потоа, да не ви ја спомнувам реформата со која се обидовте да инсталирате камери во сите јавни здравствени установи. При тоа откако ги добивте забелешките од надлежните институции целиот проект пропадна. Но 2,2 милиони евра фрливте во ветар. Вие се обидовте да продадете како  реформа  како во периодот пред неколку години, а тоа е таканаречениот водачи на пациенти и сето тоа не функционира. Да не зборувам за менаџментот и лидерството во здравството за кое овие директори за кои денес имаат направено долг од 40 и кусур милиони евра сте потрошиле само за нивната обука над 200 илјади евра или во периодот кога дојде министерот Никола Тодоров, па се обиде преку еден проект за обука на 10 директори да потроши 80 илјади евра и од сето тоа немаме никаков ефект. И затоа пред да понудите било какво решение во  ова Собрание пред се треба добро да го смислите за да нема последици на тие на кои се однесува самото законско решение, а за последиците дозволете да зборувам сега. 

Како и на Комисијата за здравство каде што кажавме за дел од забелешките, вие нудите законско решение во кое вградувате работи што егзистираат и фнкционираат и се рутинска работа во здравството во Република Македонија децении наназад. На пример, тоа дека треба да се водат одредени записници за примопредавање на смената, дека треба да има стручен колегиум, дека докторите наутро заседаваат  и се договараат за дел од интервенциите кои ќе ги има во текот на денот, дека за потешки случаи со конзилиарно мислење се консултираат другите вработени во јавните здравствени установи и сето тоа вие го имате вградено во ова законско решение. 

Во истото законско решение кое денес го предлагате или за кое денес се обидувате да не убедите дека е добро има голем број на недоречености кои се надевам дека заменик министерот до колку го има информациите благовремено ќе ни ги даде. На пример, вие предлагате со долгогодишниот план за едукација на избраните лекари во Македонија да се опфатат најмалку 35% од нив и почнувајќи од јануари секоја година таа обука во континутитет да се спроведува. При тоа планирате теоретски дел од 4 часа кој ќе заврши со тест и практичен дел од 4 посети исто така  по 4 часа за кои се добива писмена потврда. Сакам да ве прашам на чиј трошок здравствените работници односно избраните лекари претпоставувам ќе дојдат во Скопје и ќе ја добијат оваа обука бидејќи истата повлекува согласно ова законско решение и казнени одредби и тоа го прашувам од  една едноставна причина затоа што и избраните лекари и генерално лекарите во Република Македонија заради самиот процес на релиценцирање  во тек од седум години треба  на годишно нови да добијат  или да имаат по 20 бода што предзвикува еден дел на континуирана едукација. Дали ваквиот начин со кој вие задолжително барате од избраните лекари и со предвидувате сериозни, зборувам за казни за кои ќе се одразат на работата на самите здравствени работници, а тоа е дека ко не го посетат курсот првата година ќе бидат казнети со  20% од договорот што го имаат со Фондот за здравствено осигурување. Во втората  година ќе им бидат раскинати договорите со Фондот за здравствено осигурување. Ако така ги предвидувате казните кажете ми на пример за еден лекар кој доаѓа од Ресен и кој треба да дојде пет пати во Скопје за да ја посети и да ги добие овие потврди, првиот со тест, вториот со писмена потврда, на пример треба да потроши само за патни трошоци по 2000 денари, или 10 илјади денари треба да потроши за пет посети за кои Министерството за здравство тоа му го налага со закон. при тоа истиот доктор заради сопственат лиценца за да може да ја продолжи по 7 години во текот на една година да посети 3-4 во зависност од тоа кој колку бодови носи од таканаречените курсеви кои се одржуваат, исто така да одвои дел од своето време, но и од своите финансиски средства. Или од прилика се земено грубо вие една плата на годишно ниво им ја земате на докторите и се обидувате на овој начин да  ја дадете. Бидејќи предвидувате континуирана едукација кажете ми од кои средства ќе ги покривате овие или од која програма ќе ги покривате овие финансиски средства бидејќи во самото законско решение не е така предвидено, или се добива впечатокот дека секојдневно се бараат се повеќе и повеќе начини Фондот за здравствено осигурување да ги дисциплинира избраните доктори, а по можност истите да ги казни и да им ги раскине договорите. Друг изговор освен ова е дека ваквото законско решение, ова што се нуди сега е повторно донесено или напишано набрзина со голем број недоречености за кои за жал можам да тврдам дека од страна на Министерството за здравство претпоставувам дека нема никаква желба за прифаќање на одредени амандмани. 

Трајко Вељаноски: Благодарам.

Господинот Пачемски Миле има реплика, повелете.

Миле Пачемски: Благодарам претседателе.
Почитуван колега Диневски, измените во Предлогот на законот за медицински студии, континуирано стручно усовршување се за поздравување. Зошто? Затоа што овие предложени измени се дава можност на лекарите кои што се вработени во терцијално здравство како и оние кои се во секундарно здравство да имаат обврска да одат на стручно усовршување и во странство и во Република Македонија на повисоко ниво, а исто така се дава можност и на самите избрани лекари  своето знаење да го збогатат. 

Јас пред би се задржал, во моите три минути на она што вие како прашање го поставивте за избраните лекари, односно што го поставувате дали тие избрани лекари ќе бидат во загуба со тоа што ќе се усовршуваат. Ако подобро го прочитате текстот на законот колега Диневски ќе добиете одговор на она што прашавте, а тоа е на кој терет ќе паднат трошоците за усовршување односно едукација на избраните лекари. Јас ќе ви прочитам од членот 2 каде што вели дека најмалку 35% од избраните лекари во Република Македонија ќе одат на едукација која што важи од први јануари следната година која е организирана и на товар на Министерството за здравство која е акредитирана од страна на Лекарската комора на Република Македонија. Тоа значи дека оние обуки што се обврзувачки на избраните лекари кои ќе бидат по 4 часа теоретска  настава секоја година, а исто така 4 пати по  4 часа за практична обука ќе бидат на товар на Министерството за здравство. Тоа е сепак во интерес на самите избрани лекари, меѓутоа тоа е индиректно во интерес на самите пациенти затоа што ќе имаат матични лекари кои ќе бидат во тек со сите нови научни достигнувања во областа на медицината. Така да во поглед на овој дел што вие го поставивте како прашање со го пишува во законот и тоа е добро решено. Благодарам.

Трајко Вељаноски: Благодарам.

Господинот Менде Диневски има контра реплика, повелете.

Менде Диневски: Благодарам.

Колега Пачемски, измените и дополнувањата во делот на едукацијата беа предвидени во Законот за здравствена заштита и тука беше прифатен амандманот кој го даде опозицијата, а тоа е и за делот на патувањата во странство, особено за научните трудови да биде на товар или да биде од програмата на Министерството за здравство за која беше изгласана во 2014 година. Во самото законско решение за кое вие се повикувате на стои така. Тоа е првата работа.

Втората работа, почитуван колега бидејќи вие сте работеле и на Клиника, а при тоа сте избран лекар претпоставувам дека ги знаете и надлежностите и условите за работа, вие сакате да ми кажете дека откако дојде ВМРО ДПМНЕ на власт ние во Република Македонија имаме стручен колегиум, дека имаме водење на записници, дека имаме консултации, дека во Република Македонија пред да дојде ВМРО ДПМНЕ не специјализираа, не студираа граѓаните на Република Македонија. Ништо не почнува со ВМРО ДПМНЕ, ниту ќе заврши.

Трајко Вељаноски: Благодарам.

Госпоѓа Анастасова Станка има збор, повелете.

Станка Анастасова: Благодарам.

Почитувани граѓани, почитувани пратеници, заменик министер за здравство,

Ве слушав во воведното излагање каде што кажавте дека со овој Предлог на закон се воведува новина и тоа  е континуираната медицинска едукација кај матичните лекари, или некој ве излажал очигледно не ја познавате оваа работа. оваа континуирана медицинска едукација започна уште во времето на Владата на СДСМ, под тој назив. Инаку едукацијата на докторите отсекогаш била, ништо ново, само имаме нов закон кој што си го донесовте вие изваден од Законот за здравствена заштита во јануари 2013 година кога ние од опозицијата не бевме присутни во Собрание, за да сега ја носите првата измена. Би биле изненадени до колку би донеле нова здравствена стратегија за државата. Ова е само вадење на некои членови од Законот за здравствена заштита и прикажување како некој успех како нешто ново и некоја реформа во здравството. Ништо ново, туку овој нов Предлог на закон сега што ја давате оваа измена претставува обрач кој што ќе им ги ставите на матичните лекари.

Понатаму, за да биде појасно на граѓаните никако да се донесе закон за заштита на докторите или за правата и обврските на докторите бидејќи очигледно некому му пречи таа фела  сега во подзакрилата на едукација и на специјалисти и на оние вработенин во јавно здравство, но и на приватните лекари очигледно се носи едно конфузно решение, нема одвојување на примарна, секундарна и терцијална здравствена заштита или ниво. На пример во членот 2 рековте дека за прв пат сега министерот ќе носи план за едукација кај избраните или матичните лекари. Господине заменик министер ова трае постојано. Ова не е прекинат процес. Не спроведувате ништо ново сега. Имам јас посетувано таква континуирана медицинска едукација која што требаше да продолжи со други степени посовршени. Но вие тоа го прекинавте. Требаше и многу инструменти, додатоци да им се дава од страна на Министерството за здравство, на лекарите од примарно ниво за да можат што повеќе прегледи да вршат во својата ординација и да не се оптеретуваат специјалистите од секундарно ниво и понатаму. тоа не се заврши до крај. требаше да бидат опремени со нова апаратура за да може тоа да се врши на примарно ниво. Наместо тоа што направивте вие во примарното здравство. им го скративте правото на препишување на голем број на антибиотици на матичните лекари, им скративте право да пишуваат упати било каде во оваа држава, нели сме сите еднакви, рамноправни, но изгледа во Скопје граѓаните се малку поеднакви од другите. Сета онаа софистицирана опрема со која се  фалевте, таа е концентрирана на терцијално ниво. Но сега на другите граѓани, на другите пациенти од внатрешноста и им се ограничува тоа право. На пример во штипскиот регион или во Струмица, Битола, Тетово. Во Скопје не може секој пациенти да дојде, а сите плаќаме исто. Тоа се пари на граѓаните, на осигурениците.

Во членот 2 велите дека сега прв пат годишне план за едукација ќе донесе министерот за здравство во делот на матичните лекари. јас би прашала кој ја направи програмата бидејќи лекарите на примарно ниво беа веќе известени и беше направен план, распоред. Матичните лекари од Свети Николе имаат план за оваа сабота сега што помина во  Велес, но одеднаш тоа се прекинува и откажано, најверојатно поради задоцнето влегување на Предлог Закон во Собрание и бевте свесни дека тоа ние ќе го откриеме. Велите ќе се платат трошоците на лекарите, дека Министерството за здравство ќе преземе трошоците, но е прецизирано за превоз, за храна. Претходната континуирана медицинска едукација која што ја спроведе министерот Владо Димов од Владата на СДСМ комплетно беше се покриено, дури и инструменти и опрема се даваше на тие лекари, апарати за мерење притисок и многу други апаратури, требаше да заживее тој модел на примарно ниво заради растеретување на секундарно ниво, но таму се застане.   И сега вие  ни прикажувате нешто ново овде. Не е ново, туку е истиот модел, враќање назад. Пак ќе ги учите лекарите на кои што им прошле многу инфаркти преку рака, како се чита ЕКГ. Знам познато ми е, го имам тоа поминато. 
Понатаму, доколку министерот за здравство не ја донесе годишната програма за обука во членот 2 никаде немате предвидено казнени мерки, но затоа пак имате казнени мерки и тоа дебели казнени мерки за матичните лекари кои што не дај Боже од оправдани причини не успеат да отидат на писмениот дел на едукацијата и да го положат писмениот дел. Им се скратува правото да идат на практичен дел со тоа што и на крајот на годината ќе им се намали месечниот надоместок од Фондот за здравствено осигурување за 20% во рок од 1 година. Доколку истото им се случи и другата година, тие ќе се соочат со раскинување на договорот со Фондот за здравствено осигурување и ќе бидат исфрлени од мрежата. Затоа велам господине заменик министер со овој предлог на закон ставате обрач околу матичните лекари. Тие се преоптоварени со административни работи, со административни работи, најмалку можат да посветат време на пациентите. Сега дополнително со новите цели кои што мора да ги остварат за да примат 100% капитација од Фондот за здравство кој што е во големи долгови. Сега овде предвидувате раскинување на тие договори и јасно е како бел ден дека целта е намалување на средствата за капитација за исплата на матичните лекари бидејќи фондовската каса е празна. Тоа го потврди самата директорка на Фондот за здравство, еве во нашето лекарско списание издадено од лекарската комора Вокс Медици даде што има изјава на директорката Маја Панарџиева Змејкова, вели долговите на јавното здравство не се занемарливи, но исто така би потенцирала дека оваа година за разлика од претходните трендот на раст е стабилизиран односно во текот на целата година се движат во рамките од 2,2 до 2,3 милијарди денари. Замислете од нула долгови на ЈЗУ сведени на нула во 2009 година, директорката е задоволна ако околу 2,5 милијарди денари има годишни долгови. Каде е тогаш исполнувањето односно спроведувањето на членот од Законот каде што се вели дека доколку два финансиски извештаи последователни за 6 месеци се негативни или се во минус, директорите на ЈЗУ ќе понесат одговорност и тоа директно отповикани од министерот. Законите само ги штанцате, ги донесувате но не се спроведуваат, а државата тоне го долгови и никој не сноси за тоа одговорност. 

Понатаму, дополнително оптеретување на овие избрани или матични лекари ќе биде и новите цели за кои што споменав има еден куп листови што треба еден избран лекар да ги пополни, еве го упатството, и замислете колку обрасци има за секој пациент ова да се пополни. Целите гласаат од 14 до 65 години мора за две години сите пациенти да поминат одредени лабораториски и други испитувања и тоа на сопствен трошок на пациентите, но доколку не го послушаат матичниот лекар и не се упатат да ги направат тие испитувања, матичниот лекар ќе биде казнет дополнително. Очигледно е дека како бел ден дека целта на Министерството за здравство и на Фондот за здравство на оваа Влада на директорите и на министерот е заштеда во Министерството за здравство и заштеда го Фондот за здравство но се преку грбот на матичните лекари. Затоа господине заменик министер, секоја година над 600 лекари заминуваат од Република Македонија и оние со искуство, но и младите. Младите лекари веќе не гледаат овде шанса да се вработат. Замислете како може еден млад лекар да почне да биде избран лекар. Колку време ќе му треба. Дополнително со воведување на претходниот закон што го имавме со руралниот доктор, јасно беше дека само водите политика во здравството пред избори, да добиете политички поени за да ја добиете власта, но не  во служба на пациентите односно добивање еднаква здравствена заштита на сите граѓани на оваа држава. Благодарам. 

Трајко Вељаноски: Благодарам.
Господинот Миле Пачемски има реплика, повелете.

Миле Пачемски: Благодарам. 

Колешке Анастасова, мислам дека треба да се сложите со констатацијата дека се работи за релативно нов закон кој што на сила е година дена, одличен закон, кој што регулира какви ќе имаме студенти по медицина и како лекарите во иднина мора да се однесуваат во текот на својот работен век. 

Значи Владата и државата не е обврзана само да купува опрема, нова опрема, медицинска опрема, софистицирана и не е поврзана само да прави нови болници и да реконструира. Џабе е тоа ако немаме квалитетни кадри, ако немаме квалитетни лекари. А за да имаме такви лекари, прво мора да имаме квалитетни студенти. Знаете вие дека во едно време кога сме учеле заедно во некогашна Југославија сепак квалитетот и нивото на знаење бил поголем него ли сега кога се применува тој болоњски систем на оценување. Значи според овој закон кој што вели Закон за медицински студии е предвидено да лекарите, студентите на медицина, да поседуваат не само предмети по медицинска настава туку да учат и англиски јазик во неколку наврати тие ќе бидат привилегирани да имаат предавачи од страна, проверени доктори, професори, тие мораат да одат во странство на едукација итн. Значи тоа е еден сегмент. Кога ќе станат тие лекари кога ќе завршат медицина ќе имаат едно поголемо ниво и поголем квантум на знаење од досегашното и тоа е во интерес на нив и во интерес на пациентите. Од друга страна лекарите кои што завршиле, кои што работат според овој закон се обврзани да одат постојано на усовршување, своето знаење да го обновуваат но и да стекнуваат нови знаења. Тоа овој закон го гарантира. И тоа го обврзува секој лекар. Впрочем треба да знае секој што мисли да се бави со медицина мора да е свесен дека мора да учи цел живот затоа што медицинската наука не е статична. Таа постојано се развива и постојано има нови и нови работи кои што мора да ги запознае секој лекар. Така да во таа насока избраните лекари како што сте вие, како што сум јас имаме обврска според овој закон во иднина да одиме по 4 часа во годината на теоретско усовршување како и практично полагање на некои испити односно знаење и вештини и тоа повторно ќе биде во интерес на нас. Ќе кажам конкретно за гинеколозите, ние сме активни во тој поглед, постојано имаме гинеколошки здруженија, имам стално конгреси, семинари, одиме сите тие се акредитирани, носиме, собираме поени и тоа ни претставува задоволство. Така да се е во интерес на држење на форма, кондиција во медицината.

Трајко Вељаноски: Госпоѓа Анастасова Станка има контра реплика, повелете.

Станка Анастасова: Благодарам.

Почитуван Пачемски, сега веќе ми текна дека не се само докторите на медицина, дека има доктори на стоматологија, дека има дипломирани фармацевти, дека и за нив нешто треба. Зошто нема ваков закон лек специјалист посебен за правниците, за градежниците, зошто само за докторите. Докторите не се доучени, па докторите цел живот учат, и тие беа некој да ги стимулира, сами се надоградуваат бидејќи медицинската наука е развојна во делот на терапијата, техниките и тие и да не сакаат мораат да се едуцираат. Но тоа е процес што одамна е почнат, отсекогаш бил, не сега откако ВМРО дојде на власт, па на крај краевите вие 8 години сте на власт и сега ми кажувате нешто ново сте вовеле, ги едуцирате докторите. Докторите имаа 6 години факултет студирање, па имаат волонтирање, па имаат полагање на стручен испит и за сето тоа, за акредитација се грижи Лекарската комора. 20 поени се потребни за оние сите лекарски здруженија за да може да се релецинцираат. Сега ова се дополнителни работи што ги оптеретувате матичните лекари.

Трајко Вељаноски: Благодарам. 

Господинот Пачков Јордан има реплика, повелете.

Јордан Пачков: Благодарам. 

Сосема кусо, не сакам да го узурпирам времето земајќи во обзир дека оваа бидна дебата помеѓу стручни лица од медицината и својот придонес само сакав да го докажам дека конечно, со овој закон се надополнува, јас не велам дека овој закон е идеален и дека навистина треба да се вклучат и стоматолозите и фармацевтите итн, ние треба да се бориме за фелата затоа што искрено да ви кажам еден сум од поборниците да има и Закон за лекари. Ќе доживееме можеби некогаш во секој случај законската рамка не значи опструкција на работата и видувањето во медицината, туку ни дава некоја сигурност како на стручни лица затоа што работиме со една мошне суптилна професија која што едноставно во прашање е, на прв план е грижата за заштитата на здравјето и болестите кај пациентите. Значи, со овој закон се предвидува донесување на годишна програма за обука на докторите за медицина, специјалистите и супспецијалистите. Јас не велам дека досега до сега така не било, но на некој начин континуираната медицинска едукација беше дадена или приоритетот го имате на Македонското лекарско друштво и на асоцијацијата тоа е Лекарската комора која што се грижи за лекарите, стоматолозите, фармацевтите итн. Но, на овој начин се обврзуваат ЈЗУ да воведат континуирана медицинска едукација преку ангажирање на професори на повисок тип, еминентни стручњаци кои што еднаш месечно, или како ќе се направи таа програма, се должни сопствените знаења стекнати на повисоки конгреси на кои ние и мојата маленкост некогаш не дозволува во странство да одиме итн, сето тоа е срочено со заклучоците на таквите конгреси да го прикажат да го презентираат пред докторската фела. Од таа причина велам, не велам дека такво нешто не сме имале и понапред, но ајде да прашам во кои ЈЗУ се спроведува вистинска визита на лекари со цел тим од дејности итн. Визитите  ги прават лекарите кои што се на одделението односно на своите пациенти. Да не кажам еве јас сум бил претседател на Здружение на физијатри на Република Македонија, правев конгреси кои што беа составен дел од поените кои што ги собиравме за да добиеме акредитација од Лекарската комора, имаше и такви случаи сега, не сакам да напаѓам, кои што колеги даваа по 200-300 денари да им купиме сертификат дека биле учесници. Да не зборуваме активни итн. Токму овој закон ќе раздвижи многу работи во докторската фела по која што искрено да ви кажам пронајдов многу моменти, немам сега време и не сакам да го узурпирам времето да дискутирам, можеби на некоја друга дебата.  Благодарам. 
Трајко Вељаноски: Благодарам.   

Госпоѓа Анастасова Станка има контра реплика, повелете.

Станка Анастасова: Благодарам.

Почитуван колега Пачков, главната поента што сакам да ја кажам, овој предлог на закон, Владата нема намера со него да направи едукација на докторите за нивното образование туку начин со кој што ќе им биде скратена капитацијата на избраните лекари. Еве го членот главниот член 4 каде што се вели, на избраниот лекар кој нема да се јави на едукација и не го положи тестот за проверка на знаењето, стекнато на теоретскиот дел од обуката нема да обезбеди потврда и нема да му се дозволи практичен дел. Една работа, а другата работа е, ќе му се намали потоа месечниот надоместок од Фондот за здравствено осигурување за 20% во рок од една година. Не е предвидено ниту од оправдани причини што ако некој е болен. Оттука се гледа која е целта. Еве што велат и од Лекарската комора,  услов за релиценцирање беше 20 поени збирно за едукација кој што ги организира Лекарската комора или Здруженијата на докторите. Сега ова нема да важи, сега имаме нов услов.

Трајко Вељаноски: Благодарам. 

Бидејќи е исцрпена листата на пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за здравство како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување и дополнување на Законот за медицинските студии континуирано и стручно усовршување на докторите на медицина е прифатлив и може да се даде на натамошно односно на второ читање.

2. Овој заклучок, заедно со стенографските белешки од седницата на Собранието да се достави до Комисијата за здравство и Законодавно правна комисија на Собранието на Република Македонија. 

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 64 пратеници, од нив за предложениот заклучок гласаа 51, воздржани 13, нема против.

Констатирам дека Собранието го усвои предложениот заклучок.

Минуваме на точка 49 -  Предлог на закон за изменување и дополнување на Законот за заштита на културното наследство – прво читање
Предлогот на законот и извештаите на Комисијата за култура  како матично работно тело и Законодавно правна комисија ви се доставени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам. 

Колеги пратеници, само да ја сослушаме министерката и потоа ќе дадеме пауза.

Има збор министерот за култура, госпоѓа Елизабета Камческа Милеска, повелете.

Елизабета Камческа Милеска: Благодарам претседателе.

Почитувани пратеници, 

Измената на Законот за заштита на културното наследство се однесува само во еден член и тоа во членот 97, но би сакала на почетокот да информирам, да ја информирам јавноста дека Законот за заштита на културното наследство во законот се имплементирани сите директиви и регулативи на Европската унија кои се релевантни за оваа материја и во Република Македонија дозволите и уверенијата за извоз и изнесување на културни добра во странство се издаваат на стандардизирани унифицирани обрасци предметни за земјите на Европската унија.

Имено Законот за заштита на културното наследство прави јасна дистинкција на постапките за привремено изнесување на културното наследство во странство и постапките за извоз на културното наследство. Движното културно наследство и другото заштитено движно добро вклучувајќи го и националното богатство може повремено да се изнесе во странство заради излагање, конзервација, експертиза и други оправдани случаи врз основа на дозвола која ја издава Управата за заштита на културно наследство, дозволата се издава на пропишан образец и тоа како стандардна дозвола специјална отворена дозвола и општа отворена дозвола. 

Од друга страна културното наследство кое нема статус на културно наследство од особено значење, како и другото заштитено движно добро со исклучок со тоа што претставува национално богатство можат да се извезува само врз основа на дозвола од Управата за заштита на културно наследство. 

Измената се однесува на член 97 во постоечката регулатива на законот со членот 97 од Законот за заштита на културното наследство е уредено дека, антиквитетите и уметничките или други предмети на колекции што немаат статус на заштитени добра според одредбите на законот и чии што извоз не е под режим на слободен извоз во смисла на прописите за надворешно трговското работење може да се извезува врз основа на уверение што го издава управата. Со уверението се потврдува дека движното добро што е предмет на извоз не преставува национално богатство и не е запишано во националниот регистар на културно наследство. Во таа смисла тоа добро може да се извезува без ограничување по основ на заштита на културно наследство.

Сметавме дека оваа постапка е доста сложена за странските купувачи на уметнички или други предмети на колекции што немаат статус на заштитени добра според одредбите на законот во тој случај странските купувачи мора да обезбедат од Управата за заштита на културно наследство уверение за купените добра што е постапка која бара дополнителен ангажман и време за самите странски купувачи. Исто така се увери дека и трговците не ги предупредуваат странските купувачи дека изнесувањето на уметнички дела во странство е врз основа на уверение на Управата и во тој случај често пати купувачите наидуваа на проблеми на самите гранични премини за оние слики кои не се заштитено културно наследство. Затоа се предлага во Законот за заштита на културното наследство да се измени членот 97 во делот на одредбите кои се однесуваат на испочитување на сите предуслови за изнесување на едно културно добро во странство кое што не е регистрирано за културно наследство. 

Имено со измената на законот членот 97 се дополнува со два нови став при што се утврдува дека трговецот со антиквитети, уметнички или други предмети на колекции и други правни и физички лица кои вршат продажба на антиквитети како уметнички и други предмети се должни за добрата кои се предмет на продажба да го обезбедат претходно уверението за извоз пред тие да бидат дадени во продажба. Тоа значи дека при продажба на добрата трговецот со антиквитети, уметнички или други предмети на колекции е должен на купувачот да му го даде веднаш уверението и да го информира купувачот дека добрата можат да се извезат во странство само вра основа на тоа уверение. Исто така со измената на законот се пропишува и прекршок за правното одговорното лице во правното лице и физичкото лице кое ќе даде во продажба антиквитети, уметнички или други предмети на колекции што немаат статус на заштитени добра според одредбите на Законот без претходно да го обезбеди уверението од Управата за заштита на културно наследство. Благодарам. 

Трајко Вељаноски: Благодарам. 

Тука ја прекинувам седницата, продолжуваме во 15,00 часот.

Благодарам.

(По паузата седницата продолжи во 15.15 часот)

Трајко Вељаноски: Продолжуваме со работа.

Процедурално е  јавен господинот Фазлиу Беким, повелете.

Беким Фазлиу:  Благодарам. 

Бидејќи потпретседателката на Собранието е на молитвениот доручек во Америка, сигурно и самата ќе се моли да и се овозможи да претседава еднаш барем со седниците на Собранието на албански јазик и јас се надевам дека ќе и се прифати молбата.

Продолжуваме со нашиот протест и денес поради дискриминацијата на говорите на пратениците Албанци, кажано попрецизно  поради толкувањето на говорите на пратениците Албанци на кои што им се оневозможува на Албанците да ги следат говорите на своите пратеници на изворен јазик. Затоа во знак на протест барам пауза од 1 час.

Трајко Вељаноски: Благодарам.

Тука ја прекинуваме седницата продолжуваме во 16,10 часот.

Благодарам. 

(По паузата)

(нема тонски запис 30 секунди)
Митре Велјаноски: ... барем така во сите образложенија стои дека тоа се прави со единствена намера, грижа и заштита на културното богатство во Република Македонија и сосема нормално вие тврдите дека правите многу за културата во Република Македонија, ние тврдиме сосема спротивно дека не правите ништо за културата и ќе се обидам со аргументи. Без нервоза, без политизација да ве убедам дека сепак многу сме во право ние кои тврдиме дека вие како Министерство за култура и вие како министер за култура не правите ништо за зачувување на културното наследство во Република Македонија. 

Госпоѓо министерке, најверојатно имаме проблем во дефинирањето на поимот културно наследство. Вие навистина покажавте во овие 8 години голема грижа. Ако ги измериме сите финансиски средства кои ги потрошивте во создавање според вас на некои врвни културни творби во Република Македонија. Многу културни творби и многу средства преку Министерството за кутура се одвоија и вашето образложение е дека тоа се прават за културата, но нашиот контра аргумент е на сметка на тоа што се правеше во овие години дали тоа беа спомениците на безимениот воин, на неговиот татко, дали беа тоа врбите како ренесансно уметничко дело, дали Триумфалната порта како ремек дело културно, според вашето поимање на културата, од друга страна ние како културно наследство не проценливо за Република Македонија ги третираме манастирите, црквите, џамиите, верски објекти кои и вие и некој пред вас, со закон ги заштитил како споменици на културата и додека од оваа страна вие создавате нова култура, а многумина и странски експерти ви забележуваат дека тоа не е култура, туку напротив анти култура и таму се поделени мислењата, едни кажуваат култура, други кажуваат атни култура, но сите се согласуваме дека манастирот Трескавец е  културно богатство со непроценета вредност, манастирот во Курбиново  уште поголемо, или една Богородица перивлетност во Охрид или манастирот Св. Наум, или во манастирот во Нерези, тоа и вие кажувате дека има непроценлива вредност или Св. Јован Бигорски и додека вие огромни средства издвојувате за ова, јас сум на онаа страна кој смета дека тоа е анти култура, плагијати и кичерај што немаат допирна точка со културно богатство. Трошите огромни средства, ваму ни горат нашите манастири, неповратно заминува непроценливо културно богатство вградено во идентитетскиот код на Македонија, намерници кои доаѓале од сите континенти од светот да ја видат фреската или сите фреско живописи во непроценливите споменици на културата во Република Македонија и сето тоа се прави поради нечија негрижа. Немало минимални средства да се промени во сите тие верски објекти, стотици ги има да не ги набројувам, од 10 век, 11 век, 12 век, вие подобро од мене знаете, и немало 5-6 или 50, 60 000 евра да се променат инсталациите, да се стават безбедносни камери, да се стават аларми, или обезбедување. Дали е позначајно да се обезбедува Триумфалната порта или е позначајно манастирот во Курбиново да се обезбедува. Ангелот од Курбиново не постои осигурителна компанија  што може да гo осигура или иконостасот во Св. Јован Бигорски. Не чувал Господ, конаците се запалија. Замислете таа трагедија да ни се случеше, војни биле, се демонтирал на парчиња се чувал како очи повеќе од децата го чувале и поради некоја инсталација што некој не ја променил сето тоа може за еден миг да одите и вие од друга страна излегувате и кажувате славопојки колку многу сте направиле за културата, а другото е оставено под ведро небо. Во музејот тоа што се случи, министерката за полиција кажува дека нема таму немало попис, немало регистар и не се знае што е украдено и сега имаме ли право да зборуваме за тоа или немаме право да зборуваме за тоа? Кој ги штити вистинските вредности? Кој создава нешто за тоа сега што вие го создавате, тоа може да биде култура барем кога ќе поминат векови колку што поминале од една Св. Софија или од Трескавец што изгоре, а после тоа се сликавте пат направивте. Луѓе туристи со минерална вода и шишиња се обидуваа со солзи во очите да го гаснат и зборуваме за нечија грижа, за културно наследство и затоа е ова лицемерие и затоа треба да зборуваме за вистинската култура, дали ние ја штитиме вистинската култура или од политички мотиви создаваме  нешто што можеби нешто после не знам колку векови некој ќе го третира за култура, но не верувам, затоа што е плагијат, копија  ништо нема оригинално тука, се е од некогаш од пред три века, пресликано, прецртано и препишано и тоа како уметност никој не го почитува, бидејќи плагијатот никогаш не бил вредно уметничко дело. 

Госпоѓо министерке, во мандатот на ВМРО ДПМНЕ од 1998 – 2002 година тоа што го направивте со возобновувањето на црквата или некој друг, но сепак тоа е вашата партија, секој добронамерен Охриѓанец го поздрави со Плаошник, со возобновувањето на Свети Климентовата црква, со враќањето на неговите мошти таму каде што е местото, секој добронамерен. Госпоѓо министерке, сега ова што го правит на Плаошник, секој добро намерен и Охриѓанец и Македонец и тие од УНЕСКО дојдоа да видат е загрижен. Плаошник е светско културно наследство. Со овие импозантни градби во зачеток најавувате вакви бетонски чудовишта 23, 24 не знам колку, тоа вие сметате дека е култура. Луѓето што се разбираат од култура викаат, тоа е најголемото злосторство што се прави врз културата. Луѓето од светот на Плаошник доаѓаа заради неговата светост, нема никој да дојде за бетони. Во Сингапур, Дубаи и не знам каде, многу поинпозантни бетони градени во 21 век ќе видат. Не можат да го видат она што се создавало со векови, она што е единствено, она што е препознатливо, она што е белег во Република Македонија и тука почитувана госпоѓо министерке, се разликуваме во поимањето дали вие создавате култура или некултура? Дали ги штитите вистинските вредности или штитите разни културни вредности. 

Трајко Вељаноски: Благодарам.

Министерката за култура има реплика, повелете. 

Елизабета Канческа Милевска: Благодарам претседателе.

Почитуван пратеник, само едно се запрашувам, за кое лицемерие говорите и за која грижа во културата говорите? СДСМ има лице да говори за културата и културното наследство. Што вие направивте во областа на културата и културното наследство? Барем еден проект да го издвоиме за да можеме да направиме некоја паралела. Никаква посветеност, никаква грижа ама барем мала грижа во една дејност од областа на културата. Еве да го тргнеме културното наследство, што успеавте да создадете, што успеавте да унапредите во областа на културата, толкаво непознавање и не чувство за културните и историските вредности на државата, јас навистина просто слушам и не можам да поверувам на она што вие го говорите. За кое лицемерие и за која грижа, па едно нешто  не можам да издвојам во областа на културата која што вие како СДСМ го имате направено, ништо, ама буквално ништо, дали за вас културата значи нешто, вие најдобро може да си дадете одговор, но фактите и аргументите и проектите говорат кој има чувство за културата и кој прави нешто во областа на културата. Барем за тоа имаме многу да говориме. Мене ми е жал што не посветивте ни една секунда од она што се однесува во делот на измените на еден член во Законот за заштита на културно наследство, но многу ми е драго што ја отворивте оваа тема за заштитата на културното наследство. 

Па добро, господине пратеник, дали вие сметате дека сето ова што е направено во изминатиот период во областа на културното наследство ништо не значи за државата? Спомнавте Воин, спомнавте склуптури, па тие не се културно наследство, дали за вас, не значи заштита на културното наследство на истражување на некрополите на Хераклеа во Битола? Дали за вас не значи заштита на културно наследство за истражување на археолошки локал                                                                                                                                                                                                                                                             итети над 22 каде што се истражуваше. Дали за вас ништо не значи конзерваторсо реставраторски зафати на локалитетот Стоби и на многу други, господине пратеник. Културното наследство е сочинето и од проанархи архитектура и од закрелни објекти и од многу други археолошки локалитети. Дали за вас ништо не значи што се истражуваше и се открија вредни артефакти кои што се презентирани пред јавноста. Срамота е вие да говорите за култура и за културно наследство. Вие немате, како да кажам познавање, ниту сенс и чувство за културно историски вредности. 

Трајко Вељаноски: Благодарам.

Господинот Велјаноски Митре има контра реплика, повелете.

Митре Велјаноски: Госпоѓо министерке, се надевам дека академски ќе дебатирате со аргументи и со факти. 

Госпоѓо министерке тоа е најбедното што можете да го кажете што направиле некои и како направиле. 

Госпоѓо министерке одговор бара јавноста, што се случува со секојдневните кражби на македонските икони, што се случува со кражбата на артефактите во Музејот, што се случува со горењето на македонските манастири. Тоа е културното наследство за кое сте вие одговорни. За тоа зборував госпоѓо министерке, тоа се факти Трескавец одите. Јован Бигорски само чудо божјо го спаси, ако не ги промените инсталациите, ако не ставите аларми и камери за тоа зборувам, дали на Портата треба аларм и во Св. Јован Бигорски треба аларм и за она на Плаошник што го скрнавите зборувам. Тоа е културното наследство другото е празно политиканство.

Трајко Вељаноски: Благодарам.

Господине Велјаноски Митре, ве молам.

Некои пратеници кога ќе им кажеш благодарам, продолжуваат понатаму и тоа не 5 секунди, а на некој што треба да разбере му кажуваш благодарам.

Госпоѓица Ане Лашкоска има реплика, повелете. 

Ане Лашкоска: Благодарам претседателе.

Колега Митре Велјаноски веќе вообичаено стана, за жал за вас да зборувате се за нешто друго за некоја тема со која што мислите дека ќе ја подигнете вашата популарност, отколку за законот кој што е на дневен ред. 

Јас би рекла дека овие измени денеска се одлично законско решение, барем од вас да слушневме еден збор дека овие се добри измени на законското решение. 

Во вашиот говор денес, изнесовте многу тешки обвиненија. Денешниот говор ви беше полн со омраза и обвиненија и се надевам дека после оваа седница ќе се преслушате самиот себе си и барем во себеси ќе се покаете за тоа што го изговоривте. Изнесовте тешки обвиненија. Го обвинувате Министерството за пожарите кои што се случија во манастирите во Република Македонија. 

Почитуван Митре Велјаноски, ваков пожар со кој изгоре манастирот Трескавец на истиот манастир му се случи и во 1993 година. Кого го обвинувате за тој пожар, меѓутоа манастирот благодарение на граѓаните беше возобновен, ќе биде возобновен и сега и бидејќи велите сакате да дебатирате со аргументи, а сметам дека поголеми аргументи од секаде во културата што се случува насекаде околу нас во целата држава, каде и да појдете ќе видите дека културата има достигнувања, нема. Сметам дека она што ќе го видат вашите очи е најверодостојно, меѓутоа еве, и јас ќе зборувам со аргументи. Според годишната програма на Министерството за култура посветено достојно внимание подеднакво и на христијанските и муслиманските споменици во културата, 45 проекти се однесуваат на специфични области од сакралното наследство и тоа во делот на архитректурата, феско живописот, иконостасите и иконите. Како позначајни ќе ви ги издвојам темелната реконструкција на источниот конак од манастирот Св. Архангел Михаил во Варош во Прилеп, кровниот покрив од црквата Св. Никола исто во Варош во Прилеп, нартекс на црквата Св. Ѓорѓи Победоносец, село Младно Нагоричане, општина Старо Нагоричане, фасада на црквата Св. Илија во Стар Дојран. Исто така со заштитни мерки беа опфатени и Шарена Џамија во Тетово, Старо Мендресе во составот на Саат Џамијата во Гостивар, црквата Св. Ѓорѓи во село Курбиново, Плаошник, кој што вие секојдневно можете да го видите, бидејќи сте од Охрид, Св. Никола во село Пласница Кичевско и уште многу други на оваа тема може со сати и сати да зборуваме и уште еднаш ќе ви повторам оваа влада е првата која што најде слух и смогна сили, да го изгради патот до манастирот Трескавец, манастирот со кој што се препознаваат сите Македонци во нашата држава, а  во оваа 2014 година ќе биде изграден и патот до манастирот во село Зрзе. Ви благодарам.

Трајко Вељаноски: Благодарам.

Господинот Митре Велјаноски има контра реплика, повелете. 

Мите Велјаноски: Почитувана млада пратеничке, не зборував со образа, зборував со невидена љубов кон непроценливото културно наследство и ќе ви повторам, ќе зборувам уште илјада пати, многу е позначајно да се променат инсталациите во сите храмови кои се прогласени за споменици на културата. Тоа е милијарди пати поважно отколку да се ставаат камери на Триумфалната порта, отколку да се ставаат аларми на Триумфалната порта, отколку да се плаќаат огромни суми пари обезбедување на Триумфалната порта, влакно нема нејзе да и фали. Сте прошетале ли низ Македонија, споменици на културата со непроценлива вредност, со дрвени врати немаат ни катинар со колови се затвораат, а фреско живописот е со непроценливо. Зборувам за приоритетите во Министерството каде треба да ги насочи. 

Трајко Вељаноски: Госпоѓа Казанџиска Билјана има збор, повелете.

Билјана Казанџиска:  Госпоѓо министер, во репликата на колегата Митре Велјаноски не можев лично да сфатам дали мислите дека сте претседател на Комисијата за култура во Извршниот комитет на ВМРО-ДПМНЕ или сте министер на сите граѓани на Република Македонија, или истата стара матрица, како и сите министри од оваа Влада. Плукај по опозицијата, биди арогантен и зборувај се во името на ВМРО-ДПМНЕ. Кустосите и археолошките работници порано велеа дека каде и да удриш во нашата држава со лопата во земја ќе најдеш историја. Дали во овој момент во нашата држава ова Министерство за култура има некоја долгорочна стратегија за заштита на културното наследство. Не. Работат од денес за утре, сведоци сме секојдневно на кражби по верски објекти, пожари од дотрајани инсталации, поплави, уништени фрески, а исто така и нашето национално богатство завршува на пазарите во западна Европа. Ова не го говорам јас, ова го пишуваат медиумите секојдневно, дека европските и руските богаташи ги купуваат украдените македонски артефакти. Пишуваат дека околу 10 илјади украдени артефакти од Македонија до сега воопшто не се вратени. Се крадат различни црковни предмети со историска и културна вредност, а последната поголема кражба се случила во црквата Св. Ѓорѓија во Лазарополе каде се украдени 30 икони од кои 23 се од Дичо Зограф, најпознат фреско сликар во 19 век и што направивте вие за да го спречите ова. Ова не го пишуваат само нашите, македонските медиуми, за ова говори и Дојче Веле 15.01.2014, од македонските цркви се украдени 10 илјади икони до сега. Во последните години од црквите низ Македонија се украдени над 10 илјади артефакти со непроценлива материјална и културно историска вредност, итн. Најголем дел се украдени од црквите кои се цел на напади на разбојници. И што направивте вие госпоѓо министер, нормално го продолживте она што го прават сите во вашата фела и сите министри околу вас. Си направивте бизнис, си склучивте договор со СГС. Зошто? Со обезбедување мониторинг и локален видео надзор на објектот Порта Македонија, Министерството за култура склучила договор вреден околу 33 илјади евра, дополнително Музејот на ВМРО, институција под надлежност на Министерството за култура. Исто така склучила два договори со СГС, со вкупна вредност од речиси 57 илјади евра. Е, ова ли е за вас госпоѓо министер културно наследство, Музејот на ВМРО и Порта Македонија, а десет илјади икони и артефакти се изнесуваат од земјата и завршуваат на европските пазари. Ви се случуваа кражби во музејот, ниту вие, ниту Министерство за внатрешни работи знаат колку е бројот на исчезнати предмети. 

Во сите медиуми пишува дека конечната бројка на уметничките предмети кои биле украдени од Музејот на Македонија е многу поголема отколку што првично се претпоставуваше. До вакви сознанија дошле и полицијата и обвинителството каде веќе 2 месеци тече истрагата за најголемата кражба на артефакти. И што се случи. Ништо. Си заминаа артефактите, некој добро се офајди од овој бизнис и Министерство за внатрешни работи, замислете Јанкулоска бара помош, па зошто зима плата, бара помош некој да и ги бара артефактите бидејќи досега нема пронајдено ниту еден предмет од листата на оние артефакти кои недостасуваат во Музејот Македонија и не можете да дознаете што е украдено бидејќи немате артефакти каде што во музеите во стојат се уште во картонски кутии или оние исчезнатите се бришеле  од евиденција и од каталозите. Па се знае јасна е процедурата јасни се правилниците како се постапува со артефакти, но очигледно овие пропусти можеби некој и намерно ги правел и добро се офајдил од оваа работа и можеби никогаш да се дознае што се недостасува во овие украдени предмети. Само еве тука има објавено меѓу исчезнатите предмети се наведува дека недостигаат 4 исклучително важни артефакти. Златна обетка, во приказ на Ерос и Амор, златна обекта со приказ на гулабица на која е прикажано на илјада денари како и златна обетка која е врежена на банкнотата од 500 денари. Очигледно на оваа Влада дека и овој бизнис и трпи и не само оваа мафија со кражба на икони и артефакти кои завршуваат на западно европските пазари исто така и постоечката мафија на диви копачи кои со логистика од полицијата, а и локалните политички моќници со дозвола од врхушката, направија невидени штети во македонското културно наследство. Еве ќе зборувам за археолошкиот локалитет Беш Тепе Анче тоа е градска населба од римско  и доцна античко време која што се наоѓа некаде околу 600-700 метри југоисточно од селото Карбинци на левата страна од Карбинци кон селото Радање. Оваа населба е распространета на околу 2 хектари  и од оваа локација потекнува и натписната плоча од камен варовник со латински натпис кој зборува за изградба на влезната порта на градот Баргала. На југоисточниот трап од просторот наречен Баш Тепе има три могилки кои се распоредени во форма на тријаголник. Самиот турски топоним упатува на 5 вакви могили од кои две биле многу одамна разурнати, но во една од постоечките е констатирано и погребувањето со кремација во 2 век од нашата ера. Но што се случува сега. Се навлегува во овој локалитет со тешка механизација и замислете се распишува тендер од 100 илјади денари со кој се копа, се преорува целиот простор, се прави невидена штета на ова што потекнува од вториот век. Ова пред два дена, во неделата е ова фотографирано, еве како имаат копано во овие могилки. Еве каде навлегуваат со тешка механизација, местото е тотално преорано и веќе ни трага ни глас...

Трајко Вељаноски: Госпоѓа Казанџиска, ве молам по законот.

Билјана Казанџиска: Па зборувам за култура, не зборувам за некултура. Значи на оваа Влада само што ќе и споменеш криминал бизнис, зборувајте по законот. Па и ова по законот, како по закон се крадат артефакти и се изнесуваат од нашата држава. Па не говорам јас за Законот за земјоделско земјиште. Ова се артефакти, ова е културно наследство. Па срамота, како постојано  да чекате да само што ќе се обелодени некој криминал, само што ќе се објави некој тендер со некоја ваша блиска агенција, вие одма говорите ајде според законот. Ова е според законот да ми одговори да се заинтересира претседателката на Комисијата за култура или министерката за култура, не знам како да ја наречам   дали министерката знае што се случува на овој простор, каде завршија овие предмети што беа пронајдени, а беа пронајдени и со чија дозвола ова се случува на овој локалитет од вториот век. Вака завршуваат, вака се грижите за културното наследство и ако на претходната седница кога се носеше Законот за Агенцијата за филмски фонт, ме констатиравте дека не сум заинтересирана за филмот и филмските работници, ајде да видам колку вие сте заинтересирани за културното наследство во нашата држава,  дали за вас културното наследство се само спомениците на Симеон Радев и Триумфалната капија или за вас е културно наследство она што секојдневно се уништува во нашата држава. Пак ќе говорам за законот во наредната прилика. 

Трајко Вељаноски: Ве молам, доволно беше.

Министерката за култура има реплика, повелете.

Елизабета Канческа Милевска: Благодарам претседателе.

Почитуван пратеник, токму вашата не грижа за културното наследство можеше да се види и од вашето излагање, бидејќи воопшто не спомнавте за измената и не укажавте за една добра измена во насока на заштитата на културното наследство, но отварате некои теми кои што воопшто немаат допиран точка со оваа измена на еден член, но како и да е убаво е да се говори за културата и за културното наследство и повторно ќе кажам како што и кажав на колегата пратеник пред вас што збореше. Да, не можеме да се споредиме во делот на грижата и за културата и за културното наследство со вашата Влада, односно со СДСМ и тоа е така, не треба воопшто да се тревожите, да се нервирате. Така вашето раководство работело и тоа е тоа. Тие се видливи факти и аргументи. Јас повторно ќе потенцирам, Владата ќе продолжи да се грижи за културата и културното наследство. Еден од приоритетите како што и досега беше и повторно ќе биде културното наследство. Така да јавноста цени, гледа што е направено во таа област, што е реализирано, кои проекти се реализирани, на кои локалитети се работи, што да биде заштитено, што е промовирано и уште нешто ќе потенцирам. Па, вие за Плаошник први бевте СДСМ даде најголема критика за Свети Климентовиот универзитет, а сега вашиот колега кажува најдобар проект. Тоа е ваша реторика и нормално тоа секогаш сте го правеле. 

Друго, сакам да напоменам дека зборите дали имаме стратегија, па Собранието ја донесе националната стратегија во областа на културата 2007-2015 година. Зарем не се сеќавате? Или не ве интересира таа стратегија. Постои стратегија и на државно ниво, постои стратегија и во Министерството за култура. За дивите копачи воопшто, подобро е да не отварате прашање. Што направивте вие за дивите копачи? Знаете ли колку средства се издвојувани за  археолошки локалитети, по 100000 денари, е така вие го спречувавте обидот на дивите копачи. Што вие успеавте заедно со Министерството за внатрешни работи, заедно со Царинска управа да сузбиете за нелегално изнесување на културни добра. Ништо. За прв пат оваа Влада успеа во голем број наврати, не знам дали следите, дали читате, колку обиди имаше за спречување и сузбивање на нелегално изнесување на културни добра. Па жалосно е мислам да се говори со неточни и со дезинформации, тоа се ваши квалификации, да излезете и да земете да давате нереални квалификации без информации за јавноста. Јавноста следи, следи што е работено во тоа време и уште само нешто да кажам. Помина времето на СДСМ каде што немаше објавување на тендери, како што се случуваа договори во четири очи. Тоа помина време. 

Трајко Вељаноски: Благодарам.

Госпоѓа Билјана Казанџиска има контра реплика, повелете. 

Билјана Казанџиска: Ама во времето на СДСМ не исчезнуваа документи, не гореа документи, тоа што не ни одговара. Е, па она што не ни го одговоривте, она што ви го поставив каде завршуваат овие ардефакти кои дивите копачи ги наоѓаат. Очигледно дека со ваша дозвола тоа го прават, бидејќи ни еден збор не кажавте за она што ви го реков, а она што ми рековте дека јас не говорам по законот. Да, госпоѓо министер,  сега со закон, со еден член од законот ќе дозволите да се изнесуваат артефакти. Со закон ќе легализирате криминал. Ќе го покриете што она до сега беше украдено и изнесено надвор, а тоа дека не можеме да се споредиме, да не можеме, бидејќи вашите тендери се наместени, однапред знаени со тие фирми кои треба да се работи и вашите документи горат, кај нас не горат документи. 
Трајко Вељаноски: Благодарам. 

Има збор госпоѓа Светлана Вучетиќ Мазгалоска, повелете.

Светлана Вучетиќ Мазгалоска: Благодарам.

Почитувани граѓани, министерке, почитувани колеги пратеници. Би сакала уште на почетокот на мојата дискусија да кажам дека овој Закон за заштита на културното наследство кој што во интерес на граѓаните кои што не следат е донесен во 2004 година, во времето на една друга Влада, меѓутоа тоа е нормално да со текот на промените доаѓаат законите и се заштитуваат одредени работи во државата. Меѓутоа оттогаш наваму Законот за заштита на културното наследство има повеќе измени и дополнувања кои што се прават, направени се освен во септември 2007 година, имаме измена на Законот за заштита на културното наследство потоа во 2011 година, во 2011 година имаме уште една измена и последната измена беше во 2013 година. И сега зборуваме за следна измена во Законот за заштита на културното наследство. Јас би сакала јасно за граѓаните кои што не следат да направиме јасна дистинкција помеѓу она што е движно културно наследство и ги опфаќа и археолошки предмети и уметнички предмети и библиотечен фонд, и аудио визуелен фонд, кои што се всушност и претставува национално богатство на Република Македонија и е внесено во Националниот регистар. Јас морам да кажам дека во секое законско решение кое што го разгледуваме секогаш потенцирам она што е добра страна, меѓутоа сакам исто така да кажам, морам да поврзам и со она што би можело да биде доработено и би било попозитивно во интерес на културата на Република Македонија. Со Законот се дефинира извезувањето на предметите кои што не спаѓаат во заштитено добро, предмети кои што се дел од одредени колекции или одредени збирки да можат полесно да се извезуваат во странство и тоа со документ кој што е пропишан образец, документ кој што ќе го издава Управата за заштита пред претходно да биде дадена согласност од соодветната институција за заштита на националното богатство. Тоа за мене како член и измени и дополнувања е во ред и всушност се состои само во два члена, меѓутоа јас не би се задржала во тоа што конкретно опфаќаат двата члена, тоа се достапни на сите и можат да го видат и како што реков се прецизира и се заштита извозот на оние уметнички предмети кои што не се дел од националното богатство и од Националниот регистар на Република Македонија. Она што мене ме  загрижува како некој кој што работел долго време во културата е тоа што согласно донесувањето почитувана министерке на овие измени во Законот за заштита на културното наследство се соочуваме во јавноста, особено во случувањата со Музејот со одредени недоследности, бидејќи од изјавата на министерката за внатрешни работи главна забелешка нејзина беше цитирам: лошата состојба е како последица на организациониот аспект и менаџерски аспект во Музејот на Република Македонија. Тоа зборува за тоа на кој начин и како се заштитени културните добра кои што реков и потенцирав се национално богатство и се внесени во Националниот регистар. Меѓутоа, она што загрижува почитувани граѓани е тоа што во Музејот не постои точна евиденција ниту за она што го има Музејот го поседува, ниту пак за она што исчезнало. И сега ние преку одредени портали или преку медиумите добивме податоци дека недостигаат вкупно 166 артефакти од депото на Музејот кои што имаат се разбира непроценлива вредност, бидејќи станува збор за она што е дел од националното богатство на Република Македонија, како и недостасуваат и други 40 предмети. Меѓутоа, тоа е бројка за која зборуваме од прилика. Ова морам да кажам дека и многу не ме изненадува, во прилог на тоа би сакала уште нешто да додадам, пред да кажам што конкретно мислам за измените кои што можат да одат и во друг правец. Музејот бил надгледуван од Агенција за обезбедување и тоа е изјава на дикректорот на музејот. Меѓутоа во изјавата исто така е наведено дека оние артефакти оние предмети кои што недостасуваат се точно од местата кои не се под видео надзор. Ова се податоци или информации кои треба да не загрижуваат сите нас особено вас министерке која сте на чело на Министерството за култура бидејќи познавајќи ја структурата на вработените во институциите за култура без разлика дали се работи на локално или национално ниво да бидат искрена и многу не ме изненадува. Јас би сакала да упатам до вас со оглед на тоа дека овие денови имавме можност да ја видиме и Годишната програма за работа за остварување на националниот интерес на Република Македонија за 2014 година јас се потрудив да разгледам колку проекти од областа на музејската дејност се одобрени и што се се предвидува мислам дека колешката Лашкоска читаше дел од нив, меѓутоа она што секогаш останувало збунувачки за мене а и сега е тоа што од овој документ може да се види кој проекти се одобрени, меѓутоа вредноста и сумата која што се одобрува секогаш се знае отпосле, после добивањето на решенијата кои што ќе бидат доставени до соодветните институции. Така да сега јас многу лесно можам да кажам како што рече колешката Лашкоска ова ќе биде направено, на таа институција ќе и бидат доделени толку средства, ќе може да го подобри видео надзорот на одредени институции да се заштити и тоа во правец и насока на остварувањето на постоечкиот Закон за заштита на културното наследство. Меѓутоа јас морам да кажам дека мора нешто и да се промени, јавно да биде достапно да се знае однапред колу средства се одобруваат и колку се предвидуваат на одредени институции кои што се од областа на музејската дејност. На почетокот на мојата дискусија реков дека донесуваме предлог измени и дополнувања на Законот за заштита на културното наследство петта или шеста измена, но тоа е нормално и последователно со делот на општествените движења. Но, упатувам еден апел да се направат и дополнителни измени, да се подобри ситуацијата во моменталните институции кои што се носители на музејската дејност и тоа во делот точно за заштита на културното наследство, да се направи тоа во делот на кој што самата министерка за внатрешни работи го има како забелешка а е дел од оваа Влада, во делот на ороганизацискиот аспект како се организирани и структурата на вработени во институциите за култура и тоа без разлика на локално или на централно ниво и во делот на менаџирањето. Значи мора да се посвети дополнително внимание да се направат одредени измени на Законот за заштита на културното наследство токму во тој правец за да може да има секоја институција без оглед кој менаџер во кој период ќе  менаџира со националното богатство на Република Македонија бидејќи не може секогаш да знаеме која влада ќе биде на власт, кој ќе управува со Министерството или кој ќе управува со институциите од областа на културата или конкретно со Музејот во Република Македонија. Затоа мора да има конкретна евиденција бидејќи зборуваме за Национален регистар да имаме конкретна евиденција што се всушност поседува тој музеј или таа институција која обавува музејска дејност и во кој припаѓаат заштитени добра, добра кои што се од национално богатство. Јас затоа велат добро е да го имаме ова да се заштити оваа промена која што сега ја правиме за да не се извезуваат предмети кои што се заштитени кои што се национални добра, бидејќи имаше една измена мислам беше во 2007 кога се направи враќање на неправилно извезените заштитени добра, артефакти, уметнички предмети извезени од Македонија па да се вратат назад. Еве овде од старт пробуваме да го заштитиме тоа. Не значи дека нема да има некоја некоректност или аномалија, меѓутоа има закон со кое ќе се спречи тоа. Затоа би ја насочила министерката во идните промени кои што ќе се донесуваат институциите да имаат конкретни евиденции за тоа што се поседуваат и тие предмети да бидат класифицирани точно  што се национално богатство заведени во Националниот регистар и на тој начин да бидеме спречени од вакви срамни работи со кои што се соочуваме следејќи ги медиумите еден директор да не знае што се има институцијата која ја раководи. Благодарам. 
Трајко Вељаноски: Благодарам. 

Миснистерката за култура има реплика, повелете.

Елизабета Канческа Милевска: Благодарам. 

Благодарам почитуван пратеник, ви благодарам за поголемото елаборирање околу делот за културното наследство. Навистина многу ми е жал што вашата колешка не е присутна да слушне што значи познавање на измена на закон, културно наследство...

Трајко Вељаноски: Во ред, министерке ве молам имате реплика спрема госпоѓа Мазгалоска Вучетиќ Светлана, ве молам.
Елизабета Канческа Милевска: ... навистина ми е жал што не е тука бидејќи беше овде присутна и замина, а знаете кажува дека измената се однесува државата да даде можност да се изнесуваат артефакти. Навистина жалосно е да се даваат такви квалификации каде што станува збор за изнесување ...

Трајко Вељаноски: Министерке ве молам, да бидеме коректни имате реплика спрема Мазгалоска Вучетиќ Светлана, повелете. 
Елизабета Канческа Милевска: Навистина ми беше жал.

Трајко Вељаноски: Нека ви е жал ама продолжете со реплика спрема госпоѓа Мазгалоска Вучетиќ Светлана.

Елизабета Канческа Милевска: Друго, да точно како што кажавте за можноста да преку самите галерии кои што ќе го обезбедат овој сертификат од Управата да се даде можност на странските купувачи на слики на она што не е заштитено културно наследство да може да не шета по сите институции туку на брз начин да го добие документот што му е потребен на граничните премини. Бидејќи вие сте биле директор на институција знаете согласно Законот се објавуваат само проектите. Искрено да ви кажам бидејќи ние работиме на поголеми измени на Законот за култура исто така верувам за брзо време ќе дојде Законот за култура предлагаме објавувањето биде и со средства, но во моментов согласно законот тоа е на основа на проекти и така го правиме го почитуваме законот. Инаку знаете како функционираат тие институции, надлежноста нивна, на сите музеи, на заводите, на Управата за заштита, значи на самата мрежа која што се грижи за заштитата на културното наследство и верувам ќе се согласите со мене дека секој директор и сите вработени во секоја институција а поготово во делот на заводите, музеите имаат огромна одговорност во почитување на сите законски процедури како и на сите правилници кои што се носат токму во рамките на почитувањето на самиот закон и на Законот за заштита на културно наследство. Така да Министерството за култура преку инспекциските служби ревносно спроведува и си превзема мерки и тоа секој треба да го прави нормално, но сепак ние како и досега навистина ќе водиме една зголемена грижа во делот на културното наследство и ќе се трудиме со еден ваков интегрален пристап на голем број на институции да се обидеме да сузбиеме нелегално изнесување и тоа го докажавме и ќе продолжиме со такво темпо и во наредниот период. Ви благодарам.

Трајко Вељаноски: Благодарам. 

Госпоѓа Мазгалоска Вучетиќ Светлана има контра реплика, повелете.

Светлана Мазгалоска Вучетиќ: Навистина ми е криво што ја злоупотребивте репликата кон мене за да и реплицирате на колешката Казанџиска, впрочем тоа нека е ваше. Меѓутоа во делот на проектите јас уште стојам на тоа дека освен името на проектите мора да ја има и сумата за точно да се знае што ќе се реализира со тие проекти за целата македонска јавност а особено за институциите  кои што аплицираат. Јас во мојата дискусија напоменав дека го поздравувам тоа што ќе се олесни извезувањето и точно ќе се прецизира со едно уверение и потврда, но она што е поважно за мене и што во поголем дел во дискусијата јас и го говорев е тоа дека во институциите каде што се наоѓа националното богатство во Република Македонија е она кое што е заведено во Националниот регистар нема прецизна евиденција. Госпоѓо министерке мора да се подобри структурата на вработените во институциите за култура и тоа да биде сработено онака како што треба бидејќи националното богатство е она кое зборува за Република Македонија. Благодарам. 

Трајко Вељаноски: Благодарам. 

Има збор госпоѓа Ефтимоска Јовковска Дивна, повелете.

Дивна Јовковска Ефтимоска: Овој собраниски состав во многу наврати расправаше по измени и дополнувања по овој закон, Законот за културно наследство. Некогаш ќе се сложите посуштински, меѓутоа пречесто и формални. Иако денешнава измена не е незначајна, не сметам дека ги решава болните прашања во сферата на културата. Културата како општествен сегмент во последно време е премногу често топ тема на негативни работи по скандали, шпекулации и од нејасни причини неразраснети работи, кражби на артефакти и национално значење, пожари по манастирски комплекси. Според мене не е прашање дали туку колку и да каде културата е навлезена во сивата зона на самракот. И, дефинитивно тоа нам како држава ни се случува во сферата на културата не е повеќе прашање за разлика во вкусовите туку концепциски дијаметрално спротивставени видувања за тоа како една држава треба да се грижи за сопственото културно наследство и со самото тоа за сопственото национано минато. Генерално сметам дека предлагачот со овие измени и дополнувања недоволно опфатно ја третира материјата културно наследство, бидејќи ќе се согласите има и посуштински работи кои не се предмет на овие измени и дополнувања а би требало да бидат, тука пред се мислам на културната оставнина на предмети и објекти од големо значење за нашето културно наследство, предмети кои што немаат соодветен третман и можеби ќе беше далеку покорисно, порационално измените да бидат насочени во тој правец. Можеби требало да се размислува и во насока на создавање на поодговорни, попрофесионални, поефикасни институции од областа на културата. Инаку како да се објасни податокот дека можеби најдобра евиденција за највредните археолошки артефакти имаат крадците во Македонија, а не музеите. Како да го објасниме податокот дека токму крадците се и најдобрите познавачи и многу добро знаат што е највредно и каде се наоѓа највредното во услови кога институцијата треба да се грижи за нашето највредно не се грижи. Како да се оправда податокот што меѓу украдените артефакти во Музејот на Македонија се оние прикажани на банкнотите од 500 и 1000 денари. Со нив госпоѓо министерке исчезна дел од нашата национална историја по скандалот кој по се изгледа уште долго ќе го тресе и Музејот на Македонија ама и Македонија од каде што не се знае ниту што исчезнало ниту што се имало како археолошко богатство се отвараат многу прашања и дилеми за кои што навистина сериозно треба да се загрижиме кој и како се грижи за заштитата на културното наследство. Се почитувале ли домашните меѓународни стандарди и каталогизација. Се водело ли воопшто евиденција за предметите што биле пронаоѓани на македонските археолошки локалитети. Ќе ми каже ли некој каде се наоѓаат предметите ископани на Голем Град на Преспанското Езеро. По кои законски нормативи е чување на вакви предмети по канцеларии и фиоки. Чија вина е ваквиот башибозук во Музејот. Каде исчезнаа овие предмети и како е возможно да исчезнат од институција која се чува и дали некој ќе понесе одговорност. Ова се работи за кои што треба да се размислува. Заради ова се менуваат закони, а не заради начелото молчење на администрацијата. Се менуваат закони госпоѓо министерке за да ги затвориме црните дупки да го заштитиме она што се уште го имаме под земја ама и она што денес го имаме во раце. Отсуството план за заштита на културното наследство и утврдување на приоритетите ги покажува своите лоши страни и преку ред други примери. Свети Ѓорѓи во Курбиново е светски споменик на историјата на уметноста, проекција на човечките емоции преку ликовната мисла. Оваа црква од 12 век бележи големи оштетувања на архитектурата и на исклучително вредниот фрескоживопис. Има тектонско поместување на земјиштето под црквата што резултира со големи пукнатино по ѕидовите. Во исклучително лоша состоја е  ангелот, тоа е оваа слика верувам на сите позната фреска чиј штолик се наоѓа на банкнотата од 50 денари. Курбиново е исклучително вреден споменик на културата, антологиско  дело на византиската уметност од 12-от век и затоа нема да држи вода ниту едно оправдување зошто никаде го нема во приоритетите. Вредноста е уште поголема ако се знае дека тука е и најстарата претстава на сесловенските просветители Кирил и Методиј. Ете за ова треба да разговараме наместо за измени кои што ништо не менуваат од лошите состојби. Зошто се отфрлени моите амандмани со кои што барав финансии за заштита на фреската ангелот. Далдисана по антиката, далдисана по барокот и бронзата по Скопје власта заборава на богатството што го крие Македонија. Заборави на зградата на поранешниот Сарај на Ахмет Нијази Беј во Ресен, тоа е оваа зграда, не верувам дека сте биле скоро во Ресен и сте ја посетиле и сте виделе во каква состојба се наоѓа. Тука се наоѓа Домот на културата Драги Тозија, постојаната поставка на дела на македонската сликарка Кераца Висулчева и галеријата на дела на ресенската керамичка колонија која што е членка на Меѓународната асемблеја на УНЕСКО. Оваа зграда госпоѓо министерке е вброена во најрепрезентативните примери на објекти градени во неокласичен стил во Македонија ама и пошироко. Величенствено здание градено во периодот 905-909 и единствена ваква градба од овој вид во Македонија и пошироко, повторно објект кој што значи историја, ама повторно незаинтересираност на власта на институциите од сверата на културата за нешто што се вика хитна реконструкција на кровот на оваа зграда, нешто што е неопходно хитно да се прави затоа што внатре врне, ама власта ги отфрли и овие амандмани. Затоа хипокризија е да се зборува за некаква заштита и дека тоа ќе се постигне со вакви измени.

Трајко Вељаноски: Благодарам. 

Миснистерката за култура има реплика, повелете.

Елизабета Канческа Милевска: Благодарам.

Почитуван пратеник, Законот за заштита на културното наследство ги регулира сите прашања, сите аспекти и сите нивоа кои што пред малку ги спомнавте. Измената е само во една насока за која што во неколку наврати говоревме, како што кажав Законот за заштита на културно наследство во него се имплементирани сите директиви и регулативи на Европската унија кои се релевантни за оваа материја, ама баш сите. И, кога станува збор за изнесување на културни добра во странство истите се издаваат врз основа на дозволи, уверенија стандардизирани, унифицирани, врз основа на  обрасци како во сите земји на Европската унија. Спомнавте за Курбиново, не знам колку сте информирани Курбиново е еден од приоритетите и минатата година беше и оваа година е еден од приоритетите, мината година сепак кога станува збор за културно наследство има неколку фази не може се веднаш да се направи бидејќи нормално подлежи врз основа на конзерваторски решенија, програми, согледувања, проекти и пристапување кон реставрација и конзервација. Сето тоа беше претходната година направено и оваа година јавноста беше информирана, Заводот и Музеј Битола завршува со целосна конзервација и реставрација на Курбиново што го издвоивте како еден од приоритетите. Но, морам да кажам дека Република Македонија е богата со многу вредни споменици, многу, огромен број така да ќе кажам бар нешто од тоа вредно да направевте нешто, еден или два, мислам дека мал допринос ќе дадевте во областа на културното наследство. Така да ние како и досега ќе продолжиме со заштитата на културното наследство како еден од приоритетите. Го спомнавте Бигорски Манастир или некој од колегите, Бигорски Манастир да, Владата издвои над 3,5 милиони евра за реконструкција за опожарениот дел на Бигорски Манастир и еве на мое огромно задоволство оваа година некаде во мај ќе се промовира целиот манастирски комплекс. Трескавец да, Трескавец е многу значаен и мислам дека треба да се каже позитивно што е изграден патот до Трескавец затоа што тоа беше нешто многу значајно за приодот до овој Манастирски комплекс Трескавец. Огромни се проекциите во делот на заштитата на културното наследство. Знаете ако треба да говорам сето она што е направено што се предвидува кои проекции се реализирани ќе ни треба време и време да говориме кратко е времето, но пак ќе завршам со тоа барем еден споменик да реконструиравте еден или да заштитевте мислам ќе дадевте мал барем мал допринос во однос на  заштитата на нашето вредно културно наследство. Благодарам. 

Трајко Вељаноски: Благодарам. 

Ефтимовска Јовковска Дивна има контра реплика, повелете. 

Дивна Ефтимовска Јовковска: Ваша пракса е госпоѓо министерќе во репликите да го повлечете вниманието од прашањето кои ви се јасно и гласно поставени, а јас поставив 3 прашања. 

Првото прашање беше ќе може ли да ми кажете каде се наоѓаат предметите ископани од островот Голем Град на Преспанското Езеро. Останав покуса за одговорот.

Следното прашање беше, ако веќе толку се грижите за културното наследство, зошто беа отфрлени моите амандмани за реконструкција, односно реставрација на фреската Ангелот од Курбиново, инаку точно знам што е направено во Курбиново, меѓутоа, здрава логика мене барем ми зобрува дека кога човек гради куќа не почнува прво од дворот. Прво го заштитува објектот или го реконструира објектот, па потоа преминува на дворното место. 

И, уште едно прашање, зошто намерно избегнавте да ми дадете одговор за зградата Сарај во Ресен. Кровната конструкција во зградата Сарај е во толку лоша состојба, што од тие причини е загрозена безбедноста на постапките на галеријата на Кераса Висулчева.

Трајко Вељаноски: Благодарам. 

Госпожица Лашкоска Ане има реплика, повелете. 

Ане Лашкоска:  Ви благодарам. 

Почитувана колешка оваа власт добро ја знае состојбата на културното наследство на Република Македонија, бидејќи културното наследсетво е дел од нашето секојдневно функционирање. Но што знаеш и што направи Социјалдемократскиот сојуз кој долги години ја водеше државата за културното наследство на Република Македонија. Или пак и вие сега во контра репликата ќе ми одговорите како колегата пред вас дека минатото не треба да се споменува, односно тоа што го направила, односно не го направила Владата на СДСМ за културата или пак другата колешка која што се пофали дека овој закон бил донесен за време на Социјалдемократскиот сојуз, меѓутоа во кој момент веќе вие какво мислење и размислување имате и што ќе кажете. 

Сепак јас би се задржала на измените на законот и би сакала да потенцирам дека културното наследство со кој располага една држва претставува една од нејзините најзначајни вредности, па оттука и потребата државата континуирано да создаде услови за негово зачувување, за негово натамошно опстојување и пренесување на идните генерации. Во интерес на јавноста би потенцирала дека измените и дополнувањата за Законот за заштита на културното наследство има за цел да се поедностави постапката за изнесување во странство на антивитети и уметнички или други предмети на колекции што немаат статус на заштитени добра според одредбите на законот. Особено кога истите се купуваат од странци. Со измените на законот се предлага галериите и другите правни и физички лица кои вршат продажба со антиквитети или други предмети на колекции што немаат статус на заштитени добра, според одредбите на законот пред нивно пуштање во продажба да имаат обезбедено претходно уверение од Управата за заштита на културно наследства. Галеријата, односно правното или физичкото лице е должно да го извести купувачот дека антиквитетите и уметничкијте или други предмети на колекции што немаат статус на заштитени добра според одредбите на Законот, може да се извезат од Република Македонија врз основа на уверение ккое го издава управата за заштита на културно наследство. 

Од вашиот говор не само јас, туку секој доби впечаток дека не сте разбрале за што се измените и заради тоа би повторила. Дозвола може да се издаде за заштитено добро кое е предмет на меѓународна размена или што трајно се отстапува на имател на јавна збирка во странство, кое не е внесено во националниот инвентар на заштитени добра чиј извоз би претставувал значително осиромашување на културното наследство на Република Македонија, дозволата се издава на пропишан образец и има важност најмногу од 12 месеци од денот на издавање. Ако во тоа време не се искористи, оваа дозвола се враќа повторно на управата. Благодарам. 

Трајко Вељаноски: Благодарам. 

Госпоѓа Ефтимовска Јовковска Дивна има конта реплика, повелете. 

Дивна Ефтимовска Јовковска: Колешке Лашкоска, па веќе осма година сте на власт, или сакате да зборуваме за заштита на културното наследство во периодот на Александар Македонски, можда и за тоа повеќе ќе негувате. 

Дали овие измени кои толку ги потенцирате ќе ја поправат состојбата со заштитата на културното наследство. Дали овие измени ќе ги сопрат кражбите по црквите и манастирите и кражбите од оној тип како во Музејот на Македонија. Дали овие законски измени гарантираат дека во иднина ќе се става акцент на заштита на старото за сметка на новото и на крај како да ви објасниме дека македонскиот барок колешке Лашковска не постои. Постои само македонски стил и македонски идентитет и обврска него да го заштитите. 

Трајко Вељаноски: Благодарам. 

Бидејќи е исцрпена листата на пријавени за збор, констатирам дека општата расправа по предлогот на законот е завршена. 

Врз основа на извештаите на Комисијата na комисијата за култура како матично работно тело и Законодавно-правна комисија и расправата на седницата на Собранието, на Собранието му предлагам да го усвои следниот заклучок: 

1. Предлогот на закон за изменување и дополнување на Закон за заштита на културното наследство е прифатлив и може да се даде на натамошно, односно на второ читање. 

2. Овој заклучок заедно со стенографските белешки од седницата на Собранието да се достави до Комисијата за култура и Законодавно-правна комисија на Собранието на Република Македонија. 

Ги повикувм пратениците да влезат во салата за да прејдеме на гласање. 

Согласно член 165 од Деловникот на Собранието гласањето по оваа точка ќе го извршиме по завршувањето на 52-та точка. До тогаш се надевам дека ќе се собере кворум. 

Минуваме на 51 точка - Барање за давање автентично толкувбање на член 40 став 3 од Законот за јавни патишта, поднесено од градоначалникот на општина Крива Паланка. 

Барањето за автентично толкување и извештајот на Законодавно-правна комисија ви се доставени.

Отворам претрес. 

Ги повикувам пратениците кои сакаат да говорат по Барањето за давање автентично толкување да се пријават за збор.  

Благодарам. 

Бидејќи нема пријавено за збор, констатирам дека претресот е завршен и на Собранието му предлагам да го усвои следниот заклучок. 

1. Собранието на Република Македонија констатира дека барањето за давање автентично толкување на член 40 став 3 од Законот за јавни патишта, поднесено од градоначалникот на општина Крива Паланка не е оправдано и нема потреба од автентично толкување на овој член од Законот од причините содржани во извештајот на Законодавно-правна комисија на Собранието на Република Македонија. 

2. Овој заклучок заедно со извештајот на Законодавно-правна комисија на Собранието на Република Македонија да се достави до градоначалникот на општина Крива Паланка. 

Согласно член 165 од Деловникот на Собранието гласањето по оваа точка ќе го извршиме по завршувањето на 52-та точка.  

Минуваме на 52 точка - Барање за давање автентично толкувбање на член 128 став 6 од Законот за основното образование, поднесено од  пратеникот Сафет Бишевац.

Барањето за автентично толкување и извештајот на Законодавно-правна комисија ви се доставени.

Отворам претрес. 

Ги повикувам пратениците кои сакаат да говорат по Барањето за давање автентично толкување да се пријават за збор.  

Благодарам. 

Бидејќи нема пријавено за збор, констатирам дека претресот е завршен и на Собранието му предлагам да го усвои следниот заклучок. 

1. Собранието на Република Македонија констатира дека барањето за давање автентично толкување на член 128 став 6 од Законот за основното образование, поднесен од пратеникот Сафет Бишевац не е оправдано и нема потреба од автентично толкување на овој член од Законот од причините содржани во извештајот на Законодавно-правна комисија на Собранието на Република Македонија. 

2. Овој заклучок заедно со извештајот на Законодавно-правна комисија на Собранието на Република Македонија да се достави до пратеникот Сафет Бишевац.

Ги молам пратениците да влезат во салата за да прејдеме на гласање. 

Молам службите да утврдат точен број на пратеници во салата.

Продолжувамем со работа. 

Предложениот заклучок го ставам на гласање. 

Ве повикувам да гласаме. 

Благодарам. 

Вкупно гласаа 51 пратеник, од нив за предложениот заклучок гласаа сите 51, воздржани нема, против нема. 

Констатирам дека Собранието го усвои предложениот заклучок.

Точка 49 - Предлог на закон за изменување и дополнување на Законот за заштита на културното наследство - прво читање. 
Предложениот заклучок го ставам на гласање. 

Ве повикувам да гласаме. 

Благодарам. 

Вкупно гласаа 52 пратеници. Сите 52 за, нема воздржани нема против. 

Констатирам дека Собрнаието го усвои предожениот заклупок. 

Точка 51 - Барање за давање автентично толкување на член 40 став 3 од Законот за јавни патишта поднесен од градоначалникот на општина Крива Паланка. 

Предложениот заклучок го ставам на гласање. 

Ве повикувам да гласаме. 

Вкупно гласаа 55 пратеника. Од нив за предложениот заклучок гласаа сите 55, воздржани нема, против нема. 

Констатирам дека Собранието го усвои предложениот заклучок.

Минуваме на точката 33 - Предлог на закон за изменување на Законот за минимална плата во Република Македонија, по скратена постапка - второ и трето читање.

Извештаите на Комисијата за труд и социјална политика како матично работно тело и Законодавно-правна комисија ви се доставени, односно поделени. 

Комисијата за труд и социјална политика како матично работно тело и Законодавно-правна комисија не поднесоа дополнет предлог на закон, бидејќи на нивните седници не беа усвоени амандмани, што е услов за изготвување на дополнет предлог на закон. 

Отворам општ претрес. 

Ги повикувам  предлагачот и пратениците кои сакаат да говорат по општиот претрес по Предлогот на законот да се пријават за збор. 

Благодарам. 

Има збор министерот за труд и социјална политика, повелете. 

Диме Спасов: Благодарам претседателе. 

Почитувани пратеници, пред вас е законот за изменување на Законот за минимална плата во Република Македонија.
Законот кој беше донесен во јануари 2012 година и со кој практично беше воспоставен законскиот систем на минимална плата во нашата држава, за прв во историјата на независна Република Македонија со што законски се дефинира износот на минималната плата од 8.050 денари. По долготрајни преговори со социјалните партнери односно со репрезентативните синдикатии преставниците на работодавачите односно организацијата на работодавачи дојдовме до договор и до воспоставување на дополнителна можност за зголемување на минималната плата во Република Македонија. Во рамките на Економско социјалниот совет постигнавме договор за истата да се зголеми почнувајќи од март 2014 година на 8.800 денари. Потоа од март 2015 година на 9.590 денари и од март 2016 година истата да изнесува 10.080 денари. Додека пак во индустријата за производство на текстил, индустријата за производство за облека и индустријата за производство на кожа и кожни производи предвидуваме подолгорочно усогласување на минималната плата односно превземање на некој начин на решението кое што беше дефинирано во Законот за минимална плата со тоа што од март 2014 година истата да изнесува некоја 7.500 денари, од март 2015 година да изнесува 8.050 денари, од март 2016 година да изнесува 9.000, од март 2017 година 9.500 и од март 2018 година 10.080 денари. Практично со измените на Законот за минимална плата кои што се денес на разгледување пред Собранието на Република Македонија заклучно со март 2016 година минималната плата во нашата држава ќе се зголеми за цели 25,2% или пак процентуално во просечната плата во Република Македонија ќе изнесува 48%, додека сега во овој момент изнесува 39,6%. Годишното зголемување исто така кое што го предвидуваме значително, односно од март оваа година да се зголеми за 9,3%, од март 2015 година за 8,98% и од март 2016 година за дополнителни 5% односно 25,2%. Додека минималната плата во трудоинтензивните дејности односно индустријата за производство на текстил, индустријата за производство за облека и индустријата за производство на кожа и кожни производи заклучно со март 2018 година минималната плата ќе се зголеми за цели 47% со што предвидуваме значително подобрување на животниот стандард на работниците кои остваруваат минимална плата во нашата држава. Станува збор за бројка на околу 65 илјади работници кои што во овој момент остваруваат минимална плата во нашата држава, степенесто зголемување. Меѓутоа исто така зголемување кое е усогласено и преговарано и договорено со социјалните партнери во рамките на еден квалитетен социјален дијалог кој што се водеше повеќе месеци и успеавме да изнајдеме едно средно решение, усогласувајќи и со работодавачите од една страна, меѓутоа исто така и со преставниците на синдикатите од друга страна да дојдеме до едно средно решение и да договориме зголемување на минималната плата во нашата држава  која ќе изнесува 10.080 денари. Благодарам.

Трајко Вељаноски: Благодарам.

Има збор господинот Марјанчо Николов, повелете.

Марјанчо  Николов: Почитувани граѓани, колеги пратеници, господине министер,

Најпрво да нема недоразбирање пратеничката група на СДСМ исто како во 2012 година кога прв пат беше донесен Законот за минимална плата и го подржа, сега исто така ќе го подржиме и ова законско решение од едноставна причина што ова законско решение е дел од програмата на СДСМ која што ние веќе од 2007 година имавме кампања низ Република Македонија со која што предлагавме минималната плата да изнесува 10.000 денари. Сега гледаме дека Владата го копира тоа решение на СДСМ само да не биде износот од 10.080 денари, разлика е 80 денари. Ние предлагавме 10.000 денари, Владата предлага 10.080 денари. 

Нашата главна забелешка и во 2012 година и сега на ова законско решение господине министер е одложената примена за некои од индустриските гранки во Република Македонија. не прифатливо е да вработените во текстилната индустрија, индустријата за производство за облека и индустријата за производство на кожа и кожни производи  минималната плата од 10.080 денари ја  достига дури во 2018 година. Тоа само покажува дека и овој закон ви е алиби за оваа категорија на граѓани која што опфаќа 65 илјади вработени во оваа индустрија. Зошто го велам тоа? тоа го велам затоа што со ова законско решение вие фактички за вработените во овие дејности во произвдство на текстил облека и кожа и производи од кожа ги предлагате истото решение како и старото. Значи овие вработени и по стариот закон и по овој закон ќе имаат плата од 8.050 денари во 2015 година. Така беше и со старото законско решение. Меѓутоа сега дополнително претпоставувам за да  се обидете да се додворите ставате уште три години со кои што треба да стасаат до 10.080 денари. Ние се спротивставивме и првиот пат во 2012 година на ова законско решение. Минимална плата секаде кажувавте 8.050 денари, ама за овие вработени важеше по 3 години. Сега кажувате минимална плата зголемена на 10.080 денари за сите вработени ќе важи од 2016 година, но за вработените во индустријата за производство на текстил, индустријата за производство за облека и индустријата за производство на кожа и кожни производи ќе важи од 2018 година. Ние тогаш ви предлагавме, а и сега за ова законско решение со амандмани државата да се откаже од делот од придонесите за задолжително социјално осигурување за вработените во текстилот и во кожарската индустрија за тие да добијат минимална плата од 10.080 денари како сите други вработени кои земаат плата под минималната. Значи во 2016 година, да не чекаат три години. Целта или цената на овој проект е 20 милиони евра. Владата ќе требаше да се откаже од приходи во буџетот од 20 милиони евра за да може и вработените во текстилот и кожарската индустрија примаат минимална плата од 10.080 денари како сите вработени, а не да чекаат до 2018 година. Затоа што се работи за трудоинтензивни дејности се работиза дејности каде е изразена експлоатацијата на работната сила. Во текстилот сме свесни дека работниците ги тераат да работат можеби и по две смени, да работат прекувремено, во кожарската индустрија работат во изразито опасни работни места кад ешто работат со хемикалии и каде што здравјето и животот им е доведен во опасност. Сега тие кои што работат на најтешките, дел од најтешките работни места вие велите ќе земаат минимална плата во 2018 година од 10.080 денари. Фер ли е, не е фер затоа што не сакате да се откажете од комоцијата да дадете субвенција и овие вработени како и сите други да примаат минимална плата од 10.080 денари во 2016 година. Проблемот со минималната плата е проблем кој што е изразит исто како и со просечната плата. Ние колеги пратеници, во Република Македонија сме сведоци на еден лош тренд во реалната куповна моќ на македонските плати. Значи информациите на Министерството за финансии покажуваат дека реалните плати во Република Македонија во 2011 година се намалиле за 2,4%. Во 2012 година за 2,9%, во 2013 година за 1,3% или за 7% граѓаните во последните три години им се намалила куповната моќ и тоа на оние што земаат просечна плата. иако Владата се фали номиналната плата пораснала 20-21 илјади денари, реално обемот, количината на производи што граѓаните треба и можат да ги купат со овие пари  опаѓа. Цените растат многу побрзо од платите. Со повеќе пари граѓаните купуваат помалку артикли и тоа знаете растат најосновните животни трошоци, храната, облеката, комуналиите. Најмногу растат затоа што луѓето најмногу чувствуваат и секојдневно се борат со овие проблеми. Значи се намалува реалната куповна моќ на македонскиот граѓанин. Тоа успехот на вашите економски политики да ги правите граѓаните се посиромашни. Значи ова е официјален податок на Министерството за финансии. она што е уште позагрижувачки синдикатот утврдил синдикална потрошувачка кошница од 32.215 денари и тука самите пресметале дека за храна месечно граѓаните трошат 13.500 денари. Ако ја земеме минимална плата не стасува ни за прехрана, ни за храна не стасува, ниска е. Но еве прифаќаме дека еве, трендот полека, полека се зголемува, но не ми е разбирливо како синдикатот така едноставно ги прифаќа вашите решенија и никогаш не ги слушнавме ставот дали се сложува синдикатот платата да биде повисока. 

На  крајот сакам да ве прашам господине министер, до нас дојде Службениот весник од 21.01.2014 година и тука имате решение за именување на членови на Управниот одбор во Фондот за пензиско и инвалидско осигурување  е именувано лицето Живко Митревски. Сакам да ве прашам дали по функција или е претседателот на Сојузот на синдикати. Прашувам, јас не знам, тука пишува име и презиме Живко Митревски сте го именувале во Управен одбор на Фондот за ПИОМ. Прашањето ми е ако веќе од Синдикатот треба да има преставник во Фондот за пензиско и инвалидско осигурување. Мора ли баш да биде претседателот на синдикатот? Мислам дека тој има доволно работа да ги штити работничките права и не знам дали прима надомест. Мислам дека платата му е доволно висока  да може да не биде член на Управниот одбор во Фондот за пензиско и инвалидско осигурување туку да пушти таму човек кој што е на пониска хиерархија во Синдикатот кој може подобро да влезе во проблематиката. И затоа жал ми е што не ги прифативте нашите амандмани. Сите граѓани побрзо ќе стасаа до минимална плата од 10.080.

Трајко Вељаноски: Благодарам.

Министерот за труд и социјална политика има реплика, повелете.

Диме Спасов: Почитуван пратеник во благодарам на прашањето. Најпрво ќе почнам отпозади и ќе се обидам да ви одговорам кратко на вашето прашање. Да, преставник на Сојузот на синдикати на Република Македонија е член на Управниот одбор на Фондот за пензиско и инвалидско осигурување. Да, преставници на Организацијата на работодавачи се членови на Управниот одбор на Фондот за пензиско и инвалидско осигурување. И, да, преставници на Сојузот на пензионери на Република Македонија имаат член во Управниот одбор на Фондот за пензиско и инвалидско осигурување на Република Македонија. Да, сите овие организации односно и преставници на организацијата на работодавачи и преставници на репрезентативните синдикати има и во Управниот одбор  во Фондот за здравствено осигурување и во Управниот одбор на Агенцијата за вработување на Република Македонија. Токму тоа е потврда за успешниот социјален дијалог во нашата држава. Тоа беше долгогодишно барање, повторно на синдикатите и повторно на организацијата на работодавачи  за и тие да учествуваат во управувачката политика во Фондот за здравствено осигурување, во Фондот за пензиско и инвалидско осигурување и во Агенцијата за вработување на Република Македонија и тука нема ништо страшно. Напротив тоа успешен социјален дијалог во рамките на социјалниот дијалог во склоп на Економско социјалниот совет на неколку пати е барано, тоа е барано  и од Владата предводена од СДСМ во периодот 2005-2006 година кога не сте успеале да одговорите на тие нивни барања. Исто како што е барањето на синдикатите во 2005 и 2006 година да се донесе закон за минимална плата, значително помала тогаш. И на тоа барање на сидникатите не е одговорено од страна на Владата предводена од СДСМ и сега многу е лесно од страна на опозиција да се предлагаат нереални и неприменливи решенија. Така е впрочем за сите закони кои што ги предлагаме, а кои што се во позитивна насока. Конкретни мерки, конкретни проекти и реформи за зголемување на минимална плата. 

Зборувате за трудоинтезивните дејности, за индустријата за производство на текстил, индустријата за производство за облека и индустријата за производство на кожа и кожни производи. Почитуван пратеник во март 2012 година во овие три дејности минималната плата беше 6.200 денари. Пред да се донесе Законот за минимална плата во овие трудоинтензивни дејности минималната плата беше помалку од 4 илјади, а сега се предвидува значително зголемување. Веќе од март оваа година ќе се зголеми за 9,3%. Дополнителни 7% 2015 година, дополнителни 11% 2016 година, односно вкупно 47% зголемување на минималната плата и во овие трудоинтензивни дејности.

Трајко Вељаноски: Благодарам.

Господинот Марјанчо Николов има контра реплика, повелете.

Марјанчо  Николов: Господине министер тоа е по 5-6 години. По 6 години ќе биде зголемена минималната плата. Мислите малку е 6 години. Можете ли да гарантирате дека и дотогаш и по самиот развој на економијата нема платите да достигнат до ова ниво. Или сега е добро граѓаните да слушнат во 2013 година ќе ја зголемиме минималната плата во 2018 година. Зошто не дадовте субвенции веднаш да ја зголемите, па граѓаните да имаат повеќе куповна моќ, да можат повеќе производи да купат и да го одржуваат семејството. Што се однесвува до преставниците на синдикатот и работодачите, јас немам тука замерки. Имам замерки дали мораше претседателот на Сојузот на синдикати да се именува за член во Управниот одбор на ПИОМ. Нема ли во синдкатот друг човек кој што може да биде именуван. Мислам дека не е добро. Претседател на Синдикат си има обврски свои. 

Трајко Вељаноски: Благодарам.

Господинот Димовски Илија има реплика, повелете.

Илија Димовски: Благодарам.

Јас за ова, ако го избрале за претседател на Синдикатите веројатно му дале легитимитет на човекот да ги води или да ги застапува, не знам што е тука спорно. На крај на краиштата, тоа не треба да е е работа ни на Марјанчо Николов, ни на Илија Димовски, ни на СДСМ, ни на ВМРО ДПМНЕ. Легитимно право е, го избрале човекот за претседател на Сојуз на синдикати и тој треба да ги застапува. Да не треба јас и Марјанчо да ги застапуваме. Некако е нелогично.

Да се вратам на темава. Господине Николов со целиот респект спрема вас, долго време сме колеги, се е убаво што зборувате, вака требало, така требало, пред две години требало да биде, волку требало пари да биде, толку пари, ама колега што вие сте направиле? Што СДСМ направило? Кажете еве фабрика таа сме ја отвориле. Кажете тие социјални мерки сме ги направиле. Кажете толку илјади луѓе се вработиле додека СДСМ беше на власт? Кажете дека пензиите сте ги покачиле. Кажете дека платите на администрацијата, на професорите, на војниците сте ги направиле. Кажете дека сте го решиле статусот на професионалните војници. Кажете дека сте ги намалиле лековите, кажете дека сте ги решиле проблемите на вработените во Министерство за внатрешни работи, кажете дека сте делеле субвенции на земјоделците, или убаво вака ќе излеземе, културно, фино се, част и чес, ќе кажеме како треба да биде. Се е супер, ама сето тоа кошта пари, сето тоа треба да има влез на пари во Буџетот, треба да има излез, треба да се води педантно. Тоа е макотрпна работа за да се постигнат сите ефекти во сите полиња. Или ние денеска зборуваме само за оваа тема и за оваа тема ќе кажеме дека све ќе направиме цвеќиња да цутат. Утре ќе зборуваме за културата, цвеќиња ќе цутат. Задутре ќе зборуваме за професионалните војници, цвеќиња ќе цутат, ама комплекс е во прашање, така. И впрочем на крај на краиштата, не вие лично, туку вашата партија нема голем кредибилитет да зборува на оваа тема. Се повикувате што вие сте ветувале 2007 година. Господине Николов, 2002 година победивте со ветување дека ќе вработите по еден член од секое семејство. 2002 година исто сте ветиле на изборите дека ако дојдете на власт ќе правите поврат на ДДВ. Ниту сте вработиле по еден човек од секое семејство, ниту сте ја спровеле мерката која што сега се фалите дека ќе ја спроведувате. Сега како, како да ви верува, кој може да верува. Бевте 4 години на власт, во најзлатните години на развој на европската економија и инвестиции. Ефектите нула, и сега кажувате како требало да биде убаво да било. Сите знаеме како треба убаво да биде, ама разликата е што некој го работи тоа и дава резултати во континуитет, се подобрува, не е сјајно, не е розово далеку од тоа, ама има напредок. Благодарам. 
Трајко Вељаноски: Благодарам. 

Господинот Николов Марјанчо има контра реплика, повелете.

Марјанчо Николов: Колега Димовски, се споредувате со 2006 година, осум години сте на власт. Зошто еднаш не земете да споредите колку вашите успешни политики им го подобриле животот на граѓаните на Република Македонија. Економист ве прогласи за најмизерна земја во светот, најмизерна. Е, па сега што друго сакате, ем не СДСМ, не вие лошите комуњари, Економист најмизерна земја во светот. Македонците имаат најниски плати, пензионерите имаат најниски пензии, граѓаните се чувствуваат најнесреќни или се иселуваат од државата. Еве сега да ве прашам ова е индикатор на сиромаштија, знаете овде што пишува, еве, домаќинства со двајца возрасни и три и повеќе издржувани деца живеат во сиромаштија 57% од нив. Ама сега колега Димовски, осум години сте на власт, вие дајте одговор што вие сте направиле подобро за граѓаните. СДСМ со тоа што ги изгуби изборите завршила приказната. Тоа што вие не можете да се фалите со нешто подобро спрема граѓаните само ви служи СДСМ за алиби за ништо повеќе.

Трајко Вељаноски: Благодарам. 

Има збор господинот Андонов Миле, повелете.

Миле Андонов: Почитувани граѓани, колеги пратеници, почитуван министер по труд и социјала.

Добро ја започнавте со јануари 2012 година. Тогаш вие не бевте министер по труд и социјала, беше друг министер. Заедно со потпреседателот министерот за финансии имаше една силна парола "Аирлија работа". За минимална плата, за тоа беше! Сега некако ви избледна таа флоскула  "Аирлија", ја нема. Нема! Тогаш беше помпезна. Тогаш фрливте тешки милиони евра на Сител, Канал 5 и на сите други ваши провладини медиуми за да не знам на каков начин истапивте пред граѓаните, меѓутоа еве, се виде после две години до каде била таа  "Аирлија работа".

Велите за трипартитен договор помеѓу власта, работодавачите и синдикатите, оние релевантните кои ги велите вие кои ги застапувале работниците. Овој закон е токму за работничката класа, за работниците во Република Македонија. Оние 400 - 500 илјади вработени конкретно во реалниот сектор и индиректно оние 600 или 180 илјади во администрацијата и во јавниот сектор. Меѓутоа може ли оваа власт да има партнер? Оваа власт на ВМРО-ДПМНЕ после 8 години владение дали има воопшто партнер? Партнер овде во парламентот, коалициски, партнер во сите пратеници од позицијата, партнер на било кое ниво во Републиката или надвор од Република Македонија. Нема! Не верувам во тоа! Оваа власт е се и сешто. Оваа власт не почитува ниту една друга власт во  Република Македонија, ниту законодавна, ниту извршна, а камоли да ги почитува синдикатите и работодавачите. Нејсе. Знаеме како и на каков начин разговарате и ги донесувате овие популистички закони, само убави зборови, звучи помпезно, закон за минимална плата, еве ќе ја зголемиме и ништо од тоа. Меѓутоа, главното мото е поентата што сака да се постигне со овој Закон за минимална плата сега што го изменувате и дополнувате, за кој несомнено еве и ние сме секогаш како социјал демократи зад страната на работниците и ќе го подржиме иако не е добар, иако понудивме некои исмеени со наши амандмани и решенија за да го подобриме, но вие се оглушивте и сега токму за тоа ќе зборуваме пред јавноста. Што се сака да се постигне? Дали имаме искрени или искривени цели? Ако сме искрени, треба да има ефект од некој закон донесен пред 2 години, а сега пак на помпезен начин да го подржиме и да биде онака како што треба. Ама "не" велат. Зошто? Затоа што таа искреност ќе ја побарам конкретно во гените, во генезата на политичките концепти токму на вашата политичка провиненција ВМРО-ДПМНЕ како демо-христијанска стратегија или идеологија, конкретно кажано, која апсолутно по својот концепт не се грижи за проблемите на широките народни маси, а посебно сиромавите. Таа се грижи исклучиво за одредена група на граѓани, во конкретниот случај во Република Македонија веќе 4-5 или 8 години наназад, тоа е таканаречената фамилија или оние најблиските околу неа, па тоа веќе се продлабочува и овде во Парламентот и имаме пратеници со ова, пратеници со она, а пратеници со ништо и никаде, како овде во Парламентот така и секаде во Република Македонија и концептот на социјал-демократската идеологија која што од секогаш се грижела и за државотворноста и на самата си  држава и за идеалите, односно стандардот на своите граѓани, односно работничката класа. Е тој наш концепт ние го заговараме веќе 6 месеци наназад за подигнување на средната класа. Таа средна класа се токму тие работници во реалниот сектор, па дел и во јавниот сектор, оние кои земаат ниски примања и оние кои се најмногу на број, кои најмногу го полнат Буџетот на Република Македонија, некаде над 400 илјади. Сега без добра средна класа, без ситуирана работничка класа, без слобода, без демократија нема добра живеачка во една држава, нема и тоа се чувствува во Република Македонија. Ништо од погоре наведеното не функционира во нашата држава. Под 8-годишното водство на власта од ВМРО-ДПМНЕ невработеноста е голем проблем.

Почитувани граѓани или почитувани пратеници и министре ние не говориме денес за невработеноста. Тоа е горлив проблем. Сме говореле, не е денешна тема. Денешна тема е вработеноста, работниците и оние кои што се вработени во реалниот сектор, оние кои иако се вработени сепак месец со месец не можат скрпат. Колегата Марјанчо Николов ви кажа колкава е просечната потрошувачка кошница извадена од Заводот за статистика или од синдикатот е 30 илјади денари. Ви кажа колку во таа потрошувачка кошничка апсолутно е износот на продуктите за исхрана, за вода и за храна 12 илјади денари, а ние овде зборуваме во Република Македонија после 8 години водство на ВМРО-ДПМНЕ и се бориме за некоја минимална плата од 8 илјади и 800 денари од март. Нели е срамота, нели е тоа дволичност? Како може за живеачка да ти требаат 12 илјади денари, а вие да се залагате за 8.800,00 денари минимална плата. Ја знам дека не можете да им кажете на работодавачите, не можете да им наредите и тоа е неспорно и не применливо колку и да им даваат на работниците плата, ама како власт, после 8 години владеење, после тешки потрошени 30 милијарди евра, морате да го смените концептот во Република Македонија за да се подигне стандардот на живеачката во оваа наша мала отворена демократска држава. Меѓутоа од тоа ништо не направивте. Бадијала времето си помина овие 8 години и бадијала над 30 милијарди евра, парите на граѓаните на Република Македонија отидоа и уште 3 или околу 3 милијарди евра се задолжени и наредните наши генерации да ги враќаат. Е тоа е промашувањето ваше во целата оваа поставеност. И сега, во оставеното време јануари 2012 година, тоа веќе ќе го говорат моите колеги, за 750 денари ја покачувате за 2 години оваа минимална плата, коиј 750 денари веќе три пати инфлацијата која владее овие 2 години ги изеде. Значи, ништо во суштина не менувате. Еве сега за трудовите гранки каде најповеќе се однесуваше нашиот амандман и каде најповеќе легнавме за некои работи да не се договараме. За нив пак кој знае во 2016 година ќе додадат 10.800,00 денари износ за минимална плата. Ние 3 години по ред ви укажуваме дека не може бизнисот во Република Македонија да се одрази во трудово - интензивната гранка, во текстилот, на начин на кој што вие ги оптоварувате фирмите, а со самото тоа и директно врз работниците вработени во тие фирми. Над 65 илјади се тие во Република Македонија кој што учествуваат над 20% во бруто домашниот производ годишно кој имаат нето девизен прилив иго разводнуваат трговскиот дефицит или платниот негативен биланс на Република Македонија. Но, ние ви бараме од колачот 3 милијарди евра да издвоите на било кој начин да субвенционирате во оваа текстилна индустрија како постојните  работни места би се задржале, како би се прошириле и како би нашле текстилни фабрики кои ќе бидат конкурентни на Бугарија, Романија, Молдавија, Албанија или Србија. Таму знаете ли колку се за плаќања како придонеси од плата? Само 50 евра. Кај нас знаете ли колку се? 5 илјади денари! 2 илјади денари имаме разлика. Таму знаете ли дека нема обврска за изготвување на еколошки елаборат, дека нема дефиблиратори, дека нема договор за исфрлање на смет или за чистење на оџаци, дека нема задолжително прегледување на работниците од страна на работодавачот, затоа што работодавците си плаќаат за тоа во Фондот за здравство, ама сето тоа не индиректно, директно се имплементира врз грбот на работодавачите и конкретно врз работниците. Затоа тие не се конкурентни! Затоа земаат ниски продуктивни цени за работите кои ги вршат овде, оние трошки што ќе останат од Бугарија Србија и Романија, па овде нашите работници да ги скрпат за да спојат ден за ден и да бидат обременети.

Трајко Вељаноски: Благодарам.

Министерот за труд и социјална политика има реплика, повелете.

Диме Спасов: Благодарам. 

Почитуван пратеник, умешност е да се најде секоја позитивна мерка и одредена критика и СДСМ се грижеле. За што се грижат почитуван пратеник? Сакате да зборувате за вработеноста ила за невработеноста? И за двете имаме аргументи! Дали знаете колку е зголемена вработеноста во изминативе 6 години. Во 2006 беше над 38%. Денес е 28,7%. Повеќе од 100 илјади луѓе се вработиле изминативе години. Повеќе од 30 илјади лица невработени преку активните мерки политики кои што се реализираат преку Агенцијата за вработување изминатите 7 години се вработиле почитуван пратеник. Само изминатиот месец 3.500 граѓани невработени се вработиле во приватниот сектор. Тоа е успешноста на економските реформи на политиките на Владата предводена од ВМРО-ДПМНЕ. Немате право ниту за вработените да зборувате! Зошто вие во 2006 година не ја утврдивте минималната плата. Па тогаш работниците 4 илјади денари земаа плата, 4 илјади денари! Дали знаете просечната плата колку беше во 2006 година? 13 илјади денари беше просечната нето плата. Денес изнесува над 21 илјади денари просечната нето плата. Колкаво е тоа зголемување почитуван пратеник? Нели е зголемување повеќе од 50% на просечната нето плата во нашата држава изминативе 7 години? И уште велите не ни е срамота да зборуваме за минимална плата. Ние со овој Предлог-закон ја зголемуваме минималната плата во нашата држава и самите кажавте дека ќе го подржите овој закон. За трудо интензивните дејности, работодавачите имаат повеќегодишни договори склучено. Работат лонг - систем со многу низок износ на профит за секое произведено парче облека, со пресметани трошоци кои што ќе ги платат на работниците. И токму поради тоа е по долгорочно усогласување со минималната плата, меѓутоа сепак ќе се зголеми. Од година во година, од 9, 5, 8%. Вкупно 48% ќе се зголеми минималната плата во трудо интензивните дејности на никакви аргументи на немање никакви бројки, уште кажувате колкави биле придонесите. Па знаете од 2006 година до денес колку се намалени придонесите за разлика од вашето време. Придонесот за пензиско и инвалидско изнесуваше 21,2% во 2006 година. Денес изнесува 18%. Придонесот за здравствено осигурување изнесуваше 8%, денес изнесува 7,3%. Ви кажав! За што сакате да зборуваме? Секаде има позитивни биланси. Секаде!

Трајко Вељаноски: Благодарам.

Господинот Андонов Миле има реплика, повелете.

Миле Андонов: Почитуван министер, многу е кратко во една минута. Економист ја оцени Република Македонија како нај лидер во мизеријата во светот. И толку! Тоа сте направиле за 8 години. 

Ај сега по ред. Доаѓам од Кочани. Сопственик сум на текстилна фабрика со 50-60 вработени. До мене се од Виница, Штип, Свети Николе. Знаете ли колку е просечна плата на еден текстилен вработен таму? 10 - 11 илјади просечна плата. За што се залагате вие, за 2016 година? За 10.080 денари просечна плата? Значи, нема! Дозволете господине министер, нема текстилен работник кој си оди дома под 9 илјади денари. Нема! Срамота е! Еве дојдете со мене и ќе одиме од фабрика во фабрика и не се должи тоа за долгорочните договори кои ги имаат текстилците со другите европски земји, се должи на конкурентноста која ви ја велев, со Бугарија, Романија, Албанија. Таму треба да поработите. И таму треба да се впуштите.

Трајко Вељаноски: Благодарам. Пачемски Миле има реплика, повелете.

Миле Пачемски: Благодарам почитуван претседателе.

Колега Миле Андонов, на овој Закон за минимална плата долго се чекаше. Конечно пред 2 години, во 2012 година за прв пат во Република Македонија беше донесен Закон за минимална плата. На општо задоволство на голем број работници, пред се на оние кои што работеа во ниско платените гранки како што е гранката на кожната индустрија, индустрија на облека и индустрија на обувки. Знаете дека овие лица, овие работници пред да се донесе законот во 2012 година земаа плата 4.000,00 или 5.000,00 денари месечно. После носењето на овој закон кој што ги штитеше нив, таа плата беше дефинирана на 8.050,00 денари како минимална плата со тоа што во тие ниско платените гранки имаше еден преоден период на нивно постепено покачување почнувајќи од 6.200,00 денари. 

Колега Андонов, кој не би сакал да имаат работниците што е можно поголема минимална плата. Сите би сакале, меѓутоа за нејзината висина одлучуваат 3 политички субјекти, 3 фактора. Тоа се синдикатите, тоа се работодавачите, односно газдите и тоа е Владата на Република Македонија. На заеднички состанок, тие 3 субјекти кога седнаа секој ги бранеше своите интереси и се бори за нив. Синдикатите кои што ги застапуваат работниците сакаат да имаат што поголема минимална плата, поголема висина, работодавачите, газдите сакаат да имаат работници, ама помалку да ги платат за профитот да остане во нивните фирми, а Владата е таа која што сака да има задоволни и работници но, и работодавачи. Во светот на овие заеднички интереси се донесе едно решение за висината на таа минимална плата која што сега со новото законско решение би изнесувала за оваа година, 2014 година 10.800,00 денари. 

Колега Миле Андонов, рековте дека важна тема е невработеноста, да многу важна тема е. Овде имаме многу позитивни показатели, таа постепено се намалува, иако не толку бргу сепак се намалува. Важен фактор е и висината на просечната нето плата во Република Македонија, овде има благ пораст на неа, се разбира дека самата економска криза имаше влијание на ова, но важна тема е и висината на минималната плата. Таа е многу важна пред се реков за оние работници кои што се најмалку и најниско платени, важно е за нивните семејства, важно  е воопшто и за самата држава. За среќа од овие измени во законот, оваа висина на оваа плата изнесува 8.800,00 денари, така да тоа ќе биде во интерес на тие работници. Со еден збор сакам да кажам дека ние носиме закон кој што ќе ги штити работниците во поглед на висината на минималната плата. Благодарам.

Трајко Вељаноски: Благодарам.

Господинот Андонов Миле има контра реплика, повелете. 

Миле Андонов: Колега Пачемски, ви благодарам на репликата, ама очигледно не можеме со зборови да се разбереме, ајде сликовито. 

Вие барем од овде од пратениците сте еден кој имате привилегија да сте најблиску до Европската унија. Берово, најблиску до Бугарија. Каде беа Бугарите пред 8 години, каде се денес? Колку им се зголеми и платата, колку им се зголеми и стандардот? Каде ние бевме пред 8 години, каде сме денес во однос самите овде внатре и во однос на Бугарите. Вие најдобро ќе си одговорите на ова прашање, а го знаеме одговорот. 

Ајде сега за невработеноста, ја намаливте процентуално, ама дали вистински се намали невработеноста или ги избришавте ги иселивте и 80000 за 8 години, фактички вработени ги вработивте во буџетот, на терет на џебот на граѓаните на Република Македонија ваши партиски вработувања. Тоа ли е реалната намаленост, реалниот стандард и реалните решенија потребни за граѓаните на Република Македонија.

Трајко Вељаноски: Благодарам.

Господинот Ибраимоски Самка има збор, повелете. 

Самка Ибраимоски: Благодарам претседателе, почитувани колеги пратеници. 

Како член на оваа Комисија, минимална плата, да но не на ваков начин на утврдување. Предложениот модел е навистина ненасрочени конфузно компониран, прва работа.

Втора работа, моделот на минимална плата е многу послаб во решение од концептот на просечна плата. Нема ниту една причина поради која се менува моделот.

Четврто, да се држиме до проверени  и јасни решенија како што има и на други места.

Петто, она што го предлага Европската комисија сепак е најдоброто решение во оваа област и не треба да измислуваме топла вода, туку едноставно да се применат решенијата од најдобрите европски експерти во оваа област. Минималната плата е воведена во 2012 година што би рекле ептен тазе. Таа произлегува од просечната плата и токму таа е воведена како 39,6% од бруто платата на национално ниво. Таа изнесуваше 8.050,00 денари или во бруто износ 12.266,00 денари. Во материјалот се вели, анализата покажа дека минималната плата има позитивно влијание врз економијата, а каде е анализата или барем апострофирани дела од неа во овој предлог закон, нема и уште нешто. Во материјалот се вели, наведените причини ја наметнаа потребата за донесување на ваков закон, а тие ги нема нигде, нити се наведени, ниту ги има во материјалите. Ако го анализираме членот 1 со кој се менува постоечкиот член 4, сите три става се контрадикторни еден на друг. Ставовите меѓу себно се дијаметрално спротивни и се исклучуваат еден со друг. Народно кажано, кој у клин, кој у плоча. Тоа што се кажува дека во 2014 година ќе биде 8.800,00 денари, а во 2015 година 9.590,00 денари, а дури во 2018 година во текстилната индустрија  ќе изнесува 10.080,00 денари е големо ветување. Ако верувате во растот на економијата нека тоа се оствари преку подигање на просечната плата. Јас имам само едно да порачам. Со евтини трикови не се добиваат граѓаните. Вчера кажав сега ќе повторам. Рамче, еднаш купува евтина басма, друг пат не купува. Основна цел на овој закон е да ја утврди висината на минималната плата во овој апсолутен износ. Наместо досегашното решение во процентот на просечната плата, минималните плати во земјите членки во Европската унија се движат од 150 евра до 1800 евра. Најниска е во Бугарија, а највисока е во Луксембург, а во Србија е 171 евро, во Хрватска 395 евра, во Турција 412 евра итн. Од 27 земји членки во Европската унија 21 земја, минималната плата е утврдена со закон. Најправилно е минималната плата да се одредува според паритетот на куповната моќ на граѓаните која покажува колку добра моќ можат да се купат, но тоа да го оставиме на страна, тоа е друга приказна. Меѓутоа најдобар начин на утврдување на минималната плата е кога таа се одредува како процент од просечно бруто плата во три најголеми гранки, а тоа се индустријата, градежништвото и услугите и препораката која изнесува од 30 до 50% од просечната плата. Така во Грција 51%, Словенија и Турција 50%, Франција и Луксембруг 47%, но има земји каде се под 35%, а просечната плата како што е Шпанија, Естонија, Бугарија и Чешка, тие имаат 35 и под 35%. Овие мои согледувања укажуваат на едно, дека е подобро да останеме на старото решение како што вчера ви кажав и на Комисијата, минималната плата да биде 39,6% од просечната бруто плата и како што реков од моите заклучоци, зошто се менува моделот. Сепак мора просечната плата да биде во центарот на случувањата, се да се врти околу просечната плата, тоа да биде правилото на донесувањето на просечната плата. Вака ќе испадне се да се врти околу минималната плата и како што бива кај нас исклучок да биде правно, предложеното решение на штета на работниците, а во корист на работодавачите. Искуствата на повеќе земји, јасно упатуваат на тоа дека треба просечната плата да биде во центарот на случувањата, па од неа да се изрекува минималната плата. Не е добро кога минималната плата се утврдува во апсолутен износ, чудно е што едно европско решение се менува толку брзо без да се направат сериозни согледувања за сите добри и лоши страни и уште почудно е што решението се менува сега на крајот од светската економска криза кога се очекува заживување на стопанскиот живот, а со него и подигнување на просечната плата, како да не се верува во сопствените прокламирани економски очекувања. Ако сме сигурни дека ќе имаме економски прогрес, нека тоа го почувствува и оваа категорија работници. Тоа е здраво економско однесување. Испаѓа дека јас сум пооптимистички расположен од Владата. Европската комисија и нејзиниот комесар за социјални прашања, господинот Ласандр предлага намаленото оданочување на трудот за сметка на оданочувањето на другите сектори. Така намалените даночни стапки на трудот да бидат компензирани со такси за заштита на околината, потрошувачката и имовината. Овие мерки би ги смалиле трошоците на трудот и би го потикнувале вработувањето. Оваа препорака како да е измислена за Република Македонија. Овде не треба даночниот товар да се сели во други сектори, туку едноставно треба да се врати прогресивното оданочување на трудот, така минималната плата да биде ослободена од оданочување со персонален данок, а платите над одредената висина да речеме над 50.000 денари да си ја оданочуваат со повисока стапка од 10%. Сепак, сакам да нагласам дека овие не се така едноставни работи како што се сваќа, така едноставно без анализи и без јавна расправа да се замени едно решение со друго, без притоа да се земе во предвид и компаративните согледувања, без да се види што станува барем во соседните земји кои не опкружуваат околу нас, да бидам поконкретен и појасен јас само уште еднаш ќе ги повторам моите согледувања и ставови и како ќе бидат сфатени од ваша страна, господине министер и од вас господа пратеници, меѓутоа ова се мои личи ставови и заклучоци каде што велам дека предложениот модел е навистина нејасен, конфузен и компониран. Моделот на минималната плата е многу послабо решение од концептот на просечната плата. Нема ниту една причина поради која се менува моделот, како што реков, да се држиме до правни, проверени и јасни решенија и петто она што го предлага Европската комисија сепак е најдоброто решение во оваа област не треба да измислуваме топла вода. 

Затоа почитувани колеги пратеници, реков и на почетокот, ќе повторам, минимална плата, да но не на ваков начин на утврдување. Благодарам.

Трајко Вељаноски: Благодарам.

Госпоѓа Јакимовска Светлана има реплика, повелете. 

Светлана Јакимовска: Благодарам господине претседател.

Јас ќе почнам од она што на крајот го изнесе колегата Ибраимоски и минимална плата да, но не на ваков начин. 

Колега Ибраимоски, токму вие имавте можност која што нема голем дел, можеби и сите овдека присутни пратеници и од власт и од опозиција да кажете на каков начин бевте еден период заменик министер за труд и социјална политика, токму Министерство кое што е надлежно да одлучува за ваква една минимална плата. Зошто не го искористивте вашиот кредибилитет, вашето искуство кое што сега ни го изнесувате после толку години од функцијата заменик министер кога бевте, да не се донесе Закон за минимална плата. 

Јас очекував од вас, навистина да го поздравите овој министер кој што врши измени и дополнувања на Законот за минимална плата да го поздравите и донесувањето во времето на другиот министер за труд и социјална политика на оваа влада која што успеа, најде сили да донесе закон за минимална плата кој што стоеше, лебдеше во Република Македонија толку време недонесен. Кажувате колку била во проценти минималната плата во земјите од Европската унија. Ние господине Ибраимоски до пред две години немавме утврдено минимална плата и сега кога е утврдена минималната плата никој не вели дека е висока, никој не вели дека не треба да биде повисока, меѓутоа критикувате нешто кое што сте имале можност токму вие да го направите да го искористите вашиот авторитет да се наметнете на тогашниот министер и јавно да настапите со, нека биде и помал износ од утврдената 8.080,00 денари до сега која што беше минимална плата. 

Кажете на оваа говорница, убаво изнесовте, прочитавте како сметате да биде, јас не го спорам тоа, меѓутоа кажете што во тој период како заменик министер во тоа Министерство кое што е навистина многу битно, за труд и социјална политика кои проекти во однос на намалување на вработеноста. Многу од колегите, вие барем знаете дека не е така, еве мислам дека во контра репликата ќе изнесете. Многу колеги користат до сега избришавте илјадници луѓе од евиденцијата за вработување. Ајде кажете кој се тие лице кои неосновано се избришани, а не поднеле жалба. Знаете дека бришењето се врши со решение. Секое лице од избришано од Агенцијата за вработување има право ако смета дека е неосновано избришано да се жали. Прашајте, проверете, колку има и дали има лица кои што се избришани, а вие велите дека анблок се избришани од евиденцијата за вработување, не е во ред така. Ве молам, вие имате можност да кажете бидејќи сте биле на таа позиција. 

Трајко Вељаноски: Благодарам.

Господинот Ибраимоски Самка има контра реплика, повелете. 

Самка Ибраимоски: Благодарам.

Колешке Јакимовска, јас не ни спомнав бришење, ниту ништо. еве погледнете од стенограмот мој и ќе видите дека јас тоа воопшто не го ни спомнав. Не знам како го најдовте ова. Сега, значи моите заклучоци што ги предложив, тоа е едно мое мислење. Јас и на министерот му кажав дека тоа се мои согледувања, дали ќе ги прифатите тоа е ваша работа. Јас кажав дека минимална плата, да и се согласувам, а што сум јас направил кога сум бил заменик министер рековте. Законот за работни односи, проектот за само вработување, Законот за инвалиди, Проектот за само вработување, господине министер е изум на Самка Ибраимоски, прашајте го министерот Стевче Јакимовски ќе ви каже. Проектот за само вработување вие сега го користите тоа уште, јас сум го направил и многу други работи во делот на социјалната заштита. Прашајте ги постарите таму што работат во Министерството ќе ви кажат. Закон за работни односи во Република Македонија го направил во времето и тоа многу сум допринел, како стопанственик за подобрување, а вие 20 и неколку пати го сменивте. Благодарам.

Трајко Вељаноски: Благодарам.

Госпоѓа Авировиќ Владанка има реплика, повелете. 

Владанка Авировиќ: Мислам дека е редно веќе го следам подолго време во овој период почитуваниот господин Самка Ибраимоски, малку да ја развие практиката, а повеќе да не ја употребува теоријата, затоа што од теоријата не можеме да извлечеме заклучоци. 

Правата вистина во Република Македонија е тоа што во однос на останатите земји има најниско зафаќање на социјалните придонеси и доколку не беше кризата тие ќе се намалуваа и понатаму во наредниот период. Вие сите знаете колкави се зафаќањата на останатите земји. Ние извршивме корекција на социјалните придонеси за 6% поени што беше во тој поглед револуционерен потег на Владата во смисла на обезбедување на маневарски простор на бизнисот, за сметка на намалување на социјалните придонеси да го развива и вработувањето во своите бизниси што и почна да се применува и доста успеавме на тоа поле да направиме што не беше случај во изминатиот период и тоа е реалноста и тоа е практиката. Теоријата можеме да ја употребуваме во секој наш говор, меѓутоа во праксата се случува сосема нешто друго. Значи, се случува во однос на останатиот дел на регионот Македонија да има најниски социјално придонеси. Тие ќе беа уште пониски и ќе се ослободеше усте поголем простор на менаџерите на сопствениците на бизнисот да вработуваат повеќе луѓе, тоа беше и основниот мотив. За жал, кризата од 2008 година па наваму која што се уште трае има епски димензии, најголеми во познавањето на светот во однос на економијата, ги зема сите сви жртви и ова е еден компромис кој што значи да опстои бизнисот за да не се отпуштаат вработените. Ние можеме, знаете што да ставиме минимална плата и 20.000,00 денари, ама тоа ќе значи и затворање на бизнисот. Мора да се води сметка за да останат работниците на своите работни места да се покачи нивната минимална плата, но и бизнисмените да го задржат својот бизнис, во вакви реални услови не зборувам за теоретски услови, во теоријата може сешто да говориме, да имаме варијации, подваријации, меѓутоа господине Самка Ибраимоски редно е да ја спуштиме топката во практиката, да ги видиме реалните состојби, да ги утврдиме пропорциите колку во овој момент можеме да дозволиме реален пораст на платите, а да не трпи бизнисот, односно не губиме ништо да не изгубиме ништо, ни од едната ни од другата страна, џабе ако ги зголемиме платите, ако бизнисот да пропадне и да ги затворат фабриките. Тоа никој не го сака, затоа се постигнуваат вакви договори. Благодарам.

Трајко Вељаноски: Благодарам.

Господинот Самка Ибраимоски има контра реплика, повелете. 

Самка Ибраимоски: Благодарам.

Колешке Авировиќ,  во ред е, мислам можеме да се разбереме на иста таласна должина сме во делот на економијата, меѓутоа сакам да кажам дека просечната плата јас не ја негирам дека не е добро решение, да не кажуваме дека сега нешто се прави кој знае каков некој баук се прави, кој знае каков закон сме донеле, па ако ги гледаме реално работите, најголем добитник со покачување на минималната плата е државата. Расте процентот на придонесите што треба да ги плаќаат фирмите, односно вработените. Ако до сега плаќале на исплата на плати и доприноси, сега мора да го почитува она што е утврдено со закон. Значи никој не смее да плати испод 8.050,00 денари доприноси. Мора! Макар и да му дал 6 илјади, допроносите мора да му ги плати на 8.050,00 денари, тука најмногу добива државата. Државата да е во состојба ќе ги стави и 20 илјади затоа што ќе расте процентот на обврските на Фондот и така ќе се полни Фондот за пензиско и здравствено осигурување.
Трајко Вељаноски: Благодарам. 

Има збор госпоѓа Мазгаловска Вучетиќ Светлана, повелете.

Светлана Мазгаловска Вучетиќ: Благодарам.

Почитовани граѓани, почитувани пратеници и министер. 

Можеби многумина од вас ќе кажат дека дискусиите за минимална плата се апсолвирана тема, меѓутоа јас сметам дека правата на работникот и нивните приходи не се никогаш тема од која што треба да бегаме и треба секогаш да дискутираме со факти податоци. 

Јас би сакала да започнам со покачување на минималната плата, меѓутоа би започнала од податокот колку според Сојузот на синдикатите изнесува потрошувачката кошница. Таа изнесува 32.215,00 денари. Па, почитувани граѓани кои што ја следите оваа дебата, според Сојузот на синдикатите, за исхрана и пијалаци се потребни 13.568,00 денари. За домување 10.264,00 денари, хигиена 2.200,00 денари, превоз 2.339,00 денари, облека и обувки 2.100,00 денари, култура 1.070,00 денари за кои не верувам дека и не помислуваат во овие услови на живеење, одржување на здравје 651,00 денар или вкупно потрошувачката кочница според синдикатот изнесува 32.215,00 денари. Многу логично е кога ќе се имаат во предвид овие податоци и кога тоа го дава релевантна институција, тогаш зборуваме за просечна плата и за минимална плата, колкава е висината на минималната плата, колкава е висината на потрошувачката кошница, колку двајца вработени кои што земаат минимална плпата ќе можат да ги покријат трошоците. Реалните трошоци, почитувани колеги пратеници, кои што се неопходно потребни. Овде се наведени дури и трошоците за култура, па и облека и обувки, меѓутоа сметам дека со овие средства кои ги примаат граѓаните ќе можат само неопходни потреби да покриваат и тоа во делот на исхраната и сметките бидејќи следуваат многу не сакани реперкусии. Зборуваме за покачувањето на минималната плата, меѓутоа јас сакам да се навратам и на законското решение на постоечкото кое што во членот 7 вели дека глоба во износ од 6 илјади до 7 илјади евра во денарска против вредност ќе му биде изречена на оној работодавач на кој што на работникот нема да му исплаќа минимална плата, и тоа е клучното прашање што се поставува колку во Република Македонија се исплаќа минималната плата. Јас би сакала да дадам два конкретни примери. Ветив дека нема да ја злоупотребам говорницата, ниту да споменувам имиња на работодавачи, ниту имиња на оние кои што ми ги дале овие податоци бидејќи во денешно време апсурдно е да се каже тоа поради реперкусиите кои што можат да ги сносат и фирмите и работодавачите, па и самите работници. Сакам да дадам пример од Западна Македонија, на територијата на Битола и Прилеп каде што имаме фирма каде што работниците, почитувани колеги, земаат за својот вложен труд по 2, 3, или 4 илјади денари и тоа за неколку месеци наназад и тоа во моментот, во текот на вчерашниот разговор кој што го имав, земаат за ноември 2013-та. Тоа го нема никаде во светот, ама го има кај нас во Република Македонија.

Меѓутоа, имам уште еден по интересен пример на кој што имав прилика да бидам директен сведок, меѓутоа реков дека нема да ја злоупотребам говорницата. Тоа е во Источна Македонија, во Беровско, каде што вработениот вели "да, пратеничке, ние земаме 8.050,00 денари, меѓутоа после подигањето на парите од банкоматот 2.00,00 денари, се качуваме и ги враќаме во седиштето на фирмата во која што работиме". Меѓутоа, дали смеат да се побунат? Реков колеги пратеници, дека нема да ја злоупотребам говорницата и да ги дадам имињата на луѓето кои што ги дале овие податоци ради реперкусиите што следуваат.

Меѓутоа, почитуван министер, јас го следев вашето излагање, се надевам дека и вие ќе го следите, па имате реплика ако имате нешто забелешка. Главно прашање е минимална плата, да, рековме, меѓутоа колку тоа го почитува државата? Се однесува на сите економски субјекти, меѓутоа дали се однесува на институциите? Дали знаете колкав е бројот на вработени во Медицински центар кај што работат едно време со договор на дело, а сега договор за волонтирање и тоа трае со години и примаат плата. Каде е тука спроведувањето на законот? Дали сте се запрашале колку такви вработени има во Медицинскиот центар ширум Република Македонија и не само во Медицински центар, имаме случаеви и во градинките. Има случај кој што 8 години работи со таков договор во градинка и прима плата од 5 илјади денари. Каде тука се спроведува законот за минимална плата, и овој член 7 кој што го прочитав од соодветниот закон? Сметам кога се донесува едно законско решение треба и да се почитува. Треба прво да го почитува државата, а потоа да се бара од останатите економски субјекти тоа да го спроведуваат и да го почитуваат. Зборуваме за покачување на минималната плата. Јас навистина не можам да се изначудам со какво лице се кажува тоа, дека се зголемува минималната плата и тоа во таа индустрија како што е текстилната, преработувачката и кожарската ќе се направи и ќе се постигне дури во 2018 година. Дали се тоа граѓани од втор ред или се исти сите граѓани? Првото законско решение за кое што зборувам, постоечкото законско решение ги даваше процентите како ќе се постигне минималната плата во овие неколку дејности, како што реков во кожарската, преработувачката и текстилната. Кога ќе ги споредите тие предвидувања како ќе расте, како ќе се постигне минималната плата, процентите дадени во постоечкото законско решение, почитувани граѓани и во она во кое што денес го имаме станува збор за разлика од 6 денари. Во 2014 година сега се предвидува 7.500,00 денари, а според првото или основното решение имаме 7.446,00 денари, треба само малку подобро човек да разбира економија и да пресмета што и како и да види како се работи всушност за бројки кои што многу малку с разликуваат, меѓутоа многу добро звучи кога ќе слушнете на најголем дел од медиумите, покачување на минималната плата. Меѓутоа, треба навистина да се биде реален и да се види колку, како што реков, изнесува потрошувачката кошница пресметана не според мене, не според опозицијата, туку според Сојузот на синдикатите. Ајде да направиме една реална пресметка, што ако од едно семејство, како што во глобала во Република Македонија работи само еден, како ќе ги покриваат луѓето своите животни трошоци, нели треба сите освен основните потреби да покриваат и други потреби, нели имаат сите оние кои што работат право на и одмор, право и на култура и се што ги следува сите граѓани на Република Македонија. Јас на дебатата која што ја водевме за минималната плата и тогаш и сега реков дека секогаш ќе го подржувам она што е во интерес на работниците и нивните права и на остварувањето на нивните приходи, меѓутоа секогаш ќе се залагам тоа да биде реално, а не само фиктивно. Во дискусиите кои што претходно ги слушавме, зборувавме, се слушна за тоа колку е намалена невработеноста.

Почитувани колеги, почитувани граѓани, основен проблем за тоа, за наводната намалената невработеност е тоа што немаме попис од 2002 година, бидејќи невработеноста се пресметува на активни ставки на активност, невработеност и работоспособност, меѓутоа на вкупниот процент од населението. Како ние знаеме колку жители има во Република Македонија кога немаме попис од 2002 година. Имаме регистрирани 230 илјади иселени, а за не регистрирани воопшто не зборуваме, а според не официјално податоци тоа е некаде околу 400 илјади граѓани. Како сега невработеноста ја сметаме на 2 милиони жители, а ние можеби во моментот сме милион и 600 илјади жители. Тоа почитуван министер зборува, ова е податок кој што моментално го имам во рака е направен од странска не владина агенција која што имав прилика да го добијам во октомври за време додека дискутиравме за ребалансот на буџетот и многу јасно зборува во Република Македонија нема попис, не се знае точниот број на населението кое што живее, не може невработеноста да се пресметува врз вкупниот процент кога се знае дека има добра волја за спроведување на попис, бидејќи така многу податоци ќе изгледаат розово како што изгледаат сега. Затоа кога се донесуваат вакви важни  решенија особено за правата на работниците треба да се засноваат на конкретни и реални факти. Благодарам.

Трајко Вељаноски: Благодарам.

Има збор госпоѓа Казанџиска Билјана, повелете.

Билјана Казанџиска: Благодарам.

Почитувани граѓани уште еден закон со кој нема да имате еднаков пристап пред законот и Уставот на Република Македонија. Уште една лага дека минималната плата ќе биде зголемена изнесена од страна на  министерот  и пратениците од власта, и пак исти реплики и пак исти говори секоја година кога се дебатира на оваа тема, ама заборавате дека 8 години сте на власт и се уште ви е виновна опозицијата за неисполнетите ваши лажни ветувања на народот, дека ја зголемувате минималната плата е лага и сега ќе ви кажам зошто.

Член 3 во новиот закон, во одделите на производство на текстил, производство на облека и производство на кожа и слични производи од кожа, минималната плата за 2014 ќе изнесува 7.500,00 денари во нето износ. Тоа член 3 од новиот закон.

Член 4 од стариот закон, минималната плата изнесува 39,6% од просечната плата во Република Македонија од претходната година. Знаете ли колку е разликата?  6 денари. Е, ова е мамката! Овде во проценти, овде во денари бидејќи народот убаво прифаќа бројки и велите ја покачувате минималната плата. Да видиме што рекол Сојузот на синдикати за минималната плата. Последната синдикална минималната потрошувачка кошничка во Република Македонија измерена од страна на Сојузот на синдикатите изнесува 32.215,00 денари, а минималната плата од март оваа година, ова се однесува за останатите гранки, а не за текстилните работници, изнесува 8.800,00 денари. Реалната разлика за нормално функционирање на граѓаните е 23.415,00 денари. Само за исхрана, пијалаци граѓаните месечно трошат повеќе од 13.500,00 денари, за домување 10.000,00 денари, 6.000,00 денари за хигиена, превоз, обувки, а најмалку за одржување на здравје, а тоа е 615 денари. Истите овие синдикати, еве ја нивната табела, еве ја нивната потрошувачка кошница изразена во оддели и велите дека синдикатите се сложиле и го подржале го поздравиле ова законско решение. Замислете го поздравиле законското решение! Зошто? Бидејќи 21-ви јануари 2014 година, Службен весник на Република Македонија решение за именување на членови на Управниот одбор на Фондот за пензиско и инвалидско осигурување. За членови на Управниот одбор на Фондот за пензиско и инвалидско се именува Живко Митревски. Е, па како нема да го поздрави ова законско решение. Живко Митревски кој треба да ги брани правата на работниците кои ги затапува се договорил со неговиот партнер Груевски кој ги држат прес-конференциите од иста страна на маса, се договорил, па поздравува се што ќе предложи оваа Влада, ама за возврат ќе си добие место во Управниот одбор на Фондот за пензиско и инвалидско осигурување, па ќе го поздрави решението. Нормално, се работи за личен интерес.

Според Заводот за статистика, вашиот Завод за статистика 545 илјади гаѓани живеат во сиромаштија или 27,1%. Трета најсиромашна земја е Македонија. И овде говорите за невработеност и пораснат животен стандард. Македонија е трета на листата најсиромашни земји покажуваат податоците на Евростарт, посиромашни од Македонија се само Албанија и Босна и Херцеговина. Малку подобро се живее во Србија и Црна Гора. Според истражувањата на американската агенција, Македонците се 7-ми во светот по тешкиот живот, значи го допревме дното благодарение на вашите закони и вашите убедувања и вашите лажни ветувања и сега останува едно горливо прашање, отворено прашање зошто 65 илјади граѓани на нашата држава немаат еднаков пристап пред законот и уставот на Република Македонија. Па ни вие министер на извршниот комитет, ниту пратениците не може да ги дели граѓаните. Како може за едни граѓани законот да важи веднаш, а други граѓани да имаат 4 години неизвесност? Четири години неизвесност за текстилците, за кожарите, на оние на кои им е најпотребна оваа минималната плата, оние кои што се најзастапени, доаѓам од град каде што имаме 82 конфекции. Знаете ли која армија на луѓе е таму? Знаете ли која сиромаштија е во Изборна единица 3? Ги видовте стечајците од тројка. Дојдете, излезете надвор господине министер. Млад министер, што се навредувате кога ви кажуваме дека сте млад министер, не знам што ве вреѓа? Дојдете во Штип објаснете им, седнете на дебата со текстилците и кажете им "луѓе, после 4 години ќе добиете минималната плата " па да го слушнете нивниот одговор, да ги слушнете нивните маки. Немојте да го гледате светот со розови очила! Немојте да го гледате светот од убаво дотерани луѓе. Светот е поинаков надвор. Видете каква сиромаштија има, излезете малку од Скопје надвор, да видите што се случува. Мислам во реалниот живот, а не таму каде што по 5-6 луѓе се редите да сечете ленти за отворање на некој објект. Не таков свет. Во реалниот свет каде што луѓето имаат егзистенционални проблеми, каде што нивните деца одат во странство, 400 илјади треба да ве загрижи, ја напуштиле Македонија. Тргнале по корка леб за да им пратат на родителите за да го поминат месецот. Не како децата на Силвана Бонева што спечалиле половина милион евра за 2-3 стана во Скопје. Не тие случаи, тие се кај вас изолирани случи. Реалноста е сосема поинаква. Редно е да го симнете егото и ароганцијата и навистина да се судрите со вистинските потреби на граѓаните и реалните потреби на граѓаните. Најзагрозените во оваа држава треба да чекаат. И како ајде објаснете ми како секојдневно растат трошоците на живот, кога потрошувачката кошничка секој месец по една илјада денари е се по горе и по горе, како овие луѓе да издржат овие 3 ветени години од ваша страна. Како да преживеат? Одговорете на наједноставното прашање. Многу е смешно Стевананџија, многу е смешно, ама луѓето имаат проблеми, се смеете слатко од клупа, се говори за горлива тема, за луѓе кои што се исселуваат и трпат за леб, а вие слатко се смеете од вашите клупи. Е, па лесно е, лесно е, секој ден нов криминал, нови тендери и ќе ви биде смешна маката на граѓаните. Ајде во Штип брачни другири и двајцата да работат едниот во текстилна, едниот во кожарска индустрија, ајде кажете им како да издржат до ветената 2018 година, но кога ќе дојде 2016 ќе речете а сега од 2019, во 2018 а во 2020. Знаете ли што се вика ова? Ова се вика законско решение жими мајка можеби ќе биде. Ова не е реалност, ова е тежок популизам, тешка манипулација и вие со гордост еве ние за прв пат носиме минимална плата ама која ќе важи после четири години. Ги споредувате бројките како било во светот, како е кај нас. На Комисија ви ги покажав сите табели во која држава колку изнесува минималната плата. И овие истражувања не ги измисливме ние, овие истражувања ги даваат релевантните институции дека сме трета најсиромашна земја, освен тоа што не направивте шампиони во мизерија.
Трајко Вељаноски: Благодарам. 

Министерот за труд и социјална политика има реплика, повелете.

Диме Спасов: Благодарам. 

Почитувана пратеничке предлагам да ја гледате снимката од седницата и да видите каде се наоѓа ароганцијата, да си го слушнете вашето обраќање и ви честитам на односот кој што го имате во Собранието со секоја почит кон вас. Најпрво излеговте обвинувајќи ме мене дека јас сум ја лажел јавноста и дека сме ги лажеле граѓаните на Република Македонија. почитувана пратеничке во секоја најава за зголемувањето на минималната плата и во воведното обраќање за зголемувањето на минималната плата убаво и детално образложуваме како во која фаза по години ќе оди зголемувањето на минималната плата во Република Македонија за да достигне до 10080 денари. Конкретен предлог со конкретни години со конкретен месец кога колку ќе се зголеми. Ниту во еден дел од нашето обраќање. јас лично имав воведно излагање не знам дали го слушавте или намерно се правите дека не сте слушале па сега пред цело Собрание или пред цела јавност ќе ме обвинувате дека сум ја лажел јавноста и дека сум ги манипулирал граѓаните. Вие манипулирате, срамота е. Убаво кажав како ќе оди зголемувањето идека поради специфичноста на дејностите во трудо интензивните гранки предвидуваме подолгорочно усогласување, усогласување кое што е превземено во првите две години од основниот закон за минимална плата. 7500, па 8050, па 9000, па 9500, па 10080 денари. Тоа не е лага напишано е во законот. Конкретен предлог, конкретно зголемувае на минималната плата. И, да, тие луѓе сега во моментов земаат минимална плата од 6800 денари од март 2014 оваа година ќе земаат 7500 денари. Од март наредната година ќе земаат 8050 денари. И, ве молам не манипулирајте и не ги испревртувајте аргументите и податоците. Немате право за сиромаштијата да зборувате затоа што далеку поголема беше невработеноста во периодот кога СДСМ беше на власт, далеку поголема, повеќе од 38% за разлика од сега. Просечната нето плата во Република Македонија беше 13 илјади денари. Кога беше поголема сиромаштијата? Денес е 21 илјади денари просечната плата. За овие гранки за кои што вие покажувате толкава грижа земаа помалку од 4000 денари плата во ваше време. Синдикатите бараа да се донесе закон за минимална плата со кои што ќе се одвојат 6000 денари вие не прифаќате.

Трајко Вељаноски: Благодарам. 

Госпоѓа Казанџиска Билјана има контра реплика, повелете.

Билјана Казанџиска: Министер никако ароганцијата да ја симнете тоа ви е како матрица на сите министри. Така се припремате кога ќе дојдете на седница да бидете што поарогантни кој повеќе ќе ја исплука опозицијата. Така ве учи пастирот. Не сте овде да судите кој како се однесува на Комисија, кој како на седница. Вие сте овде да ги решите проблемите на граѓаните и велите дека до 2018 година ќе се реши проблемот. Е, како ќе издржат овие граѓани до 2018 година. И, ајде кажете кој освен во администрација земаат 20 илјади плата. И, уште едно прашање. Што можеше да се купи во 2006 година со таа плата, а што можеше да се купи сега. Ги имате тие податоци. Каква е куповната моќ на луѓето. Околу невработеноста да ве прашам. Еве имам податок од Агенцијата за вработување во Штип. Во 2012 година имало 5400 регистрирани невработени лица, во 2013 година 2300 регистрирани, а вработени на неопределено време преку Агенцијата имало 403. Каде исчезнаа 3100 лица од Агенцијата. Вака ли ја намалувате невработеноста и се фалите, вакви со фингирани податоци.

Трајко Вељаноски: Благодарам. 

Господинот Стевананџија Димитар има реплика, повелете.

Стевананџија Димитар: Благодарам претседателе.

Колешке Казанџиска сакам да реагирам на некоректноста и на прозивањето од говорница на пратеници кои што навистина немаа никаква намера да се исмејуваат на вашето обраќање, но и да е така сепак сме луѓе смееме да се насмееме и во оваа сала. Кога во овие три минути во меѓувреме размислував за вашите настапи можеби и треба човек да се смее на вашите трагикомични настапи. Член на опозициона партија која што долги, долги години била на власт, партија која што не реализирала ниту еден проект во областа на социјалната политика, партија која што максимално ги занемарувала пензионерите, партија која што во ниту еден момент не ги покачила социјалните надоместоци, партија која што ни во еден момент не помислила да утврди минимална плата, верувајте можеби сега сум и пишман што не сум се смеел за вашиот говор. Колку за потсетување во вашата контра реплика ве замолувам кажете ми еден проект кој што го имате реализирано вие и вашата Влада. Јас ќе напомнам неколку. Во периодот од 2006 до 2013 година просечната плата во Република Македонија е зголемена за 64%, за пензионерите да не зборуваме. Во рамките на економската криза на максималните напори на Министерството за труд и социјална политика и на Министерството за финансии успеавме неколкукратно да ги зголемуваме пензиите, додека вашиот брод потонуваше, додека пензионерите прашуваа и се молеа кога ќе ја земат платата и на колку рати, додека им ја намалувавте пензијата за 8% денес колку-толку имаме понасмејани лица на пензионерите. 10 илјади пензионери секоја година одат на бесплатно бањско лекување. Тоа за вас беше мислена именка. Во соработка со Министерството за труд и социјална политика имаме премногу проактивни проекти кои што им овозможуваат на сите поединци кои што имаат добар проект од рамките на економијата да добијат неповратни средства и да можат да започнат свој бизнис. И, верувајте најмал е кредибилитетот на пратениците од Штип да зборуваат за сегашната актуелна состојба. Во вашиот град дел од тие 123 илјади стечајци кои што ги произведе вашиот лидер се најмногубројни. Но, денес видетеја денешната слика во Штип, видете колку приватни инвестиции се донесени. Намален е бројот на невработените во Република Македонија за 10% додека сите земји во опкружувањето го зголемија бројот на невработените, додека се испуштаат административци во целиот регион, оваа Влада со своите финансиски политики успеа да го задржи бројот на вработените односно и да го зголеми во последните години за отприлика 90 и неколку илјади. Ве замолувам без вреѓање, без ароганција во контра репликата кажете ми барем еден проект во рамките на Министерството за труд и социјална политика  од вашето време.

Трајко Вељаноски: Благодарам. 

Госпоѓа Казанџиска Билјана има контра реплика, повелете.

Билјана Казанџиска: Не можам да се симнам на нивото на Стевананџија кој се знае на каков дрзок, безобразен и лицемерен начин му се сите реплики кон пратениците и затоа ниту имам намера да му возвраќам на контра реплика ниту да му одговорам за некој град што не влегол во него, што ни влезот на Штип не го знае.

Трајко Вељаноски: Благодарам. 

Има збор госпоѓа Бендевска Весна, повелете.

Весна Бендевска:

Еве чиста потврда дека ситиот на гладниот никогаш не му верува. Ќе го замолам предлагачот на законот иако нема аргументи да биде присутен во салава. Ќе причекам.

Трајко Вељаноски: Министерот нека влезе ве молам.

10 минути пауза. Продолжуваме во 19,20 часот.

(По паузата)
Трајко Вељаноски: Продолжуваме со работа. 

Има збор госпоѓа Бендевска Весна, повелете. 

Весна Бендевска: Е, тоа е тоа, вака изгледа односот на министерот, прво кон ова Собрание, второ кон претседателот, односно неговиот партиски другар што седи онде горе, 

И ако сум убедена дека предложените измени на постоечкиот закон за минимална плата ги дефинирал претпоставувам извршниот комитет на партијата ВМРО ДПМНЕ. Меѓутоа сеедно. Спасов мора да знае дека тука е емисар на партијата што ќе треба да го брани она што не е одбранливо. Бидејќи фактите и аргументите говорат нешто сосема спротивно.Ќе ми дозволите да елаборирам, зошто сметам дедка предложените измени се порестриктивни и го влошуваат и онака дискриминаторскиот Закон за минимална плата што ВМРО ДПМНЕ го изгласа во 2012 година. Значи, станува збор за влошување за постоечко законско решение, а не за историски успех како што тоа сакаше да го прикаже, Ставревски, Пешевски, Спасов и компании. 

Факт број 1 е дека Уставот навистина предвидува право на секој вработен на соодветна заработувачка. Колеги знаете ли што значи соодветна заработувачка. Тоа значи онаа заработувачка што Уставот му ја гарантира на секој оној што работи и од тој труд, треба да обезбеди материјална егзистенција. Се разбира во рамките на она што значи достоинствен живот. Кога на крајот од 2005 година, Владата предводена од Социјалдемократскиот сојуз го донесе тогаш новиот закон за работни однсои, предвиде дека обврска на секој работодавач да исплаќа плата, на секој вработен, не пониска од минималната плата. 

Кога во 2006 година на редовните парламентарни избори СДСМ ги изгуби изборите, ВМРО ДПМНЕ дојде на власт. Точно е така, 7 месеци СДСМ не успеа во рамките на Парламентот да понуди законски концепт за минимална плата. И за тоа се чуддам на неукоста, на незнаењето, на ароганцијата кога вчера цел ден Спасов се обидуваше да го впери прстот на погрешно место и да прашува зошто СДСМ не ја донел платата во рок од 6 месеци после законската претпоставка што упатуваше на потреба во такво ново законско решение. А на ВМРО ДПМНЕ пак му требааат цели 6 години за да се свести дека има потреба од таков законски концепт. За волја на вистината, 2007 година Социјалдемократскиот сојуз во Собранието предложи за прв пат концепт, закон за минимална плата. Бевме исмеани, бевме изругани, еве ја колумната на Зоран Ставревски, насловена 8100-та лага, бидејќи ние во 2007 на крајот предвидувавме концепт на минимална плата која ќе важи подеднакво за секој вработен во Република Македонија, како што бара Уставот. Тогаш сметавме дека висината мора да биде најмалку 8100 денари крај 2007. Со пресметка на тогашно ниво и трошоци на живот. И она што беше најважно не ги поделивме гранките, на оние што ќе имаат обврска да исплаќаат и трудово интензивни кои немаат обврска. И откога бевме исплукани, изругани од Зоран Ставревски во 2012 година, како и секогаш оној што му недостасуваат идеи но и вистински однос кон социјалната проблематика, тоа е ВМРО ДПМНЕ и Груевски. Кој на социјалната сфера се сеќава исклучиво пред избори. Кој знае што мака има Груевски во овие моменти, што пред овие избори се сети не само на пензионерите, туку и на професионалните војници, на корисници на социјална помош, на работници. А, бре луѓе, дури и на професионалните војници, ги заборави само бранителите. За тоа се чудам на врвното лицемерие со кои, наместо да кажате и признаете неуспехот на вашата концептуална политика и однос конечно во оваа сфера, вие велите излегувате Груевски, вели да ќе ви ја покачиме минималната плата. Кога? 2016 година. А ќе почне дури во 2018 ќе се доживее нивото на концептот на минимална плата да ги следи порастот на трошоците на живот и порастот на просечната плата. Дури во 2018. Ама, изгледа маката и борбата за гласови за овие претстојни избори, навистина ве направија невнималтени, особено во овие закони, каде што конечно откривме, дека влошувате а не подобрувате услови. Зошто го говорам ова. Заради тоа што во 2012 година, ја јдобивте нашата поддршка како опозиција и ако и тогаш говоревме дека не може да се донесе закон кој не важи еднакво пред сите граѓани. Не може и не смее да се руши уставниот концепт. Дека секој граѓанин е еднаков пред законот. И тогаш не убедувавте дека во трудово интензивните гранки, тоа се текстилот, производство на обувки и чевли, кожарска индустрија, ќе треба три години, припремен период за да конечно на крајот на 2014 година се изедначи висината на минималната плата. Вие, со овој понуден концепт признавате и ја пролонгирате таа нееднаквост на на 65 илјади вработени во овие индустрии за цели пет години. Односно се до 2018 година. И тоа замислите, си давате дополнителни две годишни периоди со кои ќе имате обврска порастот на цените кои во континуитет расте, да биде усогласуван со минималната плата. Вака, со овој законски концепт вие не обезбедувате законски минимум под кој нема да може да се вреднува тродот на сите вработени, туку овозможувате цели нови пет години 65 илјади вработени. Во овие три индустрии да бидат дискриминирани и нееднакви пред законот и тоа се обидувате да го продадете како историски успех. 

Кој се радува на историскиот успех Ставревски, Пешевски и Диме Спасов, колкава плата земате вие господа министри во Владата на ВМРО ДПМНЕ? Колкава е платата на синдикалецот Живко Митревски, кој денес откривме дека нема само превисока плата како претседател на партискиот синдикат. И апсолутно тој не настапува од позиција на заштитник на работничките права, туку на заштитник на правата на Груевски и семејството и Владата, дека сте го поставиле за нов член на Управниот одбор на Фондот за ПИОМ. Уште 1000 евра плата. И сега вие навистина се сметате ли за релевантно друштво кое прогласува историски успеси, дека ќе ја подигнете минималната плата дури во 2016 година и дури во 2018 ќе почнете да ја следи таа плата, да го следи порастот на цени и се обидувате тоа да го прогласите како конечно Груевски предводи Влада која е сензитивна за вистинските социјални проблеми на социјално ранливите групи. Ова е се, само не сериозна грижа и сериозна социјална политика.  

Напротив, ќе завршам како што почнав, ситиот на гладниот не му верува. И за тоа овој концепт ја открива вашата вистинска намера и вистинско лице. Вам ова ви беше потребно само заради изборите. 

Трајко Вељаноски: Благодарам. 

Министерот за труд и социјална политика има реплика,повелете. 

Диме Спасов: Почитувана пратеничке, со сета почит кон вас, не ја разбирам вашата потреба од лични навреди, меѓутоа нека ви служи на вашата чест, а од друга страна пак ја разбирам вашата лична фрустрација и презир кој што го имате. 

Презир кој што го имате поради едноставно нереализиран ниту еден проект за доброто на граѓаните, тогаш кога сте имале можност, па сега лецитирате со бројки и нереални проекти кои што никогаш нема да ја видат светлината на белиот ден. Спомнавте зголемување на социјалната парична помош. Да од март ќе се зголеми за дополнителни 5%, а изминатите години се зголеми за 40,5% социјалната праична помош. Да и пензиите се зголемија. Просечната пензија во Република Македонија се зголеми за 50%. И од март за дополнителни 5% ќе се зголеми. Ги спомнавте професионалните војници, да ќе се реши проблемот. Долгогодишниот предизвик и проблем, отворено прашање за професи​онал​ните војници на над 4 илјади наши граѓани. И тоа е вистина. 

Друг факт е што во ваше време истите овие работници за кои што демонстрирате огромна грижа земаа помалку од 4000 денари плата. И барем еден факт признавте дека е така, што имавте можност, а не донесовте закон за минимална плата. Да ние во 2012-та го донесовме законот за минимална плата, а после 2 години предвидуваме негова измена, која што денес ја разгледуваме и со која што веќе од март оваа година ќе се зголеми минималната плата во нашата држава. И на крајот да демонтирам уште една лага. Можеби во ваше време во управните одбори се зимаа по илјада евра паушали, денес не се зимаат повеќе од 7 илјади денари почитувана пратеничке, ако не знаете, а сметам дека добро знаете, ама пробувате да ги испревртувате фактите и аргументите и да ја лажете јавноста, меѓутоа нека ви служи и тоа на чес. А како што кажав членството на претставниците на синдикатите, и претставниците на работодавачите и претставник на Сојузот на пензионери е во склоп на социјалниот дијалог. Барањата на социјалните партнери беше да земат учество во управувањето на Фондовите и на Агенцијата за вработување и тоа беше направено со законски измени. Една од многуте барања на кое што е излезено во пресрет, а социјалните партнери номинираа претстави и делегираат кој ќе биде. Да Живко Митревски, може би е во Фондот за пензиско и инвалидско, да е во Фондот за пензиско и инвалидско осигурување, претставник од синдикатот друг, е во Фондот за здравствено, трет е во управниот одбор на Агенцијата за вработување. Ниту еден не зима 1000 евра паушал. Не ја лажете јавноста почитувана пратеничке. Благодарам. 

Трајко Вељаноски: Благодарам.  

Бендевска Весна има контра реплика, повелете. 

Весна Бендевска: 7 илјади денари е една седница присуство во управнот одбор, така да вие  не смеете да лажете овде. 

Колку сте успешни? Еве го истиот тој Живко Митревски што прима две плати, на својата веб страна вели вака: ако просечната синдикална кошница во декември 2010 беше 11.900, декември 2013 е 32.000. Кога цените на животот и трошоците растат со 300%, а вие ги подигате платите, односно минималната плата, од 100 до 300 денари, тоа се вика неуспех и крај. 

И конечно, ако Груевски навистина сакаше да промовира сериозна, социјална политика, најмалку ќе го поставеше Диме Спасов, со цело свое неискуство и незнаење за реалната проблематика во оваа сфера, за прв човек во ресорот кој троши најмногу буџетски средства и кој треба навистина сериозна одговорност за да можат да се спроведуваат. . . .

Трајко Вељаноски: Благодарам. Благодарам. 

Госпоѓа Павловска Елена има контра реплика, повелете. 

Елена Павлова: Благодарам претседателе. 

Почитувани колеги од разбирливи причини ќе им се обратам на граѓаните на Република Македонија и ќе кажам дека СДСМ повторно се обидува да девалвира да девалвира предлог законско решение кое ќе обезбеди повеќе износ на минималната плата, кој работодавачот е должен да му ја исплати на работникот со полно работно време и исполнет нормиран учинок. И најинтересно е тоа што и покрај се, и покрај тоа што фрлаат дрвја и камења на крај сепак ќе гласаат за ова законско решени, тоа е СДСМ. Кога е на власт не прави ништо за граѓаните, ама во опозиција за се имаат решение и за секој водат грижа. За тоа граѓаните го исповетуваат СДСМ со онаа народната, „преку 9 мориња ќе ве пренесат, ама вода нема да ви дадат да се напиете“. Не им веруваат граѓаните на колегите од СДСМ. Не се согласуваат со износот на минималната плата, се повикуваат на Уставот, ама кога беа на власт не го утврдија износот на истата. Ај, што не ја проценија, минималната вредност на трудот, сега велат дека се живее тешко, дека е сиромаштија, цените пораснале. Да со тоа се согласувам, животот не е лесен, ама сте се запрашале ли лесно ли им беше на граѓаните кога од 2002 до 2006 просечната плата изнесуваше 13 илјади денари, не ја зголемивте ниту за еден процент. Полесно ли им беше на работниците 43 илјади вработени во текстилната индустрија кои се исплаќаа по 4500 денари во 2005 година. Во ккожарската и чевларската индустрија 4000 работници земаа плата по 4800 денари. И тогаш расте трошоците за живот, или пак, можеби не растеле. Граѓаните не споредуваат по она што за нив го правиме кога сме на власт. Ќе остане фактот за оваа Влада дека таа за прв пат го утврди износот на минималната плата. Во јануари 2012 се постигна реален договор помеѓу синдикатите, помеѓу работодавачите и Владата па потоа опсежни анализи и компаративни и анализи на економската ситуација и состојбата со платите и се донесе утврден износ на минималната плата. Сега, зборуваме за зголемување на износот на минималната плата во март 8800, во 2015 9590, 2016 10.080 денари. Вашите погледи повлекуваат големи финансиски компликации за фирмите и го доведуваат во прашање нивниот опстанок. Треба да водиме сметка фирмите да можат да опстанат, а работниците да останат на работа и за тоа се остава период на усогласување кај вработените во текстилната и кожарската. И оваа Влада не работи само пред избори, континуирано донесува решенија кои што го подобруваат живот на сите во оваа држава. 

Трајко Вељаноски: Благодарам. 

Госпоѓа Весна Бендевска има контра реплика, повелете. 

Весна Бендевска: Три години, колешката пратеник и се уште и се тресе гласот кога чита, како презентер на вести, готови реплики од извршнио комитет кои дефакто, ги носи законите, одобрува амандмани и му дава директива на секој пратеник од ВМРО ДПМНЕ како да гласа и како да се произнесува. За тоа впрочем сме и на ова дереџе. За тоа со најсериозна намера сакам да ја девалвирам лагата и манипулацијата. Да кога еден премиер излегува и вели ја покачуваме минималната плата на 10 илјади, треба да се отвори Законот и да се види дека 10 илјади платата ќе биде дури во 2016, а ќе почне да го следи трендот на пораст на животни трошоци дури во 2018 година. Тоа се вика Влада и манипулација и ако за тоа очекувате аплауз, колешке пратеник, навистина сте несериозни. 

Трајко Вељаноски: Благодарам. 

Госпоѓа Иванова Цветанка има збор, повелете. 

Цветанка Иванова:  Благодарам почитувани колеги пратеници, 

Жалам што една ваква сериозна тема и важна за голем број од граѓаните вработени во Република Македонија, кои што примаат минимална плата, третираме во овакви касни саати, и по многу време, нели цел ден работиме, што на комисии, што на пленарна седница. Сметав дека оваа точка заслужува поинаков третман и поинаков термин на пленарнава седница, меѓутоа ќе ја искористиме можноста да проговориме за овој закон. Веднаш да сме на јасно дека Социјалдемократскиот сојуз ќе ги поддржи измените на законот за минимална плата, меѓутоа мора да кажеме и што е она што не е во ред со овие измени. Што е она што се презентираше како големо достигнување од страна на премиерот заедно со синдикатите и што е она што на крајот работниците ќе примаат со овој закон плата, ќе го добијат. Затоа дискутираме практично да го приближиме законот до граѓаните, до работниците затоа што онака како што беше соопштено на таа прес конференција значи дека минималната плата од утре ќе биде 10.080 денари. Да, дека не така затоа дискитираме да кажеме пред граѓаните.
Прво, да не водам политички говор, јас ќе послужам со податоци кои што сакам да ги презентирам овде и кои што одат во насока на мојата аргументација на говорот. Правена е една анализа од страна на платформата за борбата против сиромаштија, македонска платоформа. Тоа скоро правена една анализа и според таа анализа 65% од домаќинствата во Република Македонија примаат социјална помош и се материјално лишени од намирување на своите животни потреби. Од оваа анализа имаме уште еден сериозен податок, а тоа е дека 61% од домаќинства во Република Македонија се со просечни месечни примања од 3000 до 6000 илјади денари. Ова значи дека овој закон е навистина сериозен и тој ќе се применува на голем број на граѓани. 

Да се вратиме на дефиницијата на меѓународната организација на трудот која што вика дека минималната плата преставува најнизок износ на плата која што треба работодавачот да ја исплаќа на работник за полно работно време и при тоа оваа минимална плата треба да ги обезбеди намирување на основните животни потреби на работникот. Целта на минималната плата е да се спречи експлоатација на работниците од страна на работодавачите, да се промовира фер структура на плати, да се обезбеди минимум прифатливи стандарди за живот на вработените со најниски примања и да се ублажи сиромаштијата. Сметате ли дека минимална плата во износ од 7.500  за вработени во конфекција, во кожарска индустрија итн. за вработени кои работат и по 12 часа заради немање контрола од страна на вкупно 65-те трудови инспектори во Република Македонија, сметате ли дека овој износ на минимална плата може да ја постигне целта заради која што се донесува Законот за минимална плата. Според мене не, и затоа и понатаму ќе говориме за да можеме да поттикнеме дека на Република Македонија и е потребен закон за минимална плата, меѓутоа треба да се редефинираат работите. Овој закон не треба многу да бидеш економист или експерт по економија да видиш дека практично е голема предизборна лага. Еве зошто ќе ви кажам овој закон е голема предизборна лага. Погледнете го стариот закон каде што минималната плата за 2014 година, не зборувам за оние што поминале, треба да биде износот одреден со законот помножен со коефициент од 0,926 денари. Кога ќе се пресмета овој коефициент ќе видите дека по стариот закон непроменет, минималната плата за 2014 година за оваа категорија на вработени ќе изнесуваше 7.454 денари. Сега со новиот закон кој што Живко Митревски заедно со премиерот го најавија како постигнување и дека се грижат многу за состојбата и примањата на оваа категорија на вработени, минималната плата ќе изнесува ....

Господине претседателе, може ли...барем малку треба да се има респект кон оние пратеници кои цел ден работат.

Трајко Вељаноски:  Колеги пратеници, ве молам.

Цветанка Иванова: Значи по стариот закон минимална би требало да биде 7.454 денари, сега 7.500 денари. Видете големо покачување, зголемување од 50 денари. Ова е понижување на интелектот на македонскиот народ. Еве немојте да ми контрирате, пресметајте ќе видите. Ова е понижување на македонскиот народ. 50 денари да се прикажува дека е големо достигнување и пазете, излегувате заедно претседателот на Синдикат и вика ова е големо достигнување. За 2015 година исто така, зголемувањето е за 100 денари. Дали не е ова жално за работниците. Дали ова не е играње со чувствата на работниците? Значи вие не знаете, ама ние знаеме повеќе за вас. Тие ќе видат колку ќе примат на крај 2014-2015 година, ама ова е страшно однесување и страшно понижување и погледнете за 2016 година 9000, за 2017 година 9500 и за 2018 година ќе примат ако останат живи овие работници 2018 година 10800. Дали ова не е смешно? Не е смешно, жално е. Излегува и претседателот на Синдикатот и поздравува, а на веб страната вика кошничката синдикална за оваа година за основни животни намирници изнесува 32 илјади денари а се сложува во 2018 година работниците да примаат минимална плата од 10800 денари. И двајца вработени во 2018 година не можат да го достигнат износот на синдикалната кошничка за 2014 година. Дополнителен проблем што усогласувањето на минималната плата согласно порастот на животните трошоци ќе се врши од 2018 година. До 2018 година ќе хибернираат ли овие луѓе. До 2018 година ќе им гарантирате ли дека нема да има пораст на животните трошоци. Е заради ова зборуваме. Затоа што нешто што го најавивте како големо достигнување, една голема лага, едно големо поигрување, една навреда на достоинството, на интелектот на работниците и заради ова дискутираме, заради ова зборуваме затоа што ова не може да гарантира минимум егзистенција дури и на двајца вработени. Дали ќе гласаме? Да, и за три денари ако покачувате ќе гласаме затоа што е повеќе. Ама дали може еден вработен со 10.800 да му ветите кои што ќе ги прима во 2018 година да егзистира. Ова ли е големото постигнување.

Трајко Вељаноски: Благодарам.

Министерот за труд и социјална политика има реплика, повелете.

Диме Спасов: Благодарам претседателе.

Почитувана пратеничке, колку и да се трудите да ги превртувате фактите и аргументите како што кажав на почетокот, како што кажав и јас и сите кои што ја најуваа оваа реформа и измените на Законот за минимална плата, многу добро и јасно прецизиравме и тоа е основната разлика помеѓу ВМРО ДПМНЕ и СДСМ. Ние предлагаме Конкретни проекти со конкретни рокови, применливи предлози, добро одмерени предлози. Тоа суштинската разлика и токму затоа народот ни ја дава подршката. Колку и да се трудите да го испревртите фактот дека ќе има зголемување на минималната плата, да веќе од март 2014 година ќе има зголемување. Граѓаните што земале 8.050 денари, ќе земаат 8.800. граѓаните кои работат во трудоинтензивните дејности кои што земале 6.800 во март ќе земат 7.500 денари. И ние најавивме дека да, во трудоинтензивните дејности во првите две години го пресликуваме законското решение од основниот Закон за минимална плата кој што ние го донесовме јануари 2012 година. треба ли уште еднаш да потсетиме дека во времето во кое СДСМ беше на власт овие работници земаа помалку од 4000 денари минимална плата и упорно се трудите да направите перцепција во 2013 или во 2014 година е најсиромашната година во Република Македонија. Апсолутно невистина, лага и манипулација. Па во моментот има 6.503 отворени огласи за вработување во приватниот сектор. Само јануари месец 2014 година нови 3500 во приватниот сектор. 3500 граѓани се вработиле во еден месец. За која сиромаштија говорите. Нето платата во Република Македонија во 2006 година беше 13 илјади денари. Денес е 50% повисока. Не можете да пробувате да го лажете народот. Народот ги познава делата, ги познава проектите кои се применливи. Џабе лицитирате со нереални проекти и со нереални аргументи. Апсолутно невистина и неприфаќам. Повеќе од 100 илјади вработување има во изминативе години. Кога беше Македонија посиромашна, кога имаше над 38% невработеност, или денес кога има 28,7. Кога немаше ниту една инвестиција или денес кога  има се повеќе и повеќе инвестиции, во секој град во Република Македонија. Благодарам.

Трајко Вељаноски: Благодарам.

Госпоѓа Иванова Цветанка има контра реплика, повелете.

Цветанка Иванова: Господине министер, не сте поставени за министер да кажувате што се случувало во времето  на СДСМ пред 8 години. Сега треба да давате одговори. Јас сега ве прашав зошто само 50 денари се покачува минималната  плата  за вработените во конфекции, во кожарски фабрики, а ги прикажувате дека е големо достигнување. И кога сме веќе кај СДСМ еве ќе ви кажам. Во време на СДСМ 2006 година синдикалната кошничка била 10 илјади денари, еве и под претпоставка 4000 илјади да била најниската плата. Тоа се две плати за синдикална кошничка. Сега имаме 7 илјади денари плата, а синдикална кошничка 32 илјади. Колку е тоа господине министер, знаете ли да пресметате. Како може да живеат овие луѓе? како можат да обезбедат егзистенција на своите деца со оваа плата. 

Трајко Вељаноски: Благодарам.

Госпоѓа Кузмановска Бети има реплика, повелете.

Бети Кузмановска: Благодарам претседателе.

Госпоѓа Иванова, дека сме несериозни во работата и ако работиме во доцните вечерни часови не можете да ни припишете бидејќи неколку дена со ред ние сакаме да работиме и на Комисијата  тоа најдобро го покажуваме бидејќиние и вчера инсистиравме да работиме, вие ја прекинавте седницата. Како и да е ќе ви кажам со она што почнавте. Интелектот и достоинството на граѓаните дека ние го повредуваме. Не само што го повредувате интелектот на Владата, а пратениците, на граѓаните во оваа држава, вашето достоинство каде е. критикувајте колку што сакате, колку повеќе критикувате, ние толку повеќе ќе работиме и интелектот и достоинството на граѓаните сум убедена дека ќе ги изберат тоа што најмногу им одговара. Дали едните што работат и прават за нив или другите што во континуитет 20 години и повеќе ги лажат. Дали ви одговара или не во оваа држава Република Македонија има социјален дијалог. Да, работодавачите заедно со репрезентативните синдикати  се договорија и ние денес овде имаме предлог на закон за минимална плата кој што се зголемува и тоа не со 50 денари госпоѓа Иванова, од први март 2014 година, значи за само еден месец минималната плата во Република Македонија од 8.050 денари ќе изнесува 8.800 денари,  2015 година 9.500, и 2016 година 10.080. колку и да кажуваме бројки очигледно на различен јазик зборуваме, не можеме да се разбереме. Меѓутоа ви го кажав и на Комисија и сега ќе ви повторам. Сите во оваа држава, сите пратеници каде и да седат во оваа сала ќе бидеме најсреќни кога минималнат плата во Република Македонија и ќе работиме во континуитет на тоа да биде 27 илјади денари по предлогот на Зоран Заев. Ама ние не можеме да лажеме како него, ќе ветуваме 27 илјади денари, ама просечна плата во фирмите негови, вам ви го кажувам бидејќи ви се блиски релациите со него, 8.300 денари земаат просечна плата, вие тоа најдобро го знаете и сега кој сит и кој на гладниот не му верува. Вие сте сити и тоа ќе го покажуваме во континуитет. Анкетните листови од прв до последен, од средината и од прв до последен од левата страна. И сега знам дека ќе гласате, со тоа што ќе го подржите не концептот, ова не е идеја, ова е решение, се ви паѓа во вода. Благодарам.

Трајко Вељаноски: Благодарам.

Госпоѓа Иванова Цветанка има контра реплика, повелете.

Цветанка Иванова: Благодарам.

Осум години ВМРО ДПМНЕ е на власт. Економист вика Република Македонија најмизерна држава. Државниот завод за статистика предводен од кадар на ВМРО ДПМНЕ 04.01,2014 година вика 545 илјади лица во Република Македонија живеат во сиромаштија. 

Понатаму, Македонска платоформа за борба против сиромаштија вика 52% од населението на Република Македонија не можат  непредвидени трошоци, а 49,9% не можат да си обезбедат оброк со месо секој втор ден. Пола држава иселена, млади веќе нема. Е, ако е ова резултат од работењето на ВМРО ДПМНЕ доста е, не треба.

Трајко Вељаноски: Благодарам.
Бидејќи е исцрпена листата на пријавени за збор констатирам дека општиот претрес по Предлогот на законот е завршен.

Со оглед на тоа што  не е поднесен дополнет предлог на закон на кој може да се поднесуваат амандманите за седницата на Собранието, преминувама на одлучување по Предлогот на законот во целина.

Молам службите да утврдат точен број на присутни пратеници во салата.

Бидејќи го подржавме законот сите, ќе ве молам да собереме кворум за да го изгласаме законот. 

Во салата има присутни 60 пратеника. Ги повикувам пратениците да влезат во салата за да прејдеме на гласање.

Колеги пратеници 61 има во салата, ве молам уште еден пратеник за да прејдеме на гласање.

Колеги пратеници ве молам секој на своите места.

Молам службите да утврдат точен број на присутни пратеници во салата.

 Во салата има присутни 62 пратеника, може полноважно да се гласа.

Предлогот на законот во целина го ставам на гласање.

Ве повикувам да гласаме.

Благодарам.

Вкупно гласаа 61 пратеника, сите 61 гласаа за, нема воздржани, нема против.

Во салата има присутно 62 пратеника.

Констатирам дека Собранието го донесе Законот за изменување на Законот за минамална плата во Република Македонија.

Тука ја прекинувам седницата. Со оваа седница продолжуваме во понеделник во 11,00 часот. 

Благодарам.

(Седницата прекина со работа во 20,10 часот)

